
باراك ئۆبامای سەرۆكی ویلایەتە یەكگرتووەكانی ئەمریكا 
لە وتارێك������ی رۆژی 2014/9/11دا پلانی كۆنتڕۆڵكردنی 
هەڕەش������ەی رێكخراوی دەوڵەتی ئیس���ل��امی لە عێراق و شام 
)داع������ش(ی راگەیاند، لە وتارەكەی������دا روونی كردەوە كە ئەم 
هەڕەش������ەیە دژی بەرژەوەندییەكانی ئەمریكا و ئاسایش������ی 
نیشتمانیی ئەمریكایە و ویلایەتە یەكگرتووەكانی ئەمریكاش 
ب������ە هەموو هێ������ز و توانا و س������ووربوونێكەوە رووبەڕووی ئەم 
هەڕەش������ەیە دەبێت������ەوە، ئەو راس������تەخۆ ب������ە ئەمریكییەكانی 
راگەیاند: »من دەمەوێ گەلی ئەمریكا تێبگات ئەم ئەركە 
لەگەڵ جەنگی عێراق و ئەفغانس������تان جیاوازە. كە مەبەست 
بەش������داری پێكردنی هێزەكانی ئەمری������كا نییە لە ناو خاكی 
بیانیدا«. هەروەها گوتی: »ئەم س������تراتیژییەتە بۆ كۆتایی 
پێهێنانی تیرۆریس������تانە كە هەڕەشەمان لێدەكەن، ئەمەش لە 
رێی پاڵپش������تی كردنە بۆ هاوپەیمانەكانمان كە لە هێڵەكانی 
پێش������ەوەن، ئەمە هەمان ستراتیژیەتە كە لە ساڵانی رابردوودا 

لە یەمەن و سۆماڵ پیادە كرا«
قەبارەی ئەم پلانەو ئەو ئۆپەراس������یۆنانەی دەیگرێتەوە كە 
بریتییە لە گورزی ئاس������مانی و ناردنی راوێژكاری سەربازی 
بۆ عێراق و پش������تگیریی لە جۆرێكی تازەی ئۆپۆزس������یۆنی 
میانڕەوەی س������ووریا، لە داهاتوودا ئامانجەكانی ئەم قەبارەیە 

د. شێرزاد نەجاڕ

كەم دەبێتەوە، لەو وتارەیدا ك������ە 13 خولەكی خایاند، ئۆباما 
روونی نەكردەوە كە ئەو ئۆپەراس������یۆنانە كەی كۆتایی دێن و 
ماوەی یارمەتی و پاڵپشتییەكانی بۆ بەدیهێنانی ئامانجەكانی 

پلانەكە لە ماوەی سەرۆكایەتی ئەو درێژتر دەبێت.
ئۆباما باسی لە مەس������ەلەیەكی گرنگ و مەترسیداری 
دەستووری كرد، كە پەیوەس������تە بەوەی راوێژ بە كۆنگریس 
بكات بۆ ئەنجامدانی كردەوەی سەربازی، ئەو دووپاتی كردەوە 
كە پێویست بەوە ناكات، سەرلەنوێ رێگەپێدانی كۆنگریس 
بەدەس������ت بێنێت، چونكە خۆی دەسەڵاتی یاسایی هەیە كە 
ئۆپەراسیۆنی س������ەربازی جێبەجێ بكات. هەرلەو بارەیەوە 
گوتی: »ئەوە پرەنس������یبی بنەڕەتیی س������ەرۆكایەتییەكەی 
منە: ئەگەر ئەمریكا هەڕەش������ەی لێكرا، ئەو كاتە تۆ هیچ 
ش������وێنێكی ئارام بۆ خۆت نادۆزیت������ەوە«، هەروەها گوتی: 
»تا ئێس������تاش داوا لە كۆنگرێس دەكەم دەسەڵاتم پێ بدات 
كە سەربازانی ئەمریكا مەش������ق بە سووری و عێراقییەكان 
بكەن بۆ بەرەنگاربوونەوەی میلیشیا ئیسلامییەكان لەو دوو 
وڵاتەدا، من خۆشحاڵم كە كۆنگرێس پشتگیریی لەم ئەركە 
دەكات، تاكو بۆ جیهانی روون بكەینەوە كە ئەمریكییەكان لە 
رووبەڕووبوونەوەی ئەم مەترسییەدا یەكگرتوون«، دووپاتیشی 
كردەوە بە یەقین بڕوای بەوەیە كە ئەمریكییەكان وەك نەتەوە 

بەهێز دەبن كاتێ سەرۆك و كۆنگریس بەیەكەوە كاردەكەن.
لەگەڵ ئەوەش������دا رێپێدانی كۆنگریسی نییە، بەڵكو پشت 
ب������ە رێپێدانی پێش������ووی كۆنگرێس دەبەس������تێ كە دابووی 
بە س������ەرۆكی پێش������وو)بوش( تەنیا ب������ۆ بەرەنگاربوونەوەی 
 Mark Udall ئەلقاعیدە، لەم بارەیەوە سیناتۆر مارك ئۆدل
لە چەپخوازانی ناو حزبی دیموكراسی دەڵێت: »هەندێ لە 
دیموكراسییەكان سوورن لە سەر ئەوەی كە پێویستە كۆنگریس 
دەنگ لەس������ەر فراوانكردنی ئۆپەراسیۆنە س������ەربازییەكان 
 a blank( ب������دات«، زیاتر دەڵێت: »من چەكێكی س������پی
check( نادەمە ئەم س������ەرۆكە، یان هەر سەرۆكێكی دیكە 

تاكو جەنگێكی دیكە لە عێراق دەست پێبكات«.
ئۆباما وتارەكەی بە هێنانەوەی دەس������تكەوتەكانی لەسەر 
هەردوو ئاس������تی ناوخۆ و دەرەوە دەس������ت پێكرد، ستایش������ی 
هەوڵەكانی هێزە چەكدارەكانی ئەمریكای كردو دووپاتیشی 
كردەوە كە ئەمریكییەكان قوربانییان داوە بۆ وەدیهێنانی ئەو 
دەستكەوتانە، روونیشی كردەوە كە زۆرینەی گەلی ئەمریكا 
ئاس������تی مەترس������ییەكانی رێكخراوی دەوڵەتی ئیس���ل��امی 
نازانێت. ئەم مەترس������ییانە گ������ەورەن، بۆیە پێویس������تی بە 
)ش������ەڕێكی گشتگیر و بەردەوام( لە دژی ئەو تیرۆریستانە 

هەیە.

ستراتیژیەتی ئۆباما و 
سەركردایەتیكردن لە دوورەوە!

ئۆباما وتارەكەی بە هێنانەوەی 
دەستكەوتەكانی لەسەر هەردوو 

ئاستی ناوخۆو دەرەوە دەست 
پێكرد، ستایشی هەوڵەكانی 
هێزە چەكدارەكانی ئەمریكای 
كردو كە بۆ وەدیهێنانی ئەو 
دەستكەوتانە قوربانییان داوە

ئۆباما جەختی لەوە كردەوە كە ئەم ململانێ و كوش������تارە 
مانای گۆڕانكاری نییە، یان دووبارەبوونەوەی ئەوەی كە لە 
جەنگی عێراق روویدا، ئەو دووجار دووپاتی كردەوە كە هێزی 
ئەمریكی بۆ عێراق نانێرێت، چونكە شەڕ دژی رێكخراوی 
دەوڵەتی ئیس���ل��امی بریتییە لە هەڵمەتی دژ بە تیرۆر، نەك 

جەنگ، یان شەڕی چەكدارانە. 
ل������ە كۆتایی وتارەكەیدا ئۆباما گوتی: »ئەمڕۆ ئەمریكا 
پێگەیەك������ی باش������ی هەیە بۆ ئ������ەوەی لە ئاین������دەدا لەهەر 
نەتەوەیەكی سەر زەوی زیاتر تەحەكوم بكات. بۆیە بەپێی ئەو 
قسانەی لەس������ەرەوە ئاماژەیان پێكرا، دەكرێ چی دەربارەی 

ئەو ستراتیژییەتە بگوترێت. 
دە س������اڵێكە، ویلایەتە یەكگرتووەكان������ی ئەمریكا هەر لە 
س������ایەی )خولیای جەنگ( دەژی و بیر لەوە دەكاتەوە چۆن 
دەكرێ رووبەڕووی ئەو مەترس������ییە ببێتەوە، سەرۆك ئۆباما 
لە هەڵمەتەكەی هەڵبژاردنیدا بەردەوام دووپاتی دەكردەوە كە 
دژی تێوەگلان������ی جەنگە، هەروەها ل������ە كاتی هەڵبژاردنیدا 
هەموو هێزەكان لە عێراق و ئەفغانس������تان دەكێشێتەوە. بۆیە 
بەڕاس������تی لە كۆتای������ی س������اڵی 2011 هێزەكانی لە عێراق 
كێشایەوە،)بە نیازیشە لە كۆتایی ئەمساڵ هێزە ئەمریكییەكان 
لە ئەفغانس������تان بكێشێتەوە( و لەو بڕوایەدایە كە بەم كارەی 
لاپەڕەی جەنگ لە واقیعی سیاس������یی ئەمریكا بپێچێتەوە و 
زیاتر خەریكی كێش������ەكانی ناوخۆی وڵاتەكەی دەبێت. بۆیە 
ئۆباما بەوە وەس������ف كرا كە س������ەرۆكێكە كۆتایی بە جەنگ 
دەهێنێت، بەڵام ئەمەی بۆ نەچووەسەر، چونكە ئۆباما جارێكی 
دیكە خۆی ل������ە جەنگێكدا دۆزییەوە بەرامبەر رێكخراوێكی 
بەهێز كە دەوڵەتی نییە. كەواتە، سەرۆك ئۆباما بە زۆرداری 
تووشی ش������ەڕ كرا، لەم بارەیەوە دیك چینی جێگری جۆرج 
بوش������ی سەرۆكی پێش������ووی ئەمریكا، )هەڵۆیەكی جەنگی 
دژ بە عێراق( گوتی: »ئۆباما هەمان س������ەرۆكە كە پێشتر 
رایگەیاندبوو شەپۆلی جەنگ هێور بۆتەوە، بەڵام لە راستیدا 
هەژموون و دەس������ەڵاتی ئەمریكا لە عێراق كەم بۆتەوە، تاكە 

شتیش پارێزگاریكردنە لە هێز و دەسەڵاتی ئەمریكا«.
ئ������ەم جەنگە جەنگێكی نەریتی و ئاس������ایی نییە، بەڵكو 
جەنگی هەڵبژاردەو جووڵاوە، ناكرێ ئاس������ۆكانی ئایندەی بە 
وردی و ب������ە روونی دەربخرێت، ئەمە ش������ەڕێكە بەرامبەر بە 
نەناس������راو، چونكە ژمارەو لایەنە شەڕكەرەكان زیاد دەكەن و 
لە جەنگێكی دیاریكراوەوە)هەروەك س������ەرۆك ئۆباما دیاری 
كردووە( گۆڕا بۆ جەنگێكی نادیار. بەتایبەتیش كە ناوچەكە 
پڕیەتی ل������ە مین )نەتەوەیی و ئایین������ی و ئیتنی....( كە 

دەكرێت لە كاتی پێویستدا بتەقێنرێنەوە.
جا بۆ ئەوەی سەرلەنوێ ویلایەتە یەكگرتووەكانی ئەمریكا 
لەم ش������ەڕانەدا تێوەنەگلێت، ئۆباما دووپاتی كردەوە كە هیچ 
هێزێك بۆ جەنگ لەس������ەر زەوی نانێرێت، بەڵكو پاڵپش������تیی 
هاوپەیمان������ەكان دەكات و ئەمری������كاش لەم رووەوە ش������ێوازی 

پەسندكراوی خۆی هەیە.

 ئەمە چی دەگەیەنێت؟
ئەمریكا )پاش كوژرانی نزیكەی پێنج هەزار سەربازی 
ئەمریكی لە ساڵی 2003بەدوا لە عێراقدا( ئامادە نییە بۆ 
ناردنەوەی سەرباز، بەڵكو )كۆمەڵێك راوێژكار رەوانە دەكات 
بۆ هاوكاریكردن لە دانانی پلان و راوێژپێكردن كە ژمارەیان 
تا ئێستا لە 1000 كەس نزیك بۆتەوە(. كەواتە، نایانەوێت 
س������ەربازی ئەمریكی زیاتر بكەنە قوربانی، بەڵام جەنگ 
هەر جەنگەو سووتەمەنییەكەشی بریتییە لە قوربانییەكان، 
لەم جەنگەش������دا قوربانی دەكەوێتەوە، كەواتە قوربانییەكان 
كێن؟ ئای������ا ئەوانە خەڵكی ئەو ناوچان������ەن كە لە پێناوی 
وەدیهێنان������ی بەرژەوەندییەكاندا ئەو ئەركە قورس������ەیان بە 
ئەستۆ دەكەوێت؟ بەڵام لە بنەڕەتەوە بۆ بەرژەوەندی كێیە؟ 
س������ەرۆك ئۆباما زۆر بە روونی رایگەیاند: بەرگریكردنمان 
ل������ە پێن������اوی بەرژەوەندیی������ە باڵاكان������ی ئەمریكایە )واتە 
بەرگریك������ردن ل������ە بەرژەوەندییەكانی خەڵك������ی ناوچەكە 
بە پل������ەی دواتر دێت(. ئەمەش دەبێت������ە هۆی كردنەوەی 
دەروازەیەك بۆ هەڵگیرساندنی شەڕی ناوخۆ لەسەر بنەمای 
ئیتن������ی و مەزهەبی و تایەفەگەری، دەبێتە هەڕەش������ە بۆ 
هەڵوەش������اندنەوەی ناوچەكە بۆ )كۆمەڵێك دەوڵەتۆكەی وا 
كە بەگش������تی ژیان تێیاندا زەحمەت بێت(، پێوەندییەكانی 
نێوانیش������یان هەمیشە خەسڵەتی رقەبەرێتی و دوژمنایەتی 
هەڵدەگرێت هەر وەك لویس برنارد و س������امۆئیل هانتكتن و 
سەرهەنگ راڵف یبیتەرز لە مەسەلەی نەخشەكانی خوێن 

پێشبینییان بۆ دەكرد..
لە پێناوی بەرگریكردن لە بەرژەوەندییەكانی ئەمریكادا، 
زۆر ل������ە هەڵس������وكەوت و رەفت������ارە نێودەوڵەتیی������ەكان بە 
پێچەوانەی رێبازەكانی یاس������ای نێودەوڵەت������ی دەكەونەوە، 
لەوانە وتنی ئەوەی كە س������نوور بزر بكرێت، وەك چۆن لەو 
رووەوە )بی.رۆدزـ نوێنەری راوێژكاری ئاسایشی نیشتمانی 
ئەمریكا( لەسەری دەدوا: »سنوور دیار نەماوە، هەڵدەستین 
بە فراوانكردنی جەنگی ئاسمانی، ئۆباما داعش بۆردومان 
دەكات، هەروەه������ا لە س������ووریاش دەیانكوتێت و لەهەردوو 
دیوی سەر س������نوورەوە لێیان دەدات«. لەو پێناوەدا ئۆباما 
بۆ پش������تگیریكردن لە هەڵوێستەكەی رووی لە كۆنگرێس 
و گەلی ئەمریكا نا، راپرس������ییەكانیش لە ئەمریكا جەخت 
دەكەنەوە لەس������ەر ئەوەی رای گشتی ئەمریكا پشتگیری 
لە لێدان و كوتانی دیاریكراوی ئاس������مانی دەكەنەوە، بەڵام 
ئەمریكی  دەس������تێوەردانی سەربازی  راستەوخۆ  نایانەوێت 

لەسەر زەمین بكرێت.
ئۆباما دەیەوێت دەستێوەردانەكەی تەنیا لە رێی گورزی 
ئاس������مانی دیاریكراوەوە بێت )گورزی ب������ە فڕۆكەی بێ 
فڕۆكەوانی پێ باش������ترە(. ئەو ئامارانەی بڵاوكراونەتەوە، 
پشتبەس������توون بەو راستییەی ئەگەر بێتو ئەمریكا لە رێی 
ناردنی س������ەربازی جەنگاوەرەوە دەس������توەردان بكات، ئەوە 
تێچووی خەرجییەكان بۆ هەر س������ەربازێكی ئەمریكی لە 

ئۆباما بۆ لێدانی داعش 
بۆردومانی بە فڕۆكەی بێ 
فڕۆكەوانی پێ باشترە، ئەو 
ئامارانەی بڵاوكراونەتەوە 
پشتبەستوون بەو راستیەی 
ئەگەر بێتو ئەمریكا لە رێی 
ناردنی سەربازی جەنگاوەرەوە 
دەستوەردان بكات، ئەوە تێچووی 
خەرجییەكان بۆ هەر سەربازێكی 
ئەمریكی لە ماوەی یەك ساڵدا 
بریتییە لە یەك ملیۆن دۆلار

بۆ ئەوەی سەرلەنوێ ئەمریكا 
لەم شەڕانەدا تێوەنەگلێت، 
ئۆباما دووپاتی كردەوە كە هیچ 
هێزێك بۆ جەنگ لەسەر زەوی 
نانێرێت، بەڵكو پاڵپشتیی 
هاوپەیمانەكان دەكات

ماوەی یەك س������اڵدا بریتییە لە یەك ملیۆن دۆلار)بیهێننە 
پێش چاوتان تێچ������ووی خەرجییەكانی هەزاران س������ەرباز 
ئەگەر بنێردرێن بۆ جەنگ دەگاتە چەند؟( بەڵام تێچووی 
خەرجی لێدانی ئاس������مانی بە فڕۆكەی بێ فڕۆكەوان زۆر 
لەوە كەمترە كە س������ەرباز راستەوخۆ بخرێتە ناو گۆڕەپانی 
جەنگەكەوە، هەر بۆیە ئۆباما بۆردومانی ئاسمانی لە رێی 
فڕۆكە بێ فڕۆكەوانەكانەوە بە باش������تر داناوە و لە بۆشی 

سەرۆكی پێشووی ئەمریكای زیاتر بەكارهێناوە.
لە لایەكی ترەوە سەرۆك ئۆباما هەوڵ دەدات پشتگیری 
نێودەوڵەتی بۆ پشتیوانی لێكردنی ستراتیژیەتەكەی وەدەست 
بهێنێت، لەو بارەیەوە جۆن كێ������ری وەزیری دەرەوەی خۆی 
چالاكانە خستۆتەكار، لەو هەوڵانەشی بەستنی كۆنگرەی 
پاریس������ە كە لەوێدا جەختی كردۆتەوە لەسەر دامەزراندنی 
بەرەنگاربوونەوەی داعش،  ب������ۆ  نێودەوڵەتی  هاوپەیمانێتی 
هەروەها بۆ جێبەجێكردنی بڕیارەكانی نەتەوەیەكگرتووەكان 
بەتایبەت بڕیاری 2170ی ئەنجومەنی ئاسایش لە بارەی 
بەرەنگاربوونەوەی تیرۆر و وش������ككرنەوەی سەرچاوەكانی 

پارەو سامانی تیرۆریستان.
ئەو ش������تەی ل������ە واش������نتۆن زۆر جێ������ی داچڵەكاندنە، 
بەكارهێنانی خوازەی »س������ەركردایەتیكردن لە دواوەیە«، 
كات������ێ نووس������ینگەی بەڕێوەبردنی س������ەرۆكی ئەمریكا 
رایگەیاند، بۆ وەس������فكردنی ئەو پرۆس������ەیەی كە ئەمریكا 
هەوڵ������ی بۆئامادەكردنی داوە، ئەوەش دژ بە لیبیا س������اڵی 
2011 ب������ەكار هێنراوە، بەڵام ئی������دارەی ئەمریكا تەنیا بە 
بۆردومانی ئاسمانی دەستیپێكرد و ئیتر لێگەڕا ئەوانی تر 

ئەركەكەی تەواوبكەن.
لەگەڵ ئەوەشدا سەركردایەتیكردن لە دوواوە، خوازەیەكە 
ب������ۆ گوزارش������تكردن ل������ە س������تراتیژیەتەكەی ئۆباما بۆ 

رووبەڕووبوونەوەی داعش لە عێراق و سووریادا.
بە رای جیفری دایر كە لە رۆژنامەی فایننش������اڵ تایمز 
بڵاوكراوەت������ەوە، ئەو س������تراتیژیەتەی ئۆباما دیاری كردووە 
گوزارش������ت لە »س������ەركردایەتیكردن لە دواوە«دەكات، بەو 
پێیە ئەمریكا هەڵدەستێت بە دامەزراندنی هاوپەیمانێتیەكی 
نێودەوڵەتی و ئاس������انكاری بۆ دروس������تكردنی سەرپۆشێكی 
ئاس������مانی، دەوڵەتانی تریش لە زەمینەوە هێز بۆ جەنگان لە 
دژی داعش تەرخان دەكەن، ئۆباما لە گوتارەكەیدا روونیكردەوە 
»ناتوانین لەبری عێراقییەكان خۆیان شتێك بكەین، ناتوانین 
شوێنی عەرەب بگرینەوە بۆ پاراستنی ناوچەكەی خۆیان«، 
ب������ە رای رۆژنامەكەش )وێڕای باڵادەس������تێتی س������ەربازی 
هێزەكانی ئەمریكا، ئۆباما لەو بڕوایەدایە كە سەركەوتنێكی 
هەمیشەیی دژ بە هێزەكانی داعش وەدینایەت بە بێ بوونی 

سەربازانی ناوچەكە خۆیان(
هەر لەو رۆژنامەیەدا هاتووە: گرفتەكانی ستراتیژیەتی 
ئۆباما كورتدەكرێنەوە و ل������ە كۆمەڵێك ئەركی كەموكوڕدا 
دەبینرێت������ەوە، ئومێ������د ب������ە وەدیهاتنی ئامانج������ی گەورە 

دەخوازێ������ت، بێ ئەوەی ئامڕازەكان������ی جێبەجێكردنی ئەو 
ئامانجەی هەبێت.

ئۆباما دەیەوێ������ت داعش هەڵوەش������ێنێتەوەو ئینجا دواتر 
لەناوی بەرێت، ئەوەش ئامانجێكی تەمومژاویەو پێویستی 
بە روونكردن������ەوەی زیاترە، هەڵوەش������انەوە، یان لاوازكردنی 
ئ������ەو رێكخراوە واتە پچڕاندنی بەش������ێك ل������ە تواناكانی و 
كەمكردنەوەی قەب������ارەی چالاكییەكانی، بەڵام لەناوبردنی 
رێكخراوەك������ە ب������ە تەواوەتی پێویس������تی بە س������ەرلەنوێ 
داڕشتنەوەی نەخش������ەی خۆرهەڵاتی ناوەندە كە ماوەیەكە 
ش������ەڕە ناوخۆییەكان لە ناوچ������ەی خۆرهەڵاتی ناوەندا لە 
زیادبوون������دان، ئەوەش كۆتایی ئامانجە س������تراتیژیەتەكەی 

ئۆبامایە.
رۆژنامەكە لە سەرزاری بەرپرسێكی باڵای ئەمریكییەوە 
دەنووسێت كە چەند ئاماژەیەك هەن بۆ پشتیوانی سەرۆك 
هۆزە س������وننەكانی س������ەر بە حكومەتی بەغدا، بەڵام ئەو 
جەنگەی دژ بە داعش ئێس������تا ئەنج������ام دەدرێت، لە لایەن 
پێشمەرگە و میلیش������یا شیعەكانەوە دەكرێت، نەك لە لایەن 
س������وپای نیش������تمانی كە نوێنەری هەم������وو كۆمەڵگەی 
عێراقییە. )رۆژنامەی شەرقولئەوس������ەت لە 2014/9/19 
لەسەر رۆڵی كورد لەو جەنگەدا دەنووسێت: رۆڵێكی نوێی 
كورد بەو س������یفەتەی هێزی وشكانین لە بری خۆرئاوا دژ 
بە داعش دەجەنگن، جۆرێك لە گەشبینی داوەتە زۆركەس 
بەرامب������ەر بە هەولێر، ئەمریكاش بۆ كاتێكی درێژتر خۆی 
پابەن������د كردەوە بە س������ەقامگیریی هەرێمی كوردس������تان و 
سەركەوتنی ئەزموونەكەی ئەو هەرێمەوە، بەڵام كێشەیەكی 
تر هەیە كە رۆژنامەكە ئام������اژەی پێداوە، ئەویش بریتییە 
لەوەی ناتوانرێت بە هێزی ئاسمانی داعش بە تەواوی لەناو 
ببرێت، بەتایبەتی كاتێ ئۆباما جەختی كردۆتەوە لەس������ەر 
ئ������ەوەی داعش بە دەردی قاعی������دە بەرێت كە لە یەمەن و 
س������ۆماڵ لەناو براون، سەرەڕای ئەوەش داعش بریتی نییە 
ل������ە گرووپێكی بچكۆلەی وا كە ل������ە ناو چیاو بیابانەكان 
خۆیان حەش������اردابێت و پیلان دابڕێژن بۆ هێرشكردن، بەڵكو 
بزاڤێكی یاخیگەرن و زنجیرەیەك شارو شارۆچكەو گوندی 
زۆریان خستۆتە ژێر ركێفی خۆیانەوە، بەمەش تەحەدایەكی 

سەربازی جیاوازیان لە رووبەڕووبوونەوەدا پێویستە.
فایننش������یال تایمز بەم ش������ێوەیە كۆتایی بە وتارەكەی 
دێنێت: »زۆر لە رەخنەگرانی ئۆباما قس������ەدەكەن لەسەر 
پێویس������تیی هێزەكان������ی ئەمریكا ب������ۆ پارێزگاریكردن لەو 
ناوچانە، مەترسییەكانی سەركردایەتیكردن لە دواوە وا لە 
ئەمریكا دەكات، پشت ببەستێت بە توانای هاوپەیمانەكان، 
ئەگەر شكست بهێنن، سەرۆك ناچار دەبێت بە تێوەگلان بە 
جەنگ لە زەمینەوە، كە ئەمەش تارماییەكە بۆ ئەوانەی 
پاش خۆی بە س������ەغڵەتییەكەوە دەمێنێت������ەوە، یان ئەوانی 
پاش خ������ۆی دەگلێنێت لە جەنگێكەوە ك������ە كۆتاییەكەی 

نادیارە«.

داعش بریتی نییە لە گرووپێكی 
بچكۆلەی وا كە لە ناو چیاو 

بیابانەكان خۆیان حەشاردابێت 
و پیلان دابڕێژن بۆ هێرشكردن، 

بەڵكو بزاڤێكی یاخیگەرن و 
زنجیرەیەك شارو شارۆچكەو 
گوندی زۆریان خستۆتە ژێر 
ركێفی خۆیانەوە، ئەوەش 

تەحەدایەكی سەربازیی جیاوازی 
بۆ رووبەڕووبوونەوەیان پێویستە

رۆڵێكی نوێی كورد بەو 
سیفەتەی هێزی وشكانین و 

لە بری خۆرئاوا دژ بە داعش 
دەجەنگن، جۆرێك لە گەشبینی 

داوەتە زۆركەس بەرامبەر 
هەولێر، ئەمریكاش بۆ كاتێكی 
درێژتر خۆی پابەند كردەوە بە 
سەقامگیریی هەرێمی كوردستان 

و سەركەوتنی ئەزموونەكەی 
ئەو هەرێمەوە، بەڵام كێشەكە 

ئەوەیە ناتوانرێت لە رێی هێزی 
ئاسمانی بە تەواوی داعش 

لەناو ببرێت

کوردستان و ئابووری جەنگ
بەڕێوە‌بردنی جه‌نگ پێویستی به‌ 
فره‌سه‌رچاوه‌یی داهات هه‌یه‌

ئابووری جەنگ ئەو ئابووریەیە کە لە کاتی پێویس������تدا س������ەرچاوەکانی ئاب������ووری و مرۆیی تەرخان بکرێت بۆ 
سەرکەوتنی جەنگ. لە راستیدا ئابوورییەک نییە بەتایبەت تەنیا بۆ جەنگ رێکخرابێت، چونکە جەنگ خۆی 
لە خۆیدا بە کردارێکی کاتیی هەژمار دەکرێت و هەر کاتێک مەبەس������تی خۆی بەدیهێنا، یا گەیش������تە بنبەست 
ئەوە کۆتایی پێدێت. ئەو جەنگە درێژخایەنانەی کە پێنج ساڵ زیاتر دەخایەنن هێز و توانای ئابووری و کۆمەڵگە 
لاواز دەکەن و لە رێڕەوی سروش������تی گەش������ەکردنی خ������ۆی لادەدەن. زۆربەی زۆری جەنگ������ە درێژخایەنەکان بە 
ماڵوێرانی و نەهامەتی و قاتوقڕی کۆتاییان پێ هاتووەو مرۆڤایەتی لێیان زەرەرمەند بووە. زۆرجاریش ئەو جەنگانە 
شارستانیەتی پێشکەوتوویان رووخاندوە و رێچکەی گەشەکردنی ئابووری و کۆمەڵایەتیان دەیەها و سەدەها ساڵ 

بۆ دواوە بردووە.
بێگومان خەرجيی س������ەرەکيی جەنگ کاتێک دەس������ت پێدەکات کە بە کردار وڵات دووچاری جەنگ دەبێتەوە، 
لەو کاتەدا ئەو دەزگایەی کە بۆ جەنگ ئامادە دەکرا لە کاتی ئاش������تیدا دەکەوێتە کار، ئینجا ئایا ئەو جەنگە 

سەپێندراوە، یا وڵات دەستپێشخەری لە هەڵگیرسانیدا کردووە، لە سروشت و تێچووەکانی ناگۆڕێت؟ 
وڵات لە هەموو بارێکی جەنگیدا پێویستی بە سەرچاوەی ئابووری هەیە بۆ ئەوەی جەنگەکە یا بە مەرامی خۆی 

بگات، یا کۆتایی پێ بێت. قورسایی ئابووری جەنگ پەیوەستە بە درێژەی ماوەکەیەوە.

لە س������ەرەتای مانگ������ی ئابەوە کوردس������تان کەوتووەتە 
بەر هێرش������ێکی دڕندانەی گرووپ������ی چەکداری بە ناو 
دەوڵەتی ئیس���ل��امی عێراق و شام ناس������راو بە داعش. 
هێرش������ەکە هێزی پێش������مەرگەو تواناکانی خستە ژێر 
تاقیکردنەوەیەکەوە و لاوازییەکانی بەتایبەتی لە رووی 
ئامادەیی ش������ەڕ و چەکەوە خس������تە بەر پرسیارەوە. لە 
هەمان کاتدا، گرتنی ناوچەیەکی بەربڵاوی پێکهاتەی 
س������وننەی عێراق کێش������ەی وزەو ئابووری رووبەڕووی 
کوردس������تان کردەوە، بەربڵاویی کێشەکە زۆر گەورەتر 
بوو ل������ە توانای ئابووری و لۆجیس������تیکی حکومەتی 
کوردستان، لە بار و دۆخێکی ئاوادا، هەندێ هەڵوێستی 
سیاسی، لە بری کۆبوونەوەو دروستکردنی یەکدەنگی 
و یەکڕیزی، بەتایبەت لە قۆناغێکی هەستیاری ئاوادا، 
بوونە مایەی دڵەڕاوکێ و پرسیاری نەخوازراو لە لایەن 

هەندی توێژی کۆمەڵایەتییەوە.
جەنگ زۆربەی جار لایەنێک بەسەر لایەنێکی دیکەدا 
دەیس������ەپێنێ. جا جەنگ تەنان������ەت گەر لە ناچاری و 
کتوپڕیش������دا دروس������ت بێت، ئامادەبوون بۆی لە رووی 
ئابووری و مرۆییەوە پێویستی بە پلان و بیرلێکردنەوەی 
پێشوەخت هەیە. هەرچەندە رەنگە جەنگێکی داسەپێندراو 
لە پڕێکدا دروس������ت ببێت، بەڵام زۆرجار نیش������انەکانی 
پێشوەخت هەس������تی پێدەکرێت و دەزگا هەواڵگرییەکان 
دەتوانن پێش������بینیان بۆ بکەن. بۆیە خۆئامادەکردن بۆ 
جەنگ بە تایب������ەت جەنگی خۆپاراس������تن ئەرکێکی 
سەردەمی ئاشتییە و هەموو دەوڵەتانی جیهان، تەنانەت 
ئەوانەش کە س������ەدەها س������اڵە نەکەوتوونەتە جەنگەوە، 
هەموو کات خۆیانی بۆ ئامادە دەکەن. بۆیە تێچووی 
بووەت������ە   )Defence expenditure( بەرگ������ری  هێ������زی 
بەشێکی گرنگی ئابووری وڵاتانی زلهێزی جیهان. لە 
لایەکی دیکەوە، پیشەس������ازی جەنگ لەم سەردەمەدا 
بەشێکی زۆر گرنگ و گەورەی سیستەمی ئابووريی 

سەرمایەداریيە.
لێرەدا پێویس������تە دوو چەمکی ئەم باس������ە لەیەک جیا 
بکەین������ەوە، ئابووری جەنگ ت������ا رادەیەک جیاوازە لە 
تێچووی هێزی بەرگری. لەلایەکەوە، هەموو وڵاتێک 
بەپێ������ی قەوارەو بارودۆخی سیاس������یی خ������ۆی لەگەڵ 
دراوس������ێکانیدا هەمیشە پێویستی بە هێزێکی بەرگری 
هەیە. هێزی بەرگریش پێویس������تی بە چەک و راگرتن 
هەیە، ئەمانەش تێچووی ئاب������ووری و مرۆییان هەیە. 
لەلایەکی ترەوە، گەر جەنگێک س������ەپێندرا بە س������ەر 
وڵاتێکدا، چۆنیەتی وەڵامدانەوەی ئەو جەنگە پێویستی 
بە ش������ێوازێکی بەڕێوەبردن������ی ئابوورییە کە جیاوازە لە 
ئابووری سەردەمی ئاشتی. بۆیە بەڕێوەبردنی ئابووری 

بەش������ێوازێک کە هێز و توانا ئابووری و مرۆییەکان لە 
خزمەتی ئامانجی سەرکەوتنی جەنگدا بێت، دەتوانرێت 
پێی بگوترێت: ئابووری جەنگ. ئەم وتارە بە شێوەیەکی 
راستەوخۆ ش������یکردنەوە بۆ ئابووری جەنگ دەکات و 
ناڕاس������تەوخۆش پێوەندی لەگەڵ ئابووری س������ەردەمی 

ئاشتیدا دەبەستێتەوە.
 تێچووەکانی هێزی بەرگری لە کاتی ئاشتیدا

یەکێ������ک ل������ە ئەرکەکان������ی دەوڵەت ک������ە تەنانەت 
ئابووریناس������ە دژ بە دەوڵەتەکانیش کۆکن لە س������ەری 
بەرگریکردنە لە خاکی نیش������تمان. بۆ ئەم مەبەستەش، 
وڵاتانی جیهان، گەورە و بچوک، تێچوونێکی داهاتی 
نەتەوەییان بۆ ئەم مەبەستە تەرخان دەکەن. لە زۆربەی 
وڵاتاندا، س������وپایەکی هەمیش������ەیی راگیر دەکرێت بۆ 
بەرەنگاربوون������ەوە و بەرپەرچدانەوەی هەر ش������اڵاوێکی 
نەخوازراو بۆ س������ەر وڵات. بێگومان ئەم خۆئامادەکردنە 
رێگەی خۆش کردووە بۆ س������ەرهەڵدانی پیشەس������ازی 
جەنگ ک������ە کەرتێکی گرنگی ئابووری زۆر وڵاتە و 
لە رووی دەس������ەڵاتی سیاسیشەوە لە سیاسەتی دەرەوەی 

وڵاتانی زلهێزدا سەنگێکی قورسی هەیە.
تێچووی س������وپایی بە پێی قەب������ارەو پێگەی وڵات لە 
سیاس������ەتی نیودەوڵەتی������دا دەگۆڕدرێ������ت. لە لایەکی 
دیکەوە، هەبوونی ململانێ لەگەڵ وڵاتانی دراوس������ێ 
و جێگیرنەبوون������ی باری سیاس������یی وڵات دەبێتە هۆی 
بەرزبوون������ەوەی تێچ������ووی راگرتنی س������وپا. بەڵام ئەو 
تێچووە مەرج نییە راستەوخۆ پەیوەست بێت بە ململانێی 
سنووری خاکەوە. زۆربەی ئەو وڵاتانەی کە تێچووی 
سوپایان زۆرە، هیچ شەڕ و ئاژاوەیەکیان لەگەڵ وڵاتانی 
دراوسێی خۆیاندا نییە. خشتەی ژمارە یەک ئەوە پیشان 
دەدات کە وڵاتانی وەک )ئەمریکا، یەمەن، ئیماراتی 
عەرەب������ی و س������ەنگاپور( کێش������ەی ململانێی خاکیان 
لەگەڵ دراوسێکانیاندا نییە، بەڵام خەرجی سوپایان لە 
ری������زی رێژە بەرزەکاندایە. خش������تەکە لە هەمان کاتدا 
ئەوە نیش������ان دەدات کە کێشەی ئاڵۆز و پشێوی ناوخۆ 
بووەت������ە مایەی خەرجییەکی زۆر بۆ ئەو وڵاتانەی کە 
سەقامگیرییان بەدەست نەهێناوە. بۆ نموونە ئەفغانستان 
و باشووری س������وودان و یەمەن کە س������ێ وڵاتی هەرە 
هەژاری جیهانن بەش������ێکی گەورەی داهاتی نەتەوەییان 

بۆ سوپا تەرخانکردووە.
 لێرەدا پرس������یاری گرن������گ ئەوەیە: ئای������ا رێژەیەکی 
 Gross Domestic( س������ەدی کۆی داهات������ی گش������تی
Product( هەیە بۆ خەرجی س������وپا لە کاتی ئاش������تیدا 

کە ئابووریناس������ان لەسەری کۆک بن و بە رێژەیەکی 
تەندروست و پەسەندکراوی دابنێن؟ وەڵامی ئەم پرسیارە 

کوردستان جەنگێکی بەسەردا 
سەپێندراوە کە لە هیچ 
روویەکەوە ئامادەکاری بۆ 
نەبووە. سەرەڕای دابەشبوونی 
هێزی بەرگری )هێزی 
پێشمەرگە( بە سەر حزبە 
سیاسییەکاندا، کوردستان ماوەی 
هەشت مانگە هیچ بودجەیەکی 
لە حکومەتی ناوەندییەوە پێ 
نەگەیشتووە

ئابووری جەنگ تا رادەیەک 
جیاوازە لە تێچووی هێزی 
بەرگری. لەلایەکەوە، هەموو 
وڵاتێک بەپێی قەوارەو 
بارودۆخی سیاسیی خۆی لەگەڵ 
دراوسێکانیدا هەمیشە پێویستی 
بە هێزێکی بەرگری هەیە. هێزی 
بەرگریش پێویستی بە چەک 
و راگرتن هەیە و ئەمانەش 
تێچووی ئابووری و مرۆییان 
هەیە

لە جیهاندا تەنیا دوو وڵات 
خەرجییان لە 50 %ی کۆی 
داهاتی نەتەوەیی تێپەڕ 
دەکات، خەرجی حکومەت لە 
هیچ وڵاتێکدا ناگاتە رێژەی 
خەرجی حکومەتی کوردستان. 
بۆیە پێویست دەکات شێوەی 
خەرجکردنی بودجەی ئێستای 
حکومەتی کوردستان بە 
شێوەیەکی نائاسایی لە قەڵەم 
بدرێت کە لە شێوازی حوکمڕانی 
لە جیهاندا وێنەی نییە

زۆر ئاسان نییە و بەشێوەیەکی گشتی وەڵامێکی راست 
و رەوانی نییە، بەڵام زۆربەی ئابووریناسان پێیانوایە بۆ 
وەڵامدانەوەی ئەم پرسیارە دەبێت بەراوردێک بکرێت لە 
نێوان خەرجی س������وپا و خەرجیيە گرنگەکانی دیکەی 
وڵات وەک پەروەردەو کەرتی تەندروستی. زۆربەشیان 
پێیانوایە کە نابێت خەرجی سوپا لەو خەرجیە گرنگانەی 
کۆمەڵگ������ە بەرزتر بێت. ب������ۆ نموونە گ������ەر بڕوانینە 
خش������تەی ژمارە دوو بۆمان دەردەکەوێت کە سەرەڕای 
گەشەنەکردنی باری ئابووری و کۆمەڵایەتی وڵاتانی 
عوممان و شانش������ینی س������عودیە و باشووری سوودان و 
ئیماراتی عەرەبی رێژەیەک������ی زۆر کەمتر لە خەرجی 
سوپا بۆ کەرتی تەندروستی تەرخان دەکەن. لە هەمان 
کاتدا بە ش������ێوەیەکی گش������تی، بە ب������ەراورد لەگەڵ 
وڵاتانی پێشکەوتووی ئابووریدا، وڵاتانی گەشەنەکردوو 
رێژەیەکی کەمی داهاتی نەتەوەییان بۆ تەندروس������تی 

کۆمەڵگە تەرخان دەکەن. 
 ئابووری جەنگ

ئابووری جەنگ ئەو ئابووریەیە کە لە کاتی پێویستدا 
س������ەرچاوەکانی ئاب������ووری و مرۆی������ی تەرخان بکرێت 
بۆ س������ەرکەوتنی جەنگ. لە راس������تیدا ئابوورییەک 
نییە بەتایبەت تەنیا بۆ جەن������گ رێکخرابێت، چونکە 
جەنگ خۆی لە خۆیدا بە کردارێکی کاتیی هەژمار 
دەکرێت و هەر کاتێک مەبەس������تی خۆی بەدیهێنا، یا 
گەیش������تە بنبەس������ت ئەوە کۆتایی پێدێت. ئەو جەنگە 
درێژخایەنانەی کە پێنج س������اڵ زیات������ر دەخایەنن هێز و 
توانای ئابووری و کۆمەڵگە لاواز دەکەن و لە رێڕەوی 
سروش������تی گەشەکردنی خۆی لادەدەن. زۆربەی زۆری 
جەنگە درێژخایەن������ەکان بە ماڵوێران������ی و نەهامەتی 
و قاتوق������ڕی کۆتاییان پێ هات������ووەو مرۆڤایەتی لێیان 
زەرەرمەند بووە. زۆرجاریش ئەو جەنگانە شارستانیەتی 
پێش������کەوتوویان رووخاندوە و رێچکەی گەش������ەکردنی 
ئابووری و کۆمەڵایەتیان دەیەها و س������ەدەها س������اڵ بۆ 
دواوە بردووە. بۆ نموونە جەنگی عەرەبەکانی سەردەمی 
بڵاوەپێکردن������ی ئیس���ل��ام و لە دوای س������اڵی  633ی 
زایينییەوە، جەنگاکانی مەنگۆلەکان )1370-1206(، 
جەنگەکان������ی ناپلی������ۆن پۆناپ������ارت )1815-1803(، 
جەنگ������ە جهانییەکانی یەکەم و دووەم و جەنگی عێراق 
و ئێران)1980-1988( لە ریزی ئەو جەنگە ماڵوێران و 

رووخێنەرانە هەژمار دەکرێن.
 لە رووی ئابووریيەوە، جەنگ و تێچووەکانی بەرگری 
لە زۆر رووەوە زیانبەخش������ن. لە لایەکەوە کەرەسەکانی 
جەنگ تەنیا بۆ مەبەس������تی کوشتن و رووخاندن بەکار 
دەهێنرێن. واتە هی������چ بەکاربردنێکی دیکەیان نییە بۆ 

خش������تەی -1-:رێژەی س������ەدی تێچووی بەرگری 
   :)GDP( لە کۆی گش������تی داهاتی نەتەوەی������ی

12وڵات بە پێی بەرزی، 2013-2010

SIPRI data base :سەرچاوە

2013201220112010وڵات

11.515.89.58.3عوممان

9.07.77.28.6شانشینی سعودیە

9.15.44.0--باشووری سوودان

6.23.64.83.7ئەفغانستان

5.65.85.46.4ئیسرائیل

5.05.56.1--ئیماراتی عەرەبی

4.74.74.72.8ئازەربایجان

4.24.03.73.9رووسیا

--3.94.53.8یەمەن

3.84.24.64.7ئەمریکا

3.64.04.85.2ئوردن

3.33,33.33.4سەنگاپورە

هاووڵاتی������ان. لە لایەکی دیک������ەوە، ئەو هێزە مرۆییەی 
لەو کردارە کۆمەڵایەتیيەدا بەکار دەهێنرێت، بەرهەمی 
رەنجەش������انی کەس������ەکانی دیکەی کۆمەڵگە بەکار 
دەبەن. واتە لەلایەکەوە بەرهەم لە ناو دەبەن و، لەلایەکی 

دیکەوە بەرهەمەکانی کۆمەڵگە بەفیڕۆ دەدەن. 
پێویس������تە لێرەدا ئاماژە بەوە بدەین کە گوایە مەبەستی 
ئەو هەموو خەرجکردنانە لە سەر سوپا و هێزی بەرگری 
هێنانەدی و جێگیرکردنی ئاشتيیە کە زۆر پێویستە بۆ 
گەش������ەکردنی ئابووری و کۆمەڵایەتی. لێرەدا زۆرجار 
ئەو پرسیارە دێتەکایەوە کە ئایا هەموو ئەو خەرجيیانە 
بۆ مەبەستی بەدیهێنانی ئاشتیيە، یا بیانووی دیکەی 
لە پش������تەوە هەیە؟! لەمەڕ ئەم کێش������ەیەدا، نامەنتیقی 
بڕیاردەران و کارتێکەری کۆمپانیاکانی پیشەس������ازی 
چەک بووەتە جێگەی مشتومڕ لە نێوان لێکۆڵەرەکاندا.  
بۆ نموونە نەخشەی سەرەوە ئەوە پیشان دەدات کە تەنیا 
خەرجی س������وپای دوو وڵات)ئەمریکا و چین( لە ساڵی 
2013 نیوەی کۆی گشتی)1,747bn$( خەرجی هەموو 
جیهان بووە.  ئەو دوو وڵاتەش لەگەڵ هیچ وڵاتێکدا لە 

حاڵەتی جەنگدا نین.
بێگومان خەرجيی س������ەرەکيی جەنگ کاتێک دەست 
پێدەکات کە بە کردار وڵات دووچاری جەنگ دەبێتەوە، 

لەو کاتەدا ئەو دەزگایەی کە بۆ جەنگ ئامادە دەکرا 
لە کاتی ئاشتیدا دەکەوێتە کار، ئینجا ئایا ئەو جەنگە 
س������ەپێندراوە، یا وڵات دەستپێشخەری لە هەڵگیرسانیدا 

کردووە، لە سروشت و تێچووەکانی ناگۆڕێت؟ 
وڵات ل������ە هەم������وو بارێک������ی جەنگیدا پێویس������تی بە 
س������ەرچاوەی ئابووری هەیە بۆ ئەوەی جەنگەکە یا بە 
مەرامی خۆی بگات، یا کۆتایی پێ بێت. قورس������ایی 
ئابووری جەنگ پەیوەس������تە بە درێ������ژەی ماوەکەیەوە. 
هەت������ا زیاتر درێژە بخایەنێت، هێندە تێچووەکانی گرانتر 
دەبن و کارتێکەری ئاب������ووری و کومەڵایەتيیان زیاتر 
و درێژخایەنت������ر دەبێت. زۆربەی ج������ار زۆری پێناچێت 
ک������ە وڵات یەدەگی دارایی و ئاب������ووری خۆی لە بن 
دەهێنێت. بۆیە سیاس������ەتمەداران زۆر بە زوویی دەکەونە 
هەوڵی پەیداکردنی س������ەرچاوەی دارایی و ئابووری بۆ 
بەڕێوەبردن������ی جەنگ و خۆلادان لە شکس������ت. بۆ ئەم 
مەبەس������تەش دوو رێگەی ئاب������ووری هەن کە زۆربەی 

وڵاتانی جیهان دووچاری گرتنەبەری بوون.
 یەکەم، کەمکردنەوەی خەرجییەکانی دیکەی دەوڵەت 
و هاووڵاتیان و بەکارهێنانی ئەو پاش������ەکەوتکردنە بۆ 
بەرەکانی جەن������گ. تەنانەت زۆرجار کە جەنگ درێژە 
بخایەنێ������ت، وڵاتان ناچار دەبن، خ������واردن و خواردنەوەش 

کەلتووری دامەزراندن لە 
كوردستان زۆربەی هێزی کاری 
کردووە بە مشەخۆری دەوڵەت 
و هەموو کەس چاویان بڕیوەتە 
حکومەت بۆ دامەزراندن، کار 
دروستکردن و کاردۆزینەوە 
وەک کردارێکی کۆمەڵایەتی لە 
کۆمەڵگەدا ون بووە

 تێچووی سوپایی بەپێی قەبارە 
و پێگەی وڵات لە سیاسەتی 
نیودەوڵەتیدا دەگۆڕدرێت. 
لە لایەکی دیکەوە، هەبوونی 
ململانێ لەگەڵ وڵاتانی دراوسێ 
و جێگیرنەبوونی باری سیاسيی 
وڵات دەبێتە هۆی بەرزبوونەوەی 
تێچووی راگرتنی سوپا

جێگەی سەرسوڕمانە کە هەندێ 
لە سیاسەتمەداران و ئەندامانی 
پەرلەمان لە کاتێکی ئاوا 
تەنگانەدا داوای نزمکردنەوەی 
نرخی سووتەمەنی و 
بەرزکردنەوەی کۆمەکی حکومەت 
دەکەن بۆ بەکاربردنی وزەی 
هاووڵاتیانی ئاسایی تا ئەو 
رادەیەی خەڵکان بۆ مەبەستی 
سیاسی بهێننە سەر جادە و 
هانی مانگرتنیان بدەن

س������نووردار بک������ەن )Food rationing( ک������ە لە کاتی 
جەنگەکانی جیهانی یەک������ەم و دووەمدا زۆر باو بووە. 
بۆیە برسێتی و قات و قڕی لە نەهامەتییەکانی جەنگی 

درێژخایەندا دیاردەیەکی ئاسایی بووە.
 دووەم، دەوڵ������ەت ناچ������ار دەبێت بە دوای س������ەرچاوەی 
داهاتی دیک������ەدا بگەڕێت. بۆ نموونە بەرزکردنەوەی یا 
دروس������تکردنی باج و خەراجی نوێ و تەنانەت پەنابردنە 
بەر قەرزکردن لە دەرەوەی وڵات. بێگومان هەردوو جۆری 
ک������ردار دەچنە چوارچێوەی کەمکردنەوەی بەکاربردنی 
هاووڵاتییان������ەوە؛ یەکەمیان کەمکردنەوەی بەکاربردنی 
هەنوکەیی������ە و دووەمیان کەمکردن������ەوەی بەکاربردنی 

پاشەڕۆژە. 
وەک لە س������ەرەوە ئام������اژەی پێکرا، ئاب������ووری کاتی 
جەنگ پێویس������تی بەوەیە کەرتەکانی دیکەی ئابووری 
بۆ پشتگیریکردنی هەوڵەکانی سەرکەوتن  لە جەنگدا 
بەکاربهێنرێن. بۆ نموونە پێویس������ت دەکات پیشەسازییە 
مەدەنییەکان کەرەس������ەی جەنگ دروست بکەن، هێزی 
کار لەسەر کارەکانیان دەرکرێن و بۆ بەرەکانی جەنگ 
رەوانە بکرێن، س������ووتەمەنی و وزەی تایبەت بۆ جەنگ 
تەرخان بکرێ. لێرەشدا خەڵکێکی زۆری نیشتمان لەسەر 
کاری بەرهەمهێنانی خۆی������ان جێلەق دەکرێن و دەچنە 
بەرەکان������ی جەنگەوەو پێویس������تە بەردەوامییش بەم هێزە 
بدرێت. لە هەموو بارێکدا، ئەرکی سەرشانی کۆمەڵگە 
و هاووڵاتیان بەرزدەبێتەوە، ئەمە جگە لە دەرئەنجامەکانی 
جەنگەک������ە خۆی کە زۆرجار دەبێتە مایەی رووخاندن و 
ماڵوێرانی کە س������اڵانێکی درێژ و س������ەختیان دەوێت بۆ 
چاكکردنەوەی������ان لە پاش جەنگ������دا. ئەزموونی جەنگی 
جیهانی دووەم بەتایبەت������ی ئەوە دەخاتەڕوو کە زۆربەی 
پیشەسازییە مەدەنییەکانی وەک مارسیدس و فۆڵکس 
واگ������ن و تۆیۆتا و هۆندە و ئەوانی تر لە کاتی جەنگدا 

کەرەسە و ماشینی جەنگیان بەرهەم دەهێنا.
 کوردستان و جەنگێکی سەپێندراو

کوردس������تان جەنگێکی بەس������ەردا س������ەپێندراوە کە لە 
هیچ روویەک������ەوە ئامادەکاری بۆ نەبووە. س������ەرەڕای 
دابەش������بوونی هێزی بەرگری )هێزی پێش������مەرگە( بە 
س������ەر حزبە سیاسییەکاندا، کوردس������تان ماوەی هەشت 
مانگە هی������چ بودجەیەکی لە حکومەت������ی ناوەندییەوە 
پێ نەگەیشتووە. لە لایەکی دیکەوە هێزی پێشمەرگە 
نەک هەر بێبەش������کراوە لە چەک و تەقەمەنی، بەڵکو 
مووچەی ئاسایی رۆژانەشی وەک هێزێکی بەرگری 
عێراق������ی پێنەدراوە. واتە ئەم جەنگە لە کاتێکدا روویدا 
ک������ە ئام������ادەکاری مرۆی������ی و دارایی ل������ە خوارترین 

ئاستەکانیدا بوو.

خشتەی -2-:ڕێژەی سەدی تێچووی تەندروستی 
ل������ە کۆی گش������تی داهاتی نەتەوەی������ی. 2010-

2012

World Bank Development Indicator :سەرچاوە

201220112010وڵات

2.62.42.8عوممان

3.23.54.0شانشینی سعودیە

2.61.72.1باشووری سوودان

8.68.48.7ئەفغانستان

7.57.67.6ئیسرائیل

2.83.13.2ئیماراتی عەرەبی

5.45.05.3ئازەربایجان

6.36.16.3رووسیا

5.55.05.1یەمەن

17.917.717.7ئەمریکا

9.88.88.5ئوردن

4.74.24.1سەنگاپورە

لێ������رەدا ئەو پرس������یارە دێتەکایەوە ک������ە ئایا حکومەتی 
کوردستان لە رووی ئابوورییەوە لە بارێکی ئاوا نالەباردا 
چی بکات باشە؟ لەوەڵامدا، ئەزموونی وڵاتانی دیکە 
کە بە جەنگدا تێپەڕ بوون، ئەوە نیشان دەدەن کە دەبێت 
حکوم������ەت، کەم تا زۆر، هەڵبس������تێ بەم هەنگاوانەی 

خوارەوە:
1. کەمکردن������ەوەو عاقڵانەکردن������ی خەرجییەکان������ی 
دامودەزگاکانی خۆی و ئ������ەو خەرجییانە بنەبڕ بکات 

کە کۆمەک بە هەڵمەتی جەنگ ناگەیەنن.
2. کەمکردنەوەو لابردنی پشتگیرییەکانی کەرتەکانی 
دیکەی ئابووری ئەگەر راستەوخۆ لە خزمەتی جەنگدا 
نەبن. وەک پاڵپشتییەکانی کەرتەکانی کشتوکاڵی و 

پیشەسازی و...تاد.
3. راگرتنی بەرنامەی تواناس������ازی و پشتگیریکردنی 

ناردنە دەرەوەی قوتابیان بۆ مەبەستی خوێندن.
4. لابردنی پشتگیرییەکانی وزەی بەکاربردن بەتایبەتی 

بەنزین و گازۆلین.
5. بەرزکردن������ەوەی باج������ی داهات������ی تاکەک������ەس و 
کۆمپانیاکان و بەکارهێنانیان بۆ مەبەستی سەرکەوتن 

لە جەنگدا.
6. بەرزکردنەوەی نرخی ئەو بەرهەمانەی کە حکومەت 

دەیانفرۆشێ وەک ئاو و وزەی کارەبا و...تاد.
لەو هەنگاوانەی س������ەرەوە کە دەستنیشانکران، دووانیان 
دەتوانن رۆڵی گرنگیان هەبێت لە چاکسازی حکومەت 
و داهاتەکانیدا کە پێویس������تیان بە شیکردنەوەو لێدوانی 
تایب������ەت هەی������ە. ئ������ەو دوو لایەنەش سیاس������ەتی بە 
عاقڵانەکردنی خەرجییەکانی حکومەت )خاڵی یەک( 

و دامەزراندنی سیستەمی باجی داهاتە )خاڵی دوو(.
بە کورتی، سیاس������ەتی خەرجی حکومەتی کوردستان 

لە چەند س������اڵی رابردوودا لە ه������ەردوو رووی خەرج و 
داهات������ەوە زۆر نابەجێ و ناهاوچەرخانە بووە. لەلایەک 
دامودەزگاکانی حکومەت بەکارهێنراون بۆ دامەزراندن 
و شاردنەوەی بێکاری بە رادەیەک وایکردووە زیاتر لە 
70 %ى بودج������ەی حکومەت بەکاربهێنرێت بۆ مووچە 
و کۆمەک������ی کۆمەڵایەتی، ئەم������ەش کردارێکی بێ 
وێنەی������ە لە جیهانی ئەمڕۆدا. خش������تەی ژمارە س������ێ 
هەموو ئەو وڵاتانەی جیهان نیش������ان دەدات کە خەرجی 
حکومەت تێیاندا ل������ە 40%ی کۆی داهاتی نەتەوەیی 
تێپ������ەڕ دەکات. ئ������ەو ئامارە ئەوە نیش������اندەدات کە لە 
جیهان������دا تەنیا دوو وڵات خەرجی������ان لە 50%ی کۆی 
داهات������ی نەتەوەیی تێپ������ەڕ دەکات، خەرجی حکومەت 
لە هیچ وڵاتێکدا ناگات������ە ریژەی خەرجی حکومەتی 
کوردس������تان. بۆیە پێویست دەکات شێوەی خەرجکردنی 
بودجەی ئێستای حکومەتی کوردستان بە شێوەیەکی 
نائاسایی لە قەڵەم بدرێت کە لە شێوازی حوکمڕانی لە 

جیهاندا وێنەی نییە.
 لە لایەکی دیکەوە سیستەمی باجی داهات پشتگوێ 
خراوەو حکومەت تەنیا پشت دەبەستێت بە داهاتی نەوت 
کە بڕەکەی لە حکومەتی ناوەندەوە دێتە کوردس������تان. 
کاردانەوە ناحەزەکانی یەک������ەم ئەوەیە کە کەلتووری 
دامەزراندن زۆربەی هێزی کاری کردووە بە مشەخۆری 
دەوڵ������ەت و هەموو کەس چاویان بڕیوەتە حکومەت بۆ 
دامەزراندن، کار دروس������تکردن و کار دۆزینەوە وەک 
کردارێک������ی کۆمەڵایەتی لە کۆمەڵگ������ەدا ون بووە. 
لایەنێکی ناح������ەزی دیکەی ئەو سیاس������ەتە دابڕینی 
خوێن������دن و پەروەردەیە لە دروس������تکرن و ئامادەکردنی 
هێزی کاری کارامە کە بەکەڵکی کاری راستەقینە 
بێ������ت. لێ������رەدا بڕوانامە جێگەی فێرب������وون و لێزانینی 

خەرجی سەرەکی جەنگ کاتێک 
دەست پێدەکات کە بە کردار 
وڵات دووچاری جەنگ دەبێتەوە، 
لەو کاتەدا ئەو دەزگایەی کە 
بۆ جەنگ ئامادە دەکرا لە کاتی 
ئاشتیدا دەکەوێتە کار، ئینجا 
ئایا ئەو جەنگە سەپێندراوە، 
یا وڵات دەستپێشخەری لە 
هەڵگیرسانیدا کردووە، لە 
سروشت و تێچووەکانی ناگۆڕێت

کەمکردنەوەی خەرجیيەکانی 
دیکەی دەوڵەت و هاووڵاتیان 
و بەکارهێنانی ئەو پاشەکەوت 
کردنە بۆ بەرەکانی جەنگ، 
تەنانەت زۆرجار کە جەنگ 
درێژە بخایەنێت، وڵاتان ناچار 
دەبن خواردن و خواردنەوەش 
سنووردار بکەن، ئابووری 
کاتی جەنگ پێویستی بەوەیە 
کەرتەکانی دیکەی ئابووری 
بۆ پشتگیریکردنی هەوڵەکانی 
سەرکەوتن  لە جەنگدا 
بەکاربهێنرێن

کارامەی گرتووەتەوە و مەبەستی پەروەردەو خوێندنی 
باڵا شێوێندراوە. لە رووی کۆمەڵگەوە، زۆربەی زۆری 
هێزی کار لە دەرەوەی کەرتی گش������تی بەرهەمهێنەر 
نی������ن و بەها -بە واتا ئابورییەکەی - دروس������ت ناکەن 
کە حکوم������ەت کەڵکیان لێ وەربگرێ������ت و لە رووی 
باجەوە س������وودیان بۆ کەرتی گش������تی هەبێت، بەڵکو 
باشترین و گورج و گۆڵترین توێژی هێزی کار لە دام 
و دەزگاکانی حکومەتدا گیردراون و سیس������تەمی باج 

لێیان بێبەشە.
 دەرئەنجامی نەبوونی سیستەمی باج لە رووی ئابوورییەوە 
بووەتە مایەی درووستکردنی حکومەتی کرێ وەرگر 
)Rentier State( و لەپ������ڕدا دروس������تبوونی توێژێکی 
دەوڵەمەندی بێ کەلتوور. لەکاتی تەنگانەشدا وەک 
ئێس������تای کوردس������تان، حکومەت دەستەوەستان ماوەو 
ناتوانێت بە بێ داهاتی نەوت خەرجییە بنەڕەتییەکانی 
حکومەت دابین بکات. لە رووی سیاسیشەوە نەبوونی 
سیستەمی باجی داهات، پرۆسەی دیموکراسی ئیفلیج 

کردووە کە ئێرە جێگەی شیکرنەوەی نییە.
ل������ە کۆتایی������دا پێویس������تە ئ������ەوە دووب������ارە بکەینەوە 
ک������ە حکومەت������ی هاوچەرخ پێویس������تی ب������ە داهاتی 
فرەس������ەرچاوەیە ب������ۆ بەرەنگاربوون������ەوەی جەن������گ و 
مەترسییە س������تراتیژییەکانی لە س������ەر بوونی نەتەوە. 
گرنگترین س������ەرچاوەی حکومەتیش باج������ی داهاتە. 
بۆیە دەبێت حکومەتی کوردستان سیستەمێکی باجی 
پێش������کەوتووانە دابمەزرێنێت و هەوڵبدات لە پشتبەستن 
لە داهات������ی تاکە کەرت خۆی لاب������دات. لە لایەکی 
دیکەوە، بۆ ئەوەی بتوانێت ئەرکە کۆمەڵایەتییەکانی 
خۆی راپەڕێنێت، پێویستە خەرجەکانی خۆی عاقڵانە 
بکاتەوەو کەلتووری دامەزراندن بگۆڕێت بە کەلتووری 
کاردروس������تکردن و جێگە دۆزینەوە بۆ وزەی داهێنانی 

هێزی کاری کوردستان. 
پێویس������تە لێرەدا ئاماژە بەوە بکرێت، کە زۆر جێگەی 
سەرس������وڕمانە کە هەندێ سیاسەتمەداران و ئەندامانی 
پەرلەمان لە کاتێکی ئاوا تەنگانەدا داوای نزمکردنەوەی 
نرخی سووتەمەنی و بەرزکردنەوەی کۆمەکی حکومەت 
دەکەن بۆ بەکاربردنی وزەی هاووڵاتییانی ئاس������ایی تا 
ئەو رادەیەی خەڵکان بۆ مەبەس������تی سیاس������ی بهێننە 
س������ەر جادە و هانی مانگرتنیان بدەن. ئەو ش������یکردنەوە 
کورتەی ئەم وتارە ئەوە نیش������ان دەدات کە ئەو هەوڵانە 
جگە لە س������اویلکەیەتی سیاس������ی و زانستی ئابووری 
ئەوە دەخەنەڕوو کە بەداخەوە ئەو کەس������انە لە ئاس������تی 
بەرپرس������یارێتی مێژوویی ئەم قۆناغەی کوردس������تاندا 

نین. 

خشتەی-3-: ئەو وڵاتانەی کە خەرجی حکومەتیان 
لە 40%ی کۆی داهاتی نەتەوەیی زیاترە: تێکڕای  

 2013-2009

 The World Bank Data 2014 :سەرچاوە

% GDPوڵات

41.5ئەفغانستان

46.3بەلجیکا

44.2قوبرس

44.1دانیمارک

40.6فینلەندا

48.3فەرەنسا

54.0یۆنان

44.3هەنگاریا

42.0ئیتالیا

62.4کیرباتی

41.0لۆگسومبۆرگ

42.7ماڵتا

45.1هۆڵەندە
46.3نیوزیلەندا
43.8پورتوگال

42.0سیربیا
43.1سلۆڤینیا
40.9ئۆکڕانیا
44.7بەریتانیا

پلانی كورت مەودا و درێژخایەنی 
ئابووری لە بارودۆخی شەڕدا

لە س������ەرەتاكانی س������اڵانی نەوەدەكانی سەدەی رابردوو 
كوردس������تان  ئابووریی������ەكان،  گەم������ارۆ  س������ەڕەرای 
ئەزموون������ی خۆبەڕێوەبردنی ئابووری هەبووە، ئەمڕۆش 
بەسوودوەرگرتن لە دەستكەوتە نوێیەكانی نەوت و غاز 
هەنگاوەكانی بەدیهێنانی س������ەربەخۆیی ئابووری نراوە، 
ئەم واقیعەش ب������وو كە وایكرد كوردس������تان بە بەراورد 
بەناوچەكانی دیكەی عێراق لە رووی ئاسایش و ئارامی 
و خۆش������گوزەرانی و خزمەتگوزارییەكانی كارەباو ئاو و 
تەندروستییەوە جیاواز بێت، بەڵام لەگەڵ دەستپێكردنی 
شەڕی داعش دژ بە كوردستان و بڕینی بەشە بودجەی 
هەرێمی كوردستان و س������ەپاندنی گەمارۆی ئابووری 
بەغدا بەسەر هەرێمی كوردس������تاندا، قەیرانی نەمانی 
سیولەی نەختینەیی لە بانكەكانی هەرێم و دواكەوتنی 

مووچەی فەرمانبەرانی حكومەت سەری هەڵدا .
 حكومەتی هەرێمی كوردستان بۆ چارەسەركردنی ئەم 
بارودۆخە نەخوازراوەو زاڵبوون بەس������ەر گرفتی كەمی 
س������یولەی نەختینەی������ی كۆمەڵێك رێوش������وێنی كاتیی 

گرتەب������ەر، لەوان������ە: كەمكردن������ەوەی خەرجییەكانی و 
راگرتنی ئەنجامدانی پڕۆژەكان و فرۆش������تنی نەوت و 
تەنانەت پەنای بردە بەر قەرزی ناوخۆیی و دەرەكیش. 
لە ئێستاش������دا هەرێمی كوردستان پێویستە بۆ قۆناغی 
داهاتوو خۆی زێتر ئامادە بكات، بەتایبەتی لە بواری 
بەدەس������تهێنانی س������یولەی نەختینەی������ی و بەدیهێنانی 
ئابوورییەكی س������ەربەخۆ، لەكاتێكدا ك������ە رووبەرێكی 
فراوانی ناوچە كوردستانییەكان و خەڵكی ئەو ناوچانە 

گەڕاونەتەوە سەر هەرێمی كوردستان .
سەبارەت بە چۆنیەتی خۆئامادەكردن بۆ ئەو بارودۆخە 
و رووبەڕووبوون������ەوەی قەیران������ی دارای������ی و ئابووری، 
پڕۆفیسۆر هۆش������یار مەعروف لە زانكۆی لوبنانی – 
فەرەنسی، لەلێدوانێكی تایبەتدا بۆ گوڵان، ئاماژەی بەوە 
كرد كە هەرێمی كوردس������تان بۆ ئەم بارودۆخە و شەڕی 
تیرۆر و دەربازبوون لە گەمارۆی ئابووری پێویستی بە 
پلانێكی كورتخایەن و پلانێكی درێژخایەن هەیە، هاوكات 
گوت������ی: »گرنگە كاتێك پلانی كورت مەودا جێبەجێ 

خۆئامادەك������ردن بۆ بارودۆخی ئێس������تا و داهاتووی هەرێمی كوردس������تان لە رووبەڕووبوون������ەوەی قەیرانی دارایی و 
ئابووریدا، پرس������ێكی زۆر گرنگ و هەنوكەییە و گۆڤاری گوڵان بە پێویس������تی زانی بە ش������ێوەیەكی بابەتییانە و 
زانس������تی بەدواداچوونی بكات، بۆ ئەوەی رێكارەكانی چارەس������ەری بنەڕەتی ئەو قەیرانە دەستنیش������ان بكرێت. لەم 
راپۆرتەش������دا لە سەر زاری چەندین كەسایەتی ئەكادیمی ئەو پرس������ە زیاتر تاوتوێ دەكرێ، بۆ ئەوەی پەرلەمان و 
حكومەتی هەرێم لە داڕشتنی یاسا و پلانڕێژكردنی بەرنامەكاندا حیسابی جددیتر بۆ مەترسییە لەناكاوەكان و هەر 

ئەگەرێكی نەخوازراو بكەن.

دەكەین، لە داڕشتنی پلانی دوورمەودا دوورنەكەوینەوە. 
ه������ەردوو پلانەكەش پێویس������تە وەڵامی پرس������یارێكی 
گەوهەریی بداتەوە، ئەویش ئەوەیە چۆن س������ەرچاوەی 
داه������ات و دارایی پەیدا بكەین؟ بۆیە بۆ ئەم بارودۆخە 
دانانی سندوقێكی تایبەت بە كۆكردنەوەی پارەو داهات 
ب������ۆ رووبەڕووبوونەوەی هەر ئەگەر و مەترس������ییەك بە 
پێداویستیەكی گرنگ دادەنرێت. ئەمەش واتە سندوقی 
بەڕێوەبردنی مەترس������ییەكان كە تێیدا بودجەو یەدەگی 
دراوی بیانی و ناوخۆیی تێدا بێت، بۆ رووبەڕووبوونەوەی 
قەیرانەكان و ش������ەڕە چاوەڕواننەكراوەكان«، گوتیشی: 
»رەنگ������ە سیاس������ەتمەداران ئەو پرس������یارە ل������ە ئێمەی 
ئابووریناس������ان بكەن، كە چۆن ئەو سندوقە پڕ لەپارەو 
داهات دەكرێت؟ ئالێرەدا مەس������ەلەی ه������ەردوو پلانی 
كورتخایەن و درێژخایەن دێتەپێش������ەوە، ئەو پلانانەی كە 
سوود لەس������ەرچاوە جیاجیاكان و كەرتە جۆراوجۆرەكان 
وەردەگرێت، بەتایبەت لەه������ەردوو كەرتی نەوت و غاز 
و كرێی خزمەتگوزاری و داهاتی وەزارەتەكان، دووبارە 
رێكخس������تنەوەی كۆكردنەوەی داهات و رس������ومات و 
كرێیەكانی وەزارەتەكان لە ریزبەندی پێش������ەوەی كاری 
حكومەتی هەرێم دێت، واتا ئێمە تەنیا پشت بە هەردوو 
ب������واری نەوت و غازی سروش������تی نابەس������تین، بەڵكو 
سەرچاوەی داهاتی جۆراوجۆر پەیدا دەكەین. بۆ ئەمەش 
زۆر پێویستە سەرجەم وەزارەتەكانی حكومەتی هەرێمی 
كوردستان بەڕێوبەرایەتییەكیان تایبەت بە داهاتەكانیان 
هەبێت و راس������تەوخۆ بە ئەنجومەنی وەزیران و وەزارەتی 

پلاندانانەوە ببەسترێنەوە« .
پڕۆفیسۆر هۆشیار مەعروف، لە درێژەی ئاخافتنەكەیدا 
جەخت������ی لەوە كردەوە كە هەرێمی كوردس������تان خاوەنی 
پێش������كەوتنی هەرس������ێ كەرتی  لەباری  ژینگەیەكی 
پیشەس������ازی و كش������توكاڵ و گەش������تیارییە كە تەنیا 
بەپاڵپشتی بەرهەمی ناوخۆیی كەرتی تایبەتی هەردوو 
كەرتی پیشەسازی و كشتوكاڵی دەبێتە خاوەنی داهاتێكی 
باجی باش و س������یولەی نەختینەیش ل������ە هەرێمەكەدا 
ناچێتە وڵاتانی دەوروبەر، گوتیشی: »لەگەڵ هەنگاوە 
سەرەتاییەكانی پێشخستنی هەردوو بواری پیشەسازی 
و كش������توكاڵی پێویستیمان بە كۆمەڵێك بەرنامەو پلانی 
دیك������ە دەبێت، بۆ نموونە ئێمە لە هەرێمی كوردس������تان 
خاوەنی پانتاییە دەش������تییەكانی نێ������وان چیاكانین، كە 
دەكرێت لەو شوێنانە ئەمباری گەورەی سووتەمەنی و 
بەنزین و پاڵاوتگەكان دابمەزرێنین«. ئەوش������ی دووپات 
كردەوە ك������ە »لەجێبەجێكردنی بەرنام������ە و پلانەكانی 
حكومەتی هەرێمدا بوونی كەسی شارەزا و پڕۆڤیشناڵ 
بە بنەمای سەرەكی بۆ س������ەركەوتنی بەرنامە و پلانە 

كورتخایەن و درێژخایەنەكان دادەنرێ«.
دكتۆر جەودەت جەعفەر ش������ارەزا ل������ە بواری دارایی و 
نەختینەیی، خوێندنەوەی خۆی بۆ واقیعە ئابوورییەكەی 
هەرێمی كوردستان و چۆنیەتی چارەسەركردنی گرفتی 
دارایی و نەختینەیی هەبوو، پێش������یوابوو »ئەم كێشەیە 
كاتییە، بەڵام زەمانەت نییە بۆ دووبارە سەرهەڵدانەوەی«. 
هەر لەو بارەیەوە بۆ گوڵان گوتی: »كێش������ەی دارایی 
و ئابووری رەنگدانەوەی كێش������ە سیاس������ییەكانی بەغدا 
و ململانێكانێتی لەگەڵ كوردس������تان، چونكە لەلایەك 
هەرێمی كوردس������تان لە رووی دارایی و نەختینەییەوە 
بەش������ێكە لە عێراق و لەلایەكی ترەوە بەغدا گەمارۆی 
ئابووری بەسەر هەرێمەكەدا جێبەجێ دەكات، هەربۆیە 
دۆزینەوەی میكانیزمێكی زانستی بۆ چارەسەركردنی 
دۆخەك������ە كارێكی ئاس������تەمە«، گوتیش������ی: »ئێمە 
س������ەربەخۆ نین تاوەكو بە میكانیزمی بانكی ناوەندی 
و یەدەگ������ی دراو چارەس������ەری دۆخەك������ە بكەی������ن، 
لەلایەكی ترەوە لە فرۆش������تنی نەوتەكەش������دا گرفتمان 
بۆ دروس������ت دەكەن، هەربۆیە لەگەڵ چارەس������ەركردنی 
كێش������ە سیاس������ییەكان لەگەڵ بەغدا و ناردنی سلفەی 
بەش������ە بودجە گرفتەكان راس������تەوخۆ چارەسەر دەبن و 
شوێنەوارەكانیش������ی لەس������ەر بازاڕەكانی كوردس������تان و 
ئابوورییەكەی كەم دەبێتەوە. بوونی سیولەی نەختینەیی 
وەكو خوێن وایە لەن������او دەمارەكانی ئابووریدا، هەربۆیە 
دەبێت بە دوای ئەلتەرناتیڤی بانكی ناوەندیدا بگەڕێین، 
كە لەم واقیعەدا زۆر زەحمەتە، بەڵام ئاستەم نییەو دەبێت 

هەوڵی بۆ بدەین«.
لە لای خۆیەوە دكتۆر ئەمین محەمەد ئال ئیدریس������ی 
توێژەری ئاب������ووری عێراقی، س������ەبارەت بەو گەمارۆ 
ئابوریی������ەی لەلایەن بەغداوە خراوەتە سەركوردس������تان، 
تایب������ەت بۆ گ������وڵان گوت������ی: »بڕین������ی مووچەی 
فەرمانبەران و نەدانی بودجەی هەرێم لەلایەن بەغداوە، 
ئەمە نەك تەنیا گەمارۆی ئابوورییە، بەڵكو شەڕێكی 
ئابووریش������ە و لەكاتێكدای������ە كە ب������ە درێژایی 1050 
كیلۆمەتر پێشمەرگەی كوردستان لە رووبەڕووبوونەوەی 
داعش و گرووپە تیرۆریس������تییەكانی دیكەدان، ئەمانە 
هەمووی كاردانەوەی سلبیی ئابووری و دارایی و بگرە 
دەروونیشی لەسەر خەڵكی و وەبەرهێنەران و سەرمایەدار 
و بازاڕ هەبووە، ئەو شێواز و رێگەچارەیەش كە دەكرێت 
پەی������ڕەوی بكەین لەپێناو كەمكردنەوەی ئەو فش������ار و 
شوێنەوارە نائاساییەی كە لەسەر كوردستان سەپێنراوە، 
دەكرێت بە س������ێ هەنگاو پیادە بكرێت. سەرەتا پێویستە 
سەرمایەی ناوخۆی هەرێم كە سەرمایەیەكی كەم نییە، 
جووڵەی پێ بكرێت، كە ئێس������تا لە ترسی خراپبوونی 

پڕۆفیسۆر هۆشیار مەعروف:

دانانی سندوقێكی تایبەت بە 
كۆكردنەوەی پارەو داهات بۆ 
رووبەڕووبوونەوەی هەر ئەگەر و 
مەترسییەك بە پێداویستییەكی 
سەرەكیی ئەم قۆناغە دادەنرێت

دكتۆر جەودەت جەعفەر:

بوونی سیولەی نەختینەیی وەكو 
خوێن وایە لەناو دەمارەكانی 
ئابووریدا هەر بۆیە دەبێت 
بەدوای ئەلتەرناتیڤی بانكی 
ناوەندیدا بگەڕێین 

زیاتری بارودۆخەكە نەخراوەتە ناو پرۆسەی جموجووڵی 
بازاڕ و ئابوورییەوە، خۆ هەموو خەڵكی مووچەخۆر نییە 
لەلای حكومەت، بەشێكی زۆری خەڵكی خاوەنی داهات 
و پارەو س������ەرمایەیە كە بەداخەوە لەم بارودۆخە هەندێك 
مەترس������ییان هەیە و كەمتر جووڵە بە س������ەرمایەكانیان 
دەكەن، ئەمە ل������ە كاتێكدایە زۆربەی وڵاتانی گەورەی 
جیهان پاڵپش������تیی هەرێم دەكەن بۆ لێدانی تیرۆریستان، 
ئەم������ەش مانای ئەوەیە مەترس������ییەكە زیاد لەقەبارەی 
خۆی ل������ە راگەیاندنەكان و ت������ۆڕە كۆمەڵایەتییەكانی 
وەك فەیس������بوك و تویتەرەوە گەورە كراوە، كەواتە خاڵی 
سەرەكی پێویس������تە لە راگەیاندنەكانەوە دەستپێبكرێت و 
بارودۆخە ش������ێواوەكە راس������ت بكرێتەوە، لەلایەكی ترەوە 
پێویس������تە هانی سەرمایەی دەرەكی بدرێتەوە بۆ ئەوەی 
روو بكەنەوە ناو هەرێمی كوردستان بە پێدانی ئیمتیازات 
و ئاس������انكاری، خاڵی س������ێیەمیش مەرجە حكومەت 
مووچ������ەی مووچەخۆران دابین بكات و لەكاتی خۆیدا 
دابەش������ی بكات و چاوخش������اندنەوەیەكیش بەو مووچە 
كەمانەدا بكات كە بەپێی هەڵاوسانی نرخەكانی بازاڕ 
نین، بەمەش لەچوارچێوەی بازنەی هەژاری و كەمی 
داهات زۆرینە دەرباز دەكەین و جووڵەی بازاڕ دەس������ت 
پێ دەكاتەوە. بەرپرس������انی پێوەندیدار پێویستە لەو سێ 
خاڵەی كە تایبەتە بە دووبارە جووڵاندنەوەی سەرمایەی 
ناوخۆ و راكێشانی سەرمایەی دەرەكی و پێدانی مووچە 

بە مووچەخۆران دەست پێ بكەن«.
ئابووریناس دكتۆر وەس������فی تاهی������ر راگری كۆلێژەی 
كارگێ������ڕی و ئاب������ووری لە زانكۆی س������ەلاحەدین، لە 
دەس������تپێكی لێدوانەكەیدا بۆ گوڵان، هێما بۆ پێوەندییە 
بازرگانی و ئابوورییەكانی نێوان هەرێمی كوردستان و 
هەریەك لەوڵاتانی توركیا و كۆماری ئیسلامی ئێران و 
وڵاتانی ناوچەكە لە رێگەی هێڵی ئاسمانییەوە دەكات 
و دەڵێت: »ئەو پێوەندییانە پێشكەوتنی باشیان بەخۆوە 
بینیوە و نابێت بە كەم س������ەیر بكرێت«. س������ەبارەت بە 
چارەسەركردنی گرفتی كەمی سیولە و دەربازبوون لەو 
گەمارۆ ئابوورییەی بەغدا لەسەر هەرێمی كوردستانیش 
كە خۆی لە ماوەی ساڵێك نزیك دەكاتەوە، گوتی: »ئەمڕۆ 
دەیان گەورە كۆمپانیای وڵاتانی دەوروبەر و پێشكەوتوو 
لە هەرێمی كوردستاندان و باڵیۆز و كونسوڵخانەكانیان 
پاڵپش������تییان لێدەكەن و هانی وەبەرهێنان و بازرگانییان 
دەدەن، هەرێمی كوردستانیش خاوەنی دوو فڕۆكەخانەی 
نێودەوڵەتی و دەیان خاڵی س������نوورییە، هەربۆیە دووبارە 
چاوخش������اندنەوە بەو ناوچە س������نوورییانە و رێكخستنی 
هاتوچۆ و ئاسانكاری بەگەڕخستنی وەبەرهێنان رۆڵی 
خۆی دەبێت لە پێشكەوتنی پێوەندییە بازرگانییەكان و 

بەدەستهێنانی سیولەی نەختینەیی، بەتایبەتی لەكاتێكدا 
هێندێك رووبەری هەرێمی كوردستان زەوی و ژمارەی 
دانیشتووانی ناوچە كوردستانییەكانی دەرەوەی ئیدارەی 
هەرێم هاتۆتەوە س������ەر كوردس������تان كە ئەمە بازاڕێكی 
فراوانت������ر و گەورەترە ب������ۆ جموجووڵی بازاڕ و ئابووری 
دروس������ت دەكات«. زیات������ر گوتی: »م������ن هەرچەندە 
پاڵپش������تی دەرهێنان و ناردنەدەرەوەی نەوت و فرۆشتنی 
دەك������ەم، بەڵام ئەمە نابێت ببێتە تەنیا س������ەرچاوەیەكی 
داهات، چونكە مەسەلەی نەوت و فرۆشتنی هێشتا لە 
چوارچێوەی ململانێ ئاڵۆزەكانی نێوان بەغدا و هەرێمی 
كوردستانە، بەڵام پێوەندییە بازرگانی و ئابوورییەكانی 
نێوان هەرێم و وڵاتانی بیانی بەتایبەتی هەردوو وڵاتی 
توركیا و كۆماری ئیس���ل��امی ئێ������ران هچ رێگرییەكی 
سیاس������ی و ئابووری لەبەردەمدا نییە، بەتایبەتی ئێمە 
ب������اس لە پێوەندییەك لەگەڵ ئەو دوو وڵاتە دەكەین، كە 
بەو پێوەندییانە بازاڕی ئاب������ووری فراوانتر و كراوەتر و 

ئارامتر بۆ هەرێم دەكرێتەوە«.
ئەو ئابووریناس������ە رایوایە »گرفتی سەرەكیی ئابووری 
هەرێم������ی كوردس������تان، ونبوونی ئەو پ���ل��ان و بەرنامە 
ئابوورییانەیە كە زیاد لەپێویس������ت گەش������بینە و هیچ 
حسابێكی بۆ ئەگەرە نەخوازراو و پێشبینییە خراپەكان 
نەكردووە و مەترس������ییە لەناكاوەكان فەرامۆش������كراون. 
گوتیش������ی: »پێ������م س������ەیرە كاتێك پلان ب������ۆ بودجە و 
خەرجیی������ەكان دادەنێی������ن، زۆر گەش������بینین، هەر ئەم 
هەڵە ئابوورییەش بوو وایكرد لەگەڵ ئەو پێش������كەوتن 
و گۆڕانكاریی������ەی ئابووری هەرێ������م بەخۆیەوە بینیوە، 
كەچی رووبەڕووی قەیرانێكی گەورە بووەوە، كێش������ەی 
مووچە و بودجە كاتێك س������ەریهەڵدا كە ئێمە گەشبین 
بووین بەوەی ئاستی بەرهەمهێنانی نەوت ئەلتەرناتیڤی 
بودجەی بەغدا دەبێت و پێویس������تمان بە پاش������كەوتەی 
حكومەتی ناوەند نامێنێت، هاوكات دەبێت حیس������اب بۆ 
ئەگەرە نەخوازراو و مەترس������ییە ل������ە ناكاوەكان بكرێت، 
لەناوخۆی هەرێمیش������دا بۆ چارەس������ەركردنی كێشەی 
زۆری فەرمانبەرانی حكوومی پێویستە بە هاوشێوەی 
ئەزموونەكانی وڵاتانی دی دووبارە چاوخش������اندنەوە بە 
رێنمایی و یاساكانی خانەنشینی بكەین و ژمارەیەكی 
زۆری فەرمانبەران������ی حكووم������ی هانبدرێ������ن خۆیان 
خانەنشین بكەن، چونكە مووچەی خانەنشینی كەمترە 
ل������ە مووچەی فەرمانبەر و بەم������ەش بە بڕە پارەیەكی 
كەم لە فەرمانبەرێكی زیادە دەربازمان دەبێت. هەروەها 
پێویستە چاوخش������اندنەوە بەمووچە بەرزەكاندا بكرێت، 
لەبری ئەو ژمارە زۆرەی فەرمانبەرانیش دامەزرێنین، 

كەرتەكان بەرەو بەتایبەتكردن ببەین«.

دكتۆر ئەمین محەمەد ئال ئیدریسی:

چەندە گەمارۆی ئابووری 
كاریگەری لەسەر هەرێم 

هەیە ئەوەندەش وەزارەتەكان 
لە بەدەستهێنانی داهات و 

بڕەپارەی پێویست كەمتەرخەمن

دكتۆر وەسفی تاهیر:

لەدانانی پلانی ئابووری و 
پێشبینییەكانی ئایندە نابێت 

حساب بۆ ئەگەرە نەخوازراو و 
مەترسییە لەناكاوەكان نەكرێت

ویلایەتە یەكگرتووەكان و ئەوروپا، لەس������ەر خاكی عێراق ش������ەڕ 
لەگەڵ ئەمریكادا بكەن.

ویلایەت������ە یەكگرتووەكان������ی ئەمری������كا رۆڵ������ی تایبەتی بینی 
ل������ە ئەكتیڤكردنی ناكۆكی������ی تایفی لە عێ������راق و توندكردنی 
ململانێكان������ی نێوان حزبە سیاس������ییە تایفەگەرەكانی ش������یعە و 
س������وننە، ئەمەش لە میانی دامەزراندنی رژێمێكی سیاس������یی 
تایفەگەری و پش������كایەتی لە عێراقدا، لە راس������تیدا ئەو چاك 
دەیزانی س������ەرەتا ئ������ەم ململانێیە و مەرامی هێ������زە تایفییەكان 
ل������ە هەمبەر فیدرالییەتی كوردس������تان دێتەكایەوە، چونكە هێزە 
ئیس���ل��امییە سیاس������ییەكان لە ناخەوە بڕوایان بە بوون و مافی 
نەتەوەكان نییە، س������ەرباری ئەوەش كە لە دەسەڵاتدا دەبن زیاتر 
شۆڤینییانە رەفتار دەكەن، بەم شێوەیە توانرا گورزێكی كوشندەو 
وێرانكەر لە ناس������نامەی نیش������تمانی و هاووڵاتیبوونی عێراقی 
بدرێت، بۆیە ناسنامەی لاوەكی سەری هەڵدا و لە دواییشدا بووە 
هۆی ئەوەی ململانێی توندو خوێناوی بێتەئاراوە كە بە سەدان 
ه������ەزار خەڵكی بێتاوانی كردە قوربانی و ئەوەندەی دیكەش������ی 

بریندار و پەككەوتە و كەمئەندام و دەربەدەر و ئاوارە كرد.
 توندبوونی ململانێی عەرەبی ش������یعە و س������وننە لەسەر ئاستی 
حزبە فەرمان������ڕەواكان و میلیش������یاكانیان لەلایەكەوەو ناكۆكیی 
نێوان حكومەتی فیدراڵ و حكومەتی هەرێمی كوردس������تان بە 
هۆی دواكەوتن������ی جێبەجێكردنی رێككەوتننامەكان لە لایەكی 
دیكەوە، هەروەها گرتنەبەری سیاسەتی تایفەگەری و شۆڤینیی 
سەرۆكی حكومەت )نوری مالیكی( و دەوروبەرەكەی، سەری 
كێش������ا بۆ تێكەڵبوونی كارتەكان لە نێ������وان داخوازییە رەواكانی 
توێژە فراوانەكان������ی خەڵك و پارێزگاكان������ی خۆرئاوای عێراق 
و لەگەڵ هێزە تیرۆریس������تەكان كە ل������ە هەوڵی ئەوەدا بوون ئەو 
داخوازییان������ە بكەنە موڵكی خۆیان، بۆی������ە هەندێ لە خەڵكی 
عەرەبی سوننە بە هەڵە لەوە گەیشتبوون كە ئەم هێزە تیرۆریستانە 
دەتوانن داكۆكی ل������ە بەرژەوەندییەكانیان بكەن لە بەرامبەر ئەو 
حوكمەی كە هەندێ حزبی ش������یعی بەڕێوەی دەبەن و لە هەموو 
مافەكانیان بێبەشیان كردوون و داخوازییەكانیان جێبەجێ ناكەن، 

 داعش چۆن سەری هەڵدا؟
داعش بە شێوەیەكی كتوپڕ لە س������ەر گۆڕەپانی رووداوەكان لە 
عێراق و س������وریا لە نیوەی دەیەی یەكەمی س������ەدەی بیست و 
یەكەم سەری هەڵنەدا، بەڵكو لەدایكبووی شەرعیی رێكخراوی 
تاوانباری ئەلقاعیدە بوو كە بە كردەنی لە دەیەی هەش������تەمی 
سەدەی بیس������ت بە یارمەتیی فراوانی ویلایەتە یەكگرتووەكانی 
ئەمریكا و عەرەبس������تانی س������عودیەو پاكس������تان لە سەردەمی 
ش������ەڕیاندا لەگەڵ یەكێتیی سۆڤیەت و حكومەتی ئەفغانستان 
دامەزرا. رێكخراوی داعش لە دەیەی دووەمی ئەم س������ەدەیە لە 
ئەلقاعیدە جودا بووەوە، بۆیە جودا لە بەرەی نوس������رە دەستی بە 
چالاكییەكانی كرد، لە س������ەرەتای سەدەی تازەشدا رێكخراوی 
ئەلقاعی������دە ژمارەیەكی زۆری ئەندامەكان������ی كە بە رەچەڵەك 
لە دەوڵەتانی عەرەبی بوون و لە ئەفغانس������تان لە سەردەس������تی 
ئەم رێكخراوە لە س������ایەی دەوڵەتی تاڵیبان مەش������قیان كردبوو، 
رەوانەی عێراقی كردن، ئەمەش بە رێككەوتنێكی رانەگەیەندراو 
ب������وو لەگ������ەڵ دەزگای ئەمنیی تایبەتی س������ەدام حوس������ێنی 
دیكتاتۆر، كە لە س������ەرووی هەموویانەوە تیرۆریس������تی ئوردنی 
ئەبو موس������عەب زەرقاوی بوو، رژێمی س������ەدامیش ئاگای لە 
جووڵە و رێكخس������تنەكانی ئەلقاعیدە هەبوو، كاتێكیش تاوانی 
11ی س������ێپتەمبەری 2001 رووی دا، سەدام حوسێن دركی بە 
مەترس������ییەكانی ش������ەڕی تازە كرد، كە نەبادا رژێمە سیاسی و 
سەركوتكارەكەی بڕووخێنێت، بۆیە بەپێی پلانێكی دیاریكراو و 
چاودێرییەك������ی توندەوە ئەم هێزانەی لە باوەش گرت و بوونیانی 
لە عێراق رێكخست، هەروەها كاتێك ئاگری شەڕ لە رژێمەكەی 
نزیك بووەوە، هەموو زیندانییەكانی مافی گش������تیی ئازاد كرد، 
بە مەبەستی ئەوەی لە حاڵەتی رووخانی دیكتاتۆریەتی بەعسدا 
ل������ە نانەوەی ئاژاوە لە عێراق س������وودیان ل������ێ ببینێت، ئەم كارە 
تاوانكارییەی رژێمی بەعس بە هۆشیاری و پلان و رێكخستنی 
ئیدارەی ئەمریكا بە بەرپاكردنی ش������ەڕ دژی عێراق لە س������اڵی 
2003 تەواو كرا. ئەوە بوو ژمارەیكی زۆری ئیسلامییە توندڕۆ 
و تەكفیرییە بكوژەكانی هێنایە عێراق تاكو دوور لە سنوورەكانی 

چۆن داعش بوو بەو مەترسییەی 
هەڕەشە لە ئاسایش و ئاشتیی 
جیهان بكات؟

گرتنەبەری سیاسەتی 
تایفەگەری و شۆڤینیی 

نوری مالیكی سەری كێشا بۆ 
تێكەڵبوونی كارتەكان لە نێوان 
داخوازییە رەواكانی توێژەكانی 

خەڵك و پارێزگاكانی خۆرئاوای 
عێراق و لە نێوان هێزە 

تیرۆریستەكان

ئەگەر چەند فاكتەرێكی 
جەوهەری نەبوونایە پەرەسەندن 

و هێرشی بەربڵاوی داعش 
بۆ فەللوجەو دواتر موسڵ و 
سەلاحەدین و ئەنبار سەری 

نەدەگرت 

بۆیە هەرچەند حكومەتی فیدراڵ ئاستەنگی خستبایەتە بەردەم 
بەدیهێنانی ئەو داخوازییان������ە، ئەوەندە یەكانگیری و هاوكاریی 
نێوان هێزە میللییەكان و هێزە تیرۆریس������تەكان بەهێزتر دەبوو، بە 

جۆرێك كە بە زەحمەت دەتوانرا جیاوازییان لە نێواندا بكرێت.
 رێكخراوی داعش چۆن و بە چ شێوەیەك هاتەئاراوە؟

ئەم پەرەس������ەندن و ئەو هێرش������ە بەربڵاوەی داعش بۆ عێراق لە 
فەللوجە و دواتر موس������ڵ و زۆر ش������ارۆچكە و ش������ارەدێی ئەو 
پارێزگایە، هەروەها پارێزگای س������ەلاحەدین و ئەنبار س������ەری 
نەدەگرت، ئەگەر چەند فاكتەرێك������ی جەوهەری نەبوونایە كە 

لەخوارەوە ئاماژەیان پێ دەكەین:
1- پلان و بەرنامەی س������ەركوتكارانەی نوری مالكیی سەرۆك 
وەزیران و سیاسەتی تایفەگەری و شۆڤینیی هەڵە و مەترسیداری 
ئەو بەرپرسە لەهەمبەر خەڵكی پارێزگاكانی خۆرئاوا و موسڵ 
لەلایەك ودژی گەلی كورد لە هەرێمی كوردس������تان لە لایەكی 
دیكەوە، هەروەها بنیادنانی س������وپای عێراق و هێزەكانی دیكەی 
چەكدار لەسەر بنەمای تایفەگەری، كە بووە هۆی لاوازكردنی 
حكومەتی فیدراڵ و رەتكردن������ەوەی لەلایەن رێژەیەكی زۆری 
گەلی عێراق ك������ە دواتر كوش������تن و تیرۆركردنی بەدوادا هات 
لەس������ەر ناسنامەی ئایینی و مەزهەبی، كە مەترسیی زیاتر بۆ 
ئەوە بوو كوردو عەرەب بە یەكدا بدات، ئەمە لە پاڵ ئەوەی كە 
نوری مالكی رێگربوو لەبەر دەم پڕچەككردنی هێزی پێشمەرگە 
تاك������و رووبەڕووی ئەو ئەگەرانە ببێتەوە، ئەو زیاتر هێزەكانی لە 
موس������ڵ كۆكردەوە وەك بڵێی بۆ پاراستنی موسڵ نەبێت، بەڵكو 

بۆ رووبەڕووبوونەوەی هێزی پێشمەرگە بێت.
2- رۆڵی شەڕانخوازیی هەندێ دەوڵەتی دەوروبەر، بەتایبەتیش 
س������عودیەو قەتەر و زۆری دیكەی س������ەرمایەدار لە دەوڵەتانی 
كەنداو و رێكخراوە ئیس���ل��امی و سیاسییە توندڕۆكان لە دەرەوە 
لەوانەش رێكخستنی ئیخوان موسلمین، هەروەها توركیا و ئێران، 

ئەم رۆڵەی ئەوانیش بە چەندین ئاراستە بوو:
أ( دابینكردنی سامانی پێویست بۆ تەیاركردنی سەربازی زیاتر 
تاكو لە شەڕی دوژمنكارانە دژی گەلانی ناوچەكە بەشدارییان 

پێ بكەن.
ب( دابینكردن������ی تازەتری������ن چەكی ئاس������ایی و تەقەمەنی و 

یارمەتیی لۆجیستیی پێویست.
ج( رەخساندنی بوار بۆ ژمارەیەكی زۆری خۆبەخش و سەربازی 
بكوژ لە عەرەب و موس������ڵمانان لە سەرجەم وڵاتانی عەرەبی و 
ئەو وڵاتانەی كە زۆرینەیان موسڵمانن، یان لە وڵاتانی ئەوروپا 

و رۆژئاوا كە ژمارەیان بە هەزاران مەزەندە دەكرێت.
د( رۆڵی پڕ لە ش������ەرمەزاریی شێخ و مەلا توندڕۆكانی ئایینی 
ئەوانەی فەتوای توندوتیژیی ئایینییان دەردەكرد بە پاس������اوی 
پاراس������تنی ئایین لە كافرانی جیهانی عەرەبی و ئیس���ل��امی و 
دژ ب������ە دەوڵەتانی خۆرئاوا. ئەمەش بووە هۆی كوش������تنی زۆر 
لە مەس������یحی و س������ابئەی مەندائی و ئێزدیی������ەكان لە ماوەی 
راب������ردوودا، هەروەها لە پەلاماردان و داگیركردنی موس������ڵ كە 
كرداری پاكتاوی رەگەزی و ئیتنی و ئاوارەكردن و جینۆس������اید 
و تاوانی دژ بە مرۆڤایەتی تێدا ئەنجامدراو تا ئێس������تاش هەر 

بەردەوامە. 

هـ( گەندەڵیی دارای������ی و كارگێڕی كە وڵاتی گرتەوەو بوو بە 
سیس������تەمێكی باو كە لەسەر هەموو ئاست و بوارەكانی دەوڵەت 
و هەر سێ دەسەڵات و دەزگاكانیان و نێو كۆمەڵگە مامەڵەیان 
پێ دەكرێت، ئەمەش وایكرد چەندین هێزی تیرۆریست بێنێتە ناو 

گۆڕەپانەكەوەو سەدان كردەوەی تیرۆریستی ئەنجام بدرێت.
3- رۆڵی نەرێنیی ناڕەوای كۆمەڵگەی نێودەوڵەتی لە ئاس������ت 
ململانێ������ی س������ەخت و كۆمەڵك������وژی لە س������وریا و بە جددی 
كارنەك������ردن بۆ كۆتاییهێنان بەم ش������ەڕە كە زیاتر لە 200 هەزار 
كوژراوی لێكەوتۆتەوەو ش������ەش ملیۆنیش������ی ئ������اوارەی ناوەوەو 
دەوڵەتانی دراوس������ێ و جیه������ان كردووە، هەروەها هەڵوێس������تی 
نەت������ەوە یەكگرتووەكان و ئەنجومەنی ئاسایش������ی نێودەوڵەتی و 
دەوڵەتانی دراوس������ێی عێراق و س������ووریا نابەرپرسیارانە بوو، كە 
بووە هۆی ئەوەی كوش������تار بەردەوام بێ������ت و هیچ ئەنجامێكی 
ئاش������تەوایی بەدەر نەكەوێت، لە كاتێكدا كە ئەم خەمس������اردییە 
هێزەكان������ی تیرۆری بەهێزك������رد و توانییان چەك و تەقەمەنی و 
پارەی زیاتریان دەس������ت بكەوێت و لە كوش������تن و كۆمەڵكوژیدا 

بەشداریی زیاتر بكەن.
 بۆچی جیهان بۆ شەڕ دژی داعش هاتە دەنگ؟  

ئەو هێرش و پەلامارو داگیركردنەی بەس������ەر موسڵ و زۆربەی 
ش������ارۆچكەو ش������ارەدێ و گوندەكانیاندا هات، هەروەها رووەو 
كەرك������ووك و ئەنبار و س������ەلاحەدین و بەهێزكردنی پێگەكانیان 
لە فەللوجەو و ش������وێنەكانی دیكە و هەڕەشەكردن لە شارەكانی 
هەرێمی كوردس������تان، ئەمانە هەموویان دەرئەنجامی لۆژیكی 
ئ������ەو فاكت������ەرە بنەڕەتییانە بوون، بەڵام فاكتەری س������ەرەكی و 
ناوەن������دی كە هەموو فاكتەرەكانی دیكەی ورووژاند و یارمەتی 
دان تاك������و ئەو قەیرانەی ئێس������تای عێراقی لێ بكەوێتەوە، ئەو 
سیستەمە تایفەگەری و پشكایەتییە بوو لە دابەشكردنی پلە و 
پایەو پۆس������ت و دامەزراوەكانی دەوڵەتی عێراق لەسەر بنەمای 
تایفەگ������ەری و ئیتن������ی كە تا ئێس������تاش كاری پێ دەكرێت و 
ناس������نامەی نیش������تمانیی كۆمەڵگەی پەراوێزكرد، بەڵام دوای 
ئەوەی رێكخراوی داعش بە كردەوەی خوێناوی و دڕندانە زیاتر 
فراوان بوو، هەروەها بووە مایەی هەڕەش������ە بۆ سەر خودی ئەو 
دەوڵەتانەی خۆرئاوا لە ئەگەری گەڕانەوەی ئەو كەس������انەی لە 
عێراق و س������وریا لە ریزی داعشدا بوون بۆ وڵاتەكانی خۆیان بۆ 
ئەنجامدانی كاری رێكخس������تنی تیرۆر، ئا لەو كاتەدا زەنگی 
مەترس������ی لە ئەمریكا و ئەوروپا لێیدا، بۆیە پێش������ینان راستیان 
گوت������ووە »ئەوی بیر بۆ یەكێك لێ ب������دات رۆژێك دێت خۆی 
بكەوێتە ناویەوە«. كەواتە رێكخراوی داعش لە ئێستادا هەڕەشە 
لە سعودیە و دەوڵەتانی كەنداو دەكات، هەروەها دەبێتە هەڕەشە 
بۆ قەتەر كە هەر فەرمانڕەوا و سیاس������ەتمەدارانی ئەو دەوڵەتە 
بوون پاڵپش������تییان لە بیری ئیخوان موسلمینی توندڕۆ دەكرد و 
رەفتاری دەس������تتێوەردان و توندوتیژییان دژی دەوڵەتانی دیكە 
پەیڕەوكرد. ئەمڕۆش ویلایەت������ە یەكگرتووەكان هانی دەوڵەتانی 
زیاتر دەدات، لەوانە ئەو دەوڵەتانەی كە بەش������داربوون لەم رەوشە 
نالەبارە، هەندێكی دیكەشیان تا ئێستاشی لەگەڵدا بێت، دەست 
لە پشتگیریكردنی هەندێ هێزی تیرۆر هەڵناگرن، هەروەكو لە 
هەڵوێستیاندا دیارە بەرامبەر بەرەی نوسرە، یان داعش، یان هێزە 

ئیس���ل��امییە توندڕۆكانی لیبیا، بە مەبەستی بەشداریكردن لە 
شەڕدا دژی داعش لە عێراق و سوریا. 

ل������ەم رۆژانەدا یەكەم كۆنگرە لە پاریس بەس������ترا بەمەبەس������تی 
هەماهەنگی كردن و رێككەوتن لەسەر شێوازی بەرەوڕووبوونەوە 
لەس������ەر بنەم������ای س������تراتیژییەتێكی ئی������دارەی ئەمریكا لە 
بەرەنگاربوونەوەی داعش لەس������ەر ئاس������تی جیهانیدا، هەروەها 
وشككردنی سەرچاوەكانی سامانیان و رێگەگرتن لە گەیشتنی 
چەك و چەكدار، بەڵام ئەمە دوای كاولبوونی موسڵ روویدا!!

ویلایەت������ە یەكگرتووەكان������ی ئەمریكا و فەرەنس������او بەریتانیا و 
هەندێ وڵاتی دیكە بە ش������ێوەی جیاواز ش������ان بەش������انی هێزە 
چەكدارەكانی عێراق و هێزی پێشمەرگە بەشداری لەو شەڕەی 
ئێس������تای عێراقدا دەكەن، بۆیە ئەگەر هەندێ دەوڵەتی رۆژئاوا 
ئەمڕۆ بە هێزی ئاس������مانی بەشدارن وەك ئەمریكاو فەرەنسا بە 
ش������ێوەیەكی تایبەت، ئەوا ناچاردەبن بە هێزی وشكاییشەوە بێنە 
نێو عێراقەوە، چونكە ئەو هێزەی داعش و ئەوانەی پەیوەندییان 
پێوە كردووە لە عەرەبی ش������اری موسڵ و دەوروبەری، هەروەها 
هێزەكانی بەعس كە بەش������دارییان لەگەڵدا ك������ردن، بە تەنیا بە 
گورزی ئاسمانی بنبڕ ناكرێن، چونكە هێزەكانی عێراق بەدەست 
كەموكوڕی و كێش������ەی زۆرەوە دەناڵێنن، هەرچەندە جیاوازی لە 
هەڵوێستدا هەیە لەمەڕ دەستێوەردانی هێزە بیانییەكان لە شەڕی 
دژ بە داعش، سەرباری نەزانینی هەندێ لەوانەی پشتگیریی 
ناكەن، لەوانە هێزەكانی رەوتی س������ەدر و میلیشیا چەكدارەكانی 
س������وپای مەهدی بەوەی كە لەناوبردنی ئەو هێزانە كە خاوەنی 
30 هەزار چەكدارن و بە ملیاران دۆلار و بڕێكی زۆری چەكی 
ئەمریكی و توركی لە ژێر دەستدایە، هەروەها لایەنگری زۆری 
لە عێراق و س������وریا و دەوڵەتانی دیكەی زۆرینەی موس������ڵمان 
هەیە، ناكرێ تەنیا بە هێزەكانی عێراق و هێزی پێش������مەرگەی 
كوردس������تان ئەنجام بدرێت. بەڵكو ئەم پرۆس������ەیە بە پاڵپشتیی 

نێودەوڵەتی و ئیقلیمی سەردەگرێت.
عێراق هەتا ئەگەر لە داعش و هاوشێوەكان و هێزە لایەنگرەكانیان 
رزگاری بێت، ب������ەڵام زەمینەكە هەر بە لەب������اری دەمێنێتەوە بۆ 
س������ەرهەڵدانی هێزی دیكە ئەگەر بێتو سروشتی رژێمی سیاسیی 
عێراق نەگۆڕێ������ت. هەروەها ئەگەر دەوڵەتی عێراق پرەنس������یبی 
هاووڵاتیبوونی ئازاد و یەكس������ان پەیڕەو ن������ەكات و دان نەنێت بە 
مافی مرۆڤ و نەتەوە و ش������وێنكەوتووانی ئایین و ئایینزاكان و 
بنیادنان������ی دەوڵەتی مەدەنی و دیموكراس������ی و فیدراڵ، هەروەها 
ئەگ������ەر هەمواركردن لە دەس������توور و ش������ێوازی حوكمدا نەكات و 
وازنەهێنێت لە بەستنەوەی ئایین بە دەوڵەت، یان ئایین بە سیاسەت، 
یان بنەماكانی دادپەروەریی كۆمەڵایەتی نەچەسپێنێت كە كۆتایی 
بە گەندەڵی و تیرۆر و كاولكاریی وڵات بهێنێت. هەروەها ئەگەر 
حكوم������ەت پەرەپێدانی نیش������تمانی چالاك نەكات و تەنیا پش������ت 
نەبەس������تێت بە نەوت لە میانی كاراكردنی پەرەپێدانی پیشەسازی 
و كش������توكاڵی و بەرەنگاربوونەوەی بێكاری ئاشكراو دەمامكدراو 
و هەژاری كە ئێس������تا 50%ی دانیش������تووان بە دەردی هەژارییەوە 
دەناڵێنن، سەركەوتوو نابێت. بۆیە دەوڵەتی مەدەنیی دیموكراسیی 

فیدراڵ تاكە مەرجی سەركەوتن و پێشكەوتنی عێراقە. 

دوای ئەوەی رێكخراوی داعش 
بە كردەوەی خوێناوی و دڕندانە 
زیاتر فراوان بوو كە بووە 
مایەی هەڕەشە بۆ سەر خودی 
ئەو دەوڵەتانەی خۆرئاوا لەو 
كاتەدا زەنگی مەترسی لە 
ئەمریكا و ئەوروپا لێی دا

عێراق هەتا ئەگەر لە 
داعش و هاوشێوەكان و هێزە 
لایەنگرەكانیان رزگاری بێت، 
بەڵام زەمینەكە هەر بە لەباری 
دەمێنێتەوە بۆ سەرهەڵدانی 
هێزی دیكە ئەگەر بێتو سروشتی 
رژێمی سیاسیی عێراق نەگۆڕێت

خۆبەخشەكانی 
توركیا لە ناو 

داعشدا

دەوڵەتی ئیس���ل��امی داعش، كە پێش������تر بە دەوڵەتی 
ئیس���ل��امی لە عێراق و شام ناس������رابوو ئەوەندە خاكی 
داگیر كردووە لە س������وریا و عێ������راق كە بەس بێت بۆ 
ئەوەی دەوڵەتی تێیدا رابگەیەنێت. دوای ئەنجامدانی 
ئەم كارەش داوای لە س������ەرجەم موس������ڵمانان كرد لە 
سەرتاس������ەری جیهاندا بۆ ئەوەی حكومەتەكانیان بە 
حكومەت������ی بەتاڵ و پوچەڵ بناس������ێنن و ملەكەچی 

فەرماندەیی خەلیفە و سەرۆكی دەوڵەتەكە بن. 
دەوڵەتی ئیس���ل��امی داعش بانگەش������ەیەكی جیهانی 
دەكات بۆ یەكخستنی سەرجەم موسڵمانان لە سایەی 
یەك ئاڵا و یەك دەس������ەڵاتدا. شێوازی ئەم دەوڵەتەش 
بۆ بەدەستهێنانی دەستڕۆیش������توویی جیهانی بریتییە 
لە جیهاد یاخود جەنگ������ی پیرۆز. زۆرێك لە پێكهاتە 
موسڵمانەكانیش كە لە جیهاندا پەرت و بڵاو بوونەتەوە، 
بە دەم ئ������ەو داواكارییەوە چ������وون و چوونە ریزەكانی 
داعش������ەوە. راپۆرتەكان باس ل������ەوە دەكەن زۆرێك لەو 
كەس������انە لە رێی توركیاوە رۆیش������توون، كە توركیاش 
پەرۆش بوو بۆ پش������تیوانیكردنی موعارەزەی سووری 
و »كاریگەرییە پێچەوانەكانی« پش������تیوانی كردنی 

رادیكاڵەكان. 
لەگ������ەڵ دروس������تبوونی دەوڵەتی ئیس���ل��امیدا، -ئەم 
دەوڵەتە- سەرنجی زۆرێك لە موسڵمانەكانی رۆژئاوا، 
بە هەمان شێوە موسڵمانەكانی لەسەر ئاستی مەحەلی 
و ناوچەیی راكێش������ا. من دڵنی������ام لەوەی كە چەندین 
توێژین������ەوە ئەنجام دەدرێن لەب������ارەی ئەوەی بۆچی و 
چۆن خەڵكی چوونە نێ������و ئەم رێكخراوە جیهادییەوە. 

نیگەران������ی من ئەوەیە ل������ە توركیاوە دای������ك و باوكەكان 
منداڵەكانیان دەبەن، ش������ان بە ش������انی چەن������د خێزانێك بە 
تەواوی ئەندامەكانیان������ەوە )ئەگەرچی ژمارەیان كەمە( 
لەگ������ەڵ چەندین گەنجدا وڵاتی خۆی������ان جێدەهڵێن و بە 
دوای ژیانێك������ی نوێ������دا دەگەڕێن لە نێ������و ریزەكانی ئەم 

رێكخراوەدا. 
ش������یكردنەوەی هۆكارەكانی ئەوەی بۆچی هاووڵاتییانی 
توركی������ا دەچنە نێ������و ریزەكانی دەوڵەتی ئیس���ل��امی دوو 

هۆكاری بنەڕەتی لە نێو ئەوانی دیكەدا ئاشكرا دەكەن:
1. ه������ۆكاری هەرە لە پێش������ینەكە بریتیی������ە لە ژینگەی 
كۆمەڵایەتی و كەلتووری كە هەس������ت و سۆزی بەرامبەر 
ئەو هزر و بیركردنەوانە درووست كردووە كە بوونەتە پاڵنەری 
دەوڵەتی ئیسلامی. هەستێكی ریشەقووڵ هەیە بە بەزین و 
بێتوانایی لە ململانێكردنی رۆژئاوا. هەستی گەمارۆدراوی 
و س������تەملێكراوی لەلایەن رۆژئاواوە س������ەریان كێشاوە بۆ 
نائومێدی و تووڕەییەكی ل������ە كۆتانەهاتوو دژی رۆژئاوا 
)ئەوروپا و ویلایەتە یەكگرتووەكانی ئەمریكا(. هەرچۆنێك 
بێت، چەند واقیعێكی نزیكتر هەن كە نوێنەرایەتی رۆژئاوا 
دەكەن لە رەحمی پێكهاتە موسڵمانەكاندا: دەوڵەتی نەتەوەیی، 
نوخبەی عەلمانی و حكومەتە پرۆ رۆژئاواییەكان، هەموو 
ئەمانە وەك دەستڕۆیش������توویەكی گەندەڵكارانەی رۆژئاوا 
سەیر دەكرێن. لەگەڵ مۆدێرنیزەكردندا، رۆژئاوا شیرازەی 
تەقلیدی كۆمەڵگەی موس������ڵمانی تێك������دا و بە كۆیلەی 
كردن لە رێی نامۆكردنیەوە بە بەها رەس������ەنەكانی خۆی. 
ل������ەم روانگەی������ەوە، دەبێت هەر كاتێ������ك مومكین بوو ئەوا 
پێویس������تە بەرەنگاری رۆژئاوا ببینەوە بۆ ئەوەی كۆتایی 
ب������ۆ ئەم كاریگەریی������ە گەندەڵكارانە دابنێ������ت، ئەویش لە 
رێی هێرش������كردنی راستەوخۆوە بۆ سەر رەمزەكانی، یاخود 
واقیعە كەلتوورییەكانی. ئەم������ە هەم خەباتە بۆ مانەوە و 
ه������ەم هەوڵێكە بۆ گەڕاندنەوەی ئەوەی لە دەس������ت چووە. 
ئەم بیركردانەوە بووە كە فێری بوون و بوونەتە بەش������ێك لە 
ناخی������ان لە كاتی وەرگرتنی پ������ەروەردەی ئایینیدا. ئەوان 
دەیانەوێت ئیس���ل��ام لە بوونی رۆژئاوای مەترسیدار رزگار 
بكەن، بەتایبەتی رژێم������ی عەلمانی توركیا و كەلتووری 
دامەزرێنەرەكەی، موس������تەفا كەمال ئەتا تورك و ش������ێوە 
مۆدێڕنی ژیان )لە نێویاندا سەربەست بوونی ئافرەتان(.. 
2. نووسینی واژۆی سوڵتانەكانی عوسمانی لەسەر جامی 
پشتەوەی ئۆتۆمبێلەكان و نیشانەیەك بە جلەكانیانەوە، ئەو 
هەستە نۆس������تالۆژییە بۆ سەردەمی عوسمانی دەردەخات، 
لەبەرامبەر رۆژگاری كۆمارییەكاندا كە وا لێیان دەڕوانرا، 
وەك ئەوەی لە ئیسلام لایان داوە. ئەم بیروباوەڕ و هەستانە 
دەبنە پاڵنەری ئەوەی دای������كان و باوكان، هەندێ جاریش 
تەواوی خێزانەكان، بەتایبەتی گەنجەكان بچنە نێو )دەوڵەتی 
ئیسلامی(یەوە. ئاشكرایە ئەوەی لێرەدا وترا پەیوەندی بە 

هەندێ لە باوەڕدارانەوە هەیە. بەڵام بە سیاس������ی كردنی 
ئایین، هەروەك ئەوەی حكومەتە عەلمانییەكان شكستیان 
هێنا ل������ە رازیكردنی خەڵكەكەی خۆیان������دا، هۆكارێكی 
یارمەتیدەر بوو بۆ پرۆسەی بە رادیكاڵیكردنی باوەڕداران 
ك������ە ئامادەبوون بۆ رزگاركردنی ئایینەكەیان و ش������ێوازی 
ژیانی ئیسلامی كە وا وەسف دەكرێت تێكەڵێكە لە ژیانی 

كۆمەڵایەتی تەقلیدی و بەها پێش مۆدێڕنەكان. 
3. ه������ۆكاری دووەم بریتییە لە هۆكاری س������ایكۆلۆژی. 
ئەو راس������تییە روونەی پ������ەردەی لەس������ەر لادرا لە دوای 
چاوپێكەوتنەكان لەگەڵ ئەو كەسانەی سەر بە ئەلقاعیدە 
بوون و ئەو گەنجانەی ئێستا ئامادەن بۆ ئەوەی بچنە پاڵ 
دەوڵەتی ئیس���ل��امی بە دوای ژیانێكی جیاواز و پڕمانادا 
دەگەڕێن. ئەو خۆبەخش������انەی پەیوەندییان پێوە كراوە، ئەو 
كەسانە بوون كە ژیانێكی ئاس������اییان بەسەر دەبرد. ئەوان 
بەش������ێك بوون لەو حەشاماتەی كە هیچ سەنگێكیان نییە. 
ئەوان دەیانەوێت بەشێك بن لە بزووتنەوەیەك، یان گرووپێك 

كە شوێنكەوتەی پرسێكن كە گەورەتر بێت لە ژیان. 
»برایان، ئێمە دەمانەوێت خاوەنی چیرۆكی خۆمان بین«، 
ئەمە دەستەواژەیەكی باوە. خەباتی ئەوان دەرمانی دەردی 

ناسەنگینی ئەوانە.
كاتێك هەستی ئارەزوومەندی بۆ قوربانیدان بە تین و تاوتر 
دەبێت بەهۆی راهێنانی ئایینەوە، ئەوا كەسێكی رادیكاڵت 
هەیە، ئیدی پیاو بێ������ت، یان ئافرەت، ئامادەیە بۆ ئەوەی 
ئیرادەی خۆی بداتە دەس������ت دەس������ەڵاتێك كە بانگەشەی 
ئەوە دەكات كە هەقیقەت و هەڵسوكەوتی راست و دروست 

لای ئەوە. 
بە كورتی، كەس������انێك هەن باوەڕیان وایە تەنها موس������ڵمان 
بوون بەس������ە بۆ ئەوەی ببێتە كەسێكی باش و دادپەروەر و 
بە رەوش������ت. ئیدی گرنگ نییە بەلایانەوە رەفتارەكانیان 
یاس������ایین، ئەخلاقین، یاخود تەبا دێنەوە لەگەڵ ستانداردە 
جیهانییەكان و رەفتاری راست و درووستدا. كاتێك بەهۆی 
پەروەردەی ئایینی ناڕەس������مییەوە و بەهۆی گۆڕانكاری 
كەلتوورییەوە، هان دەدرێن بۆ ئەوەی ببنە كەسانی جیهادی 
بۆ ئەوە هەڵبستن بە جێبەجێكردنی ئەركە ئایینییەكان، لە 
هەرە لە پێشینەكانیشیدا شەڕكردن لە دژی رۆژئاوا و هەر 
شتێكی دیكە كە پەیوەست بێت پێیەوە، كۆمەڵە كەسانێكی 
رادیكاڵم������ان هەن كە ئام������ادەن بۆ ئ������ەوەی بچنە ریزی 
گرووپ������ە توندڕەوەكانەوە، ئەو گرووپانەی كە گەورەترن لە 
»پرسەكانی«ی ژیان. ئەمە بیرۆكەكەیە كە دەبێت بیری 

لێ بكرێتەوە.  

دۆغو ئەرگیل* 

* ئوستادی زانستی سیاسەتە لە زانكۆی فاتح لە توركیا و پسپۆر و 
تایبەتمەندە لەسەر دۆزی كورد و یەكێكە لەنووسەرە دیارەكانی توركیا 

تی
یە

یو
وس

نو
ن 

وڵا
ە گ

ت ب
یبە

تا

25 ژمارە )994(  2014/9/22



ـی
ســ
ـــا
سـیـ

ژمارە )994(  262014/9/22

ئەگەر عێراق ئاسایی نەبێتەوە 
كورد مافی خۆیەتی بڕیار 
لەسەر چارەنووسی خۆی بدات

ئارام شێخ محەمەد 
جێگری سەرۆكی ئەنجومەنی نوێنەرانی عێراق بۆ گوڵان:

بە ئومێد روانین بۆ حكومەتی 
عێراق دەمێنێتەوە بۆ داهاتوو 
دوای سێ مانگ دەردەكەوێت 

سەركەوتوو بووە یان نا؟

سەرۆكی فراكسیۆنەكان پێكەوە 
كۆبوونەوەی بەردەواممان هەیە، 
تا ئێستا سوودێكی باشمان لەم 

یەكهەڵوێستی و یەكڕیزییە 
بینیوە

چەندە ئێمە بتوانین لە هەرێمی 
كوردستان ماڵی خۆمان بەهێز 

و یەكدەنگ بكەین، ئەوەندە لە 
بەغدا بەهێز دەبین

* لە ئێس������تادا بارودۆخی عێراق چۆن دەبینین و تاچەند 
حكومەتی نوێی عێراق دەتوانێت لەم دۆخە سیاس������ییەدا 

گۆڕانكاری دروست بكات؟
- ل������ە دوای هاتن������ی هێ������زە چەكدارەكان������ی داع������ش و 
دەستبەسەراگرتنی هەندێ پارێزگای عێراق لە لایەن ئەو 
گرووپە تیرۆریس������تییەوە، بارودۆخەكە بە تەواوەتی نائارام 
بووە، بەتایبەتی كۆنتڕۆڵكردنی پارێزگایەكی گەورەی وەك 
موسڵ و تكریت و بەشێكی زۆری ناوچەكانی رومادی و 
دیالە و هەندێ شوێنی نزیك بە بەغدا، ئەمانە بۆ خۆیان 
كاریگەری گەورەیان دروست كردووە لە رووی مەیدانی و 
لەسەر زەمینی واقیع كە ئەمەش دەرهاوێشتەی دۆخێكی 
سیاس������ی قەیرانگرتووی ناو عێراق بووە، بەهۆی كێشەی 
قووڵی حوكمڕانی و نەبوونی شەراكەتێكی راستەقینە لە 
سیس������تمی حوكمڕانیدا و شكستی تێكڕای سیستمەكە لە 
رووی ئاب������ووری و ئەمنی و لەم دواییانەش������دا لە رووی 
س������ەربازییەوە، هەروەها بە هۆی جێبەجێنەكردنی تەواوی 
ماددەكانی دەستوور و هەبوونی كێشەیەكی قوڵی درێژخایەن 
لە نێوان هەرێمی كوردستان و حكومەتی بەغدا، دواتریش 
بڕینی بەش������ە بودجەی هەرێمی كوردس������تانی بەس������ەردا 
ه������ات، هەموو ئەمانە بارودۆخی عێراقیان نائارام كردووە، 
ئەگەرچی پەرلەمان دانیش������تنی خۆی كردووەو دەستەی 
س������ەرۆكایەتی خۆی هەڵبژاردووە و حكومەت پێكهێنراوە 
و وەزارەتەكان تا رادەیەك دابەش������كراون، بەڵام هێشتا ئەم 
حكومەتە دەستی نەكردووە بە كارەكانی خۆی، تا بزانرێت 
لە رووی مەیدانییەوە ئایا لە توانایدایە زاڵ بێت بەس������ەر 
هەموو ئەم گیروگرفتە سیاس������یانەی كە پێشووتر هەبوون 
و ئێستا رووبەڕوویان بۆتەوە؟ ئایا دەتوانێت جارێكی تر لە 
رووی ئەمنی و سەربازییەوە كۆنتڕۆڵی ئەمنی و سەربازی 
عێراق بكات؟ ئایا بەڕاس������تی حكومەتێكی ش������ەراكەتی 
راستەقینە لە عێراقدا پێكدەهێنرێت، تا هەموو پێكهاتەكان 
هەست بە بوونی بەشداریی خۆیان بكەن لەناویدا؟ هەموو 
ئەمانە پرس������یارن و لە ئاین������دەدا دەردەكەوێت كە تا چەند 

حكومەتێكی شەراكەتی راستەقینەمان دەبێت.
*  ل������ە دوای پێكهێنانی كابین������ەی نوێ لە لای كۆی 
عێراقییەكان جۆرە ئومێدێك هەیە، بەڵام هێشتاكە لە لای 
كورد ئەو ئومێدە بوونی نییە، گەرچی بڕیاری خۆی لە 
بەش������داریكردنی پێكهێنانی حكومەت داوە، بەڵام هێشتا 
وەزیرەكان دەس������ت بەكارنەبوون، روانین������ت بۆ ئەم حاڵەتە 

چییە؟
- لەو بڕوایەدا نیم روانین لە ئومێد ش������تێك بێت ئێس������تا 
یەكلا بێت������ەوە، ئەوە دەمێنێتەوە ب������ۆ داهاتوو، پێكهێنانی 
حكوم������ەت مەس������ەلەیەكە ڕەنگە تا ی������ەك دوو مانگیش 
بەردەوام بێت و ش������تێكی ئاس������اییە، بەڵام س������ەركەوتنی، 
یان شكس������تی دەمێنێتەوە بۆ ئایندە، لە ناوچەكانی تری 

ماوەی دووهەفتەی������ە كابینەكەی د.عیبادی متمانەی 
ئەنجومەن������ی نوێنەرانی عێراقی پێبەخش������راوە، بەڵام 
هێش������تا وەزیرە كوردەكان دەس������تبەكارنەبوون و سوێندی 
یاس������اییان نەخواردووە، ئەم حكومەتە تازەیە لەسەرەتاوە 
پشتگیرییەكی زۆری لەسەر ئاستی ناوخۆ و نێودەوڵەتی 
لێكراوە، هەروەها هەموو ب������ەو ئومێدەن كە حكومەتی 
نوێ بتوانێ������ت لەم بارودۆخە ئاڵ������ۆزەدا دەروازەیەك بۆ 
ش������ەراكەتی راس������تەقینە لە حوكمڕانی و چارەسەری 
كێش������ەكان بكاتەوە، لایەنی كوردستانیش ماوەی سێ 
مانگی دان������اوە بۆ ئەوەی ئ������ەدای حكومەتی عێراق 
هەڵبسەنگێنێت بۆ چۆنیەتی چارەسەركردنی كێشەكانی 
نێوان هەرێمی كوردستان و بەغدا، ئەوكات كورد بڕیار 
دەدات كە لەو حكومەتەدا درێژە بە كارەكانی بدات، یان 

هەڵوێستێكی دیكە وەردەگرێت.
بۆ قسەكردن لەسەر رەوشی عێراق بەگشتی و پەیوەندی 
نێ������وان هەرێمی كوردس������تان و بەغ������دا بەتایبەتی، ئەم 
دیمانە تایبەتەمان لەگەڵ ئارام شێخ محەمەد جێگری 
س������ەرۆكی ئەنجومەنی نوێنەرانی عێ������راق ئەنجامداو 

بەمجۆرە وەڵامی پرسیارەكانی گوڵانی دایەوە.

عێراقیش ئومێدەكە بەو جۆرە نییە كە باس������ی دەكەن، ئێمە 
لە نزیكەوە پێوەندیمان لەگەڵ خەڵك هەیە و ئاگادارین، بۆ 
كوردستانیش بە هەمان شێوەیە، ئەو هەموو كێشە سیاسی 
و قەیرانە دارایی و ئابووری و سیاسی و ئەمنییانە تەنیا 
ب������ە راگەیاندنی پێكهێنانی حكوم������ەت كۆتاییان نایەت، 
بەڵكو لە دوای كەوتنەس������ەركاری حكومەت ئیش������ەكانی 
س������ەلمێنەری ئەوەن كە دەتوانێت كۆتایی ب������ەم قەیرانانە 
بهێنێت یان نا، بۆ ئەم مەبەستە خەڵك چاوەڕێیە تا بزانێت 

ئەم حكومەت دەتوانێت شتێك بكات، یان نا.
* ئێستا جێگری سەرۆكی ئەنجومەنی نوێنەرانی عێراقی، 
واتە س������ەرۆكایەتی نوێنەرایەتی كورد لە ناو ئەنجومەنی 
نوێنەران������ی عێراق دەكەی������ت، چ زانیارییەكی نوێتان لایە 
س������ەبارەت بە كێش������ەكانی نێوان هەرێمی كوردستان، ئایا 

هیچ پێشهاتێكی نوێ لە ئارادا هەیە؟
-  هەرچی هەبووبێت ل������ە رێی لیژنەی گفتوگۆوە باس 
كراوە، لیژنەی دانوس������تاندكاری سیاس������یی كورد كە بە 
بڕیاری س������ەركردایەتی سیاس������ی لە هەولێرەوە نێردراون و 
هاتوونەتە بەغدا، ئەوان قس������ەیان لەگەڵ لایەنە شیعەكان 
ك������ردووە، نەك ئێمە وەك پەرلەمان، ه������ەر ئاگادارییەكمان 
وەرگرتبێت لەوانەوە پێمان گەیش������تووە، ئاگاداری ئەوەین 
كە بڕیارە لیژنەیەك دروس������ت بكرێت ل������ە نێوان هەرێمی 
كوردستان و حكومەتی عێراقیدا بەسەرپەرشتی سەرۆكی 
حكومەتی هەرێمی كوردس������تان و س������ەرۆكی حكومەتی 
بەغدا، بۆ ئەوەی لە بارەی كێشە هەڵپەسێردراوەكانی نێوان 
هەردوولا گفتوگۆ بكرێت، بەڵام وەزیرەكانی ئێمە هێش������تا 
دەوامیان نەكردووەو مەس������ەلەی وەزارەتەكان بە تەواوەتی 
یەكلایی نەكراونەتەوە، بەش������ێك ل������ە رێككەوتنەكە دوای 
مەس������ەلەی پێكهێنانی حكومەت و دوای بەشداریكردنی 
ئێم������ە لە حكومەت������دا وەك كورد گفتوگۆكردنە لەس������ەر 
چارەسەركردنی ئەو كێش������ە هەڵپەسێردراوانە، بەتایبەتیش 
لە ئێستادا مەسەلەی نەوت و بودجەیە، حكومەتی عێراق 
چارەسەری كێش������ەی نەوتی لەگەڵ هەرێم وەك یەكەمین 
كێش������ە داناوە، كوردیش چارەسەری كێشەی بودجەی وەك 
كێشەی یەكەم داناوە، ئیعترافكردن و مەسەلەی رێكخستنی 
هێزی پێش������مەرگەش وەك بەش������ێك لە سیستمی بەرگری 
عێراقی وەك خ������اڵ باس كراوە، هەروەه������ا گفتوگۆكردن 
لەس������ەر ئەو ماددانەی پێوەندییان هەی������ە بە كەركووك و 
ناوچە دابڕاوەكانەوە هەی������ە، ئەمانە كاتێك دەچنە بواری 
جێبەجێكردن كە وەزیرەكانی ئێمە لە بەغدا س������وێند بخۆن 
و دەوام بكەن و ئینجا لیژنەی گفتوگۆكردن لەس������ەر ئەم 
بابەتانە پێكبهێنرێت، تا لە ماوەی س������ێ مانگدا هەموو 
كێشەكان یەكلابكرێنەوە، ئەمەش دەبێ گفتوگۆی جددی 
لە نێوان هەردوو لا لەس������ەر بكرێت بۆ ئەوەی چارەس������ەر 

بكرێت.

*  لە چەند رۆژی رابردوودا س������ەلیم جبووری سەرۆكی 
ئەنجومەنی نوێنەرانی عێراق مەسەلەی بە هەرێم كردنی 
ناوچە سوننەنش������ینەكانی ورووژاند، تێبینیتان لەسەر ئەم 

پرسە چییە؟
-  پێش������ووتریش ئێمە وەك كورد هەر لە سەرەتای دروست 
بوونی عێراقەوە پێداگیریمان لەسەر ئەو لایەنە دیموكراتییانە 
كردۆتەوە بەتایبەتیش جێبەجێكردنی فیدراڵیەت، دواتریش 
بابەت������ی كۆنفیدراڵیەت كە هەر كورد باس������ی لێوە كردووە، 
باسیش������مان لەوە كردووە ئەگەر لە حاڵەتێكدا باری ئەمنی 
و س������ەقامگیری عێراق ئاس������ایی نەبێتەوە، كورد مافی 
خۆیەتی تەنانەت لە راپرسییەكدا بڕیار لەسەر چارەنووسی 
خۆی بدات، بۆ مەس������ەلەی فیدراڵی پێشووتریش لەگەڵ 
ئێم������ە باس������كراوە، تەنانەت ل������ە لایەن هەن������دێ لایەنی 
شیعەش������ەوە، فیدراڵیەت لە دوو ئاس������تە، یەكەمیان وەك 
مەبدەئە دیموكراتییەكە، كورد لە دوای رووخانی رژێمەوە 
یەك������ەم لایەن ب������ووە داوای جێبەجێكردنی كردووە، كەچی 
عەقڵییەتێك������ی ناش������ارەزا فیدڕاڵییەتی ب������ە جوداخوازی 
ل������ە عێراق زانیوە، بەڵام پ������اش ئەزموونێكی دوور و درێژ 
بەتایبەتی سوننە خۆیان گەیش������توونەتە ئەو قەناعەتەی 
كە دژی فیدڕاڵییەت نەبن، پێشتر هەندێ لایەنی شیعی 
پش������تگیرییان دەكرد و بەش������ێكی تری لایەنە ش������یعەكان 
پشتگیرییان نەدەكرد، ئێستا زەمینەیەكی گونجاو هەیە كە 
ئەم لایەنانە هیچ نەبێت س������نوورێك لە نێوانیان بكێشرێت، 
بۆ ئەوەی جیاببنەوە لەیەكتری نەك لە عێراق، ئەمەش بۆ 
ئەوەی كە هەر یەكەیان ناوچەیەكی ئارام دروس������ت بكەن و 
ژیان و حوكمڕانی خۆجێیی تێدا بكەن، وەك ئەوەی ئێمەی 
كورد كردوومانەو توانیومانە بە هەموو كەموكوڕییەكانەوە 
س������ەركەوتوو بین، ئاس������تەكەی تری پێوەندیدارە بەو دۆخە 
سیاس������ییەی ئێس������تا لە عێراقدا هەیە، چونكە ئەم جۆرە 
مۆدێلەی كە وڵاتێ������ك لە یەك هەرێم و ناوەندێك پێكبێت، 
ش������تی وا لە دنیادا نەبووە، زیادبوونی هەرێمەكانی تر لە 
چوارچێوەی سیس������تمی فیدراڵی ل������ە عێراقدا لە رووی 
دیموكرات������ی هەنگاوێك������ە ب������ۆ بەرەوپێش چ������وون، ئەمە 
بژاردەیەكی باشە، ئەوەی دەمێنێتەوە مەسەلەی چۆنیەتی 
مامەڵەكردنە لەگ������ەڵ بەغدا، ئەو كات بەغدا دەبێ ببێتە 
پایتەخت������ی هەموو هەرێمە فیدراڵ������ەكان لە حكومەتێكی 
ئیتیحادی������دا، نەك تەنی������ا حكومەت������ی پێكهاتەیەك، یان 

نەتەوەیەك، یان مەزهەبێك.
*  لە ماوەی رابردوو لیژنەیەك لەسەرجەم فراكسیۆنەكانی 
ناو ئەنجومەنی نوێنەرانی عێراق پێكهات بۆ پێداچوونەوەی 
پڕۆژەیاس������ای بودجە، ئایا ئێوە لە ئێستادا دەتوانن پڕۆژە 

یاسای 2014 تێپەڕێنن؟
- ل������ە یەكەمین رۆژی دروس������تبوونی لیژنەی موازەنەوە 
ك������ە یەكەمین جار حەیدەر عیبادی سەرپەرش������تی دەكرد، 

كێشەی ئێمە گۆڕینی 
دەموچاوەكان نییە بە قەدەر 
ئەوەی كێشەكە لە میتۆدی 
بەڕێوەبردنی كارەكاندایە

عەقڵییەتێكی ناشارەزا 
فیدڕاڵییەتی بە جوداخوازی 
لە عێراق زانیوە، بەڵام پاش 
ئەزموونێكی دوور و درێژ 
بەتایبەتی سوننە خۆیان 
گەیشتوونەتە ئەو قەناعەتەی 
كە دژی فیدڕاڵییەت نەبن

پاشتر ئەو راسپێردرا بۆ پۆستی سەرۆك حكومەت و ئێستا 
بەڕێزێك لە لایەنی سەدرییەكان بەڕێوەی دەبات، ئێمە لەو 
لیژنەیدا نوێنەرمان هەیە و داواكارییەكانمان دەس������تووری 
و یاس������ایین، یەكەمیان ناردنی مووچەی چەندین مانگی 
فەرمانبەرانی هەرێمی كوردس������تانە ك������ە زیاد لە جارێك 
جەختمان لەس������ەر كردۆت������ەوە، هەم������وو پەرلەمانتارەكان 
بێ جیاوازی هی هەموو حزبەكان ش������ەڕیان لەس������ەر ئەم 
مەسەلەیە كردووە، بەرەنگاری هەموو لایەنەكان بوونەتەوە، 
تەنانەت زۆر بە توندی رووبەڕووی وەزیری دارایی بوونەوە 
كاتێ هاتب������ووە پەرلەمان، هیچ پاس������اوێك و وەڵامێكی 
یاس������ایی و لۆژیكی پێ نەبوو كە بە چ بڕیارێك و بەپێی 
چ یاسایەك هەس������تاوە بە بڕینی بەشە بودجەی هەرێمی 
كوردستان، ئەگەر عێراق نەبووایەو هەر وڵاتێكی تر بوایە، 
دەبوو لێپێچینەوەی یاس������ایی توند دەرهەق بەم كارەكتەرانە 
بكرایە، كە ئەم رەفت������ارە نامرۆڤانەیان ئەنجام داوە، بەڵام 
ئەو دەیوت: من خۆم لاداوە ل������ەوەی ئەمە جێبەجێ بكەم 
و گرێدراوەتەوە بە مەس������ەلەی نەوتەوە، لە كاتێكدا ئەمە 
پێوەندیدارە بە مەسەلەی رێككەوتنی سیاسیی نێوان كوردو 
حكومەتی عێراقی، ئەمە یاس������ایی نیی������ە، تا پەرلەمان 
چارەسەری بكات، بەڵام ئەوەی بەرپرسیارێتی لەسەر شان 
بێ������ت، نابێت درێغی لەم مەس������ەلەیە بكات، هەر بۆنەیەك 
هاتبێتە پێشەوە لەس������ەر ئەم مەسەلەی مووچەی خەڵكی 
كوردس������تانە وردو درشتی بەش������ە بودجەی پێشمەرگە و 
بودجەی هەرێمی كوردس������تان ش������ەڕمان لەسەر كردووە و 
بەردەوامیش دەبین لە پێناویدا و شەڕی بۆ دەكەین، بەڵام 
ئەمە بۆتە دۆزێكی سیاس������ی و پێویستی بە چارەسەری 
سیاسییە، لە سەرۆكایەتی پەرلەمانیش جەختم لەسەر ئەوە 
كردۆتەوە كە هیچ بەندێكی یاساییمان نییە رێ بەوە بدات 

بودجەی 2014و 2015 تێكەڵی یەكتر بكرێن.
*  بڕیار وایە مەسەلەی لیژنەكانی ئەنجومەنی نوێنەران 
هەفتەی دادێت یەكلایی ببنەوە، ئەولەوییەتی كاری ئێوەو 
بەتایبەت ئەوەی پێوەندی ب������ە كوردەوەیە لەم خولەدا چی 

دەبێت؟
-  ج������ارێ تەنیا ئەندامەكانمان داب������ەش كردووە، ئێمە لە 
ئیس������تیحقاقی خۆمان چاوپۆش������ی ناكەی������ن، بەتایبەتی 
لیژنەكانی ئەلیف كە هەش������ت لیژنەیە و ئەوانەی بێ كە 
چواردە لیژنەیە، لە هەم������وو لیژنەكاندا ئەنداممان هەیە، 
ماوەتەوە س������ەر س������ەرۆكایەتی لیژنەكان، تا ئێستا یەكلا 
نەبوونەتەوە، چونكە ناكۆكی هەیەلە نێوانمان، ئەولەوییەتی 
ئێمە بۆ سێ بوارە، یەكەمیان بواری دەستوورییە سەبارەت 
بەو یاسا دەستوورییانەی لە خولی رابردوودا كاری لەسەر 
نەكراوەو پێویستە دەربچوێندرێن، بەتایبەت ئەو یاسایانەی 
پێوەندی بە رۆڵی چاودێریكردنی پەرلەمانەوە هەیە لەسەر 
حكومەت، بەش������ێكی تر پێوەندی بەو یاسایانەوە هەیە كە 

پێوەندیدارە بە ژیان و پێداویستییەكانی خەڵك.
* هەفتەی رابردوو د. عیبادی س������ەرۆك وەزیرانی نوێ 
باسی لەوە كرد كە ئەوان لە هەوڵدان كێشەكان لەگەڵ كورد 
چارەس������ەر بكەن، ئایا چۆن سەیری ئەم قسانەی سەرۆك 

وەزیرانی نوێ دەكەیت؟
-  بەش بەحاڵی خۆم بڕوام زۆر بە قس������ە نییە، لە عێراقدا 
زۆر دەموچاومان تاقیكردۆتەوە، كێشەی ئێمە شەخسی و 
دەموچاوەكان نییە، ئەگەرچی ئەمجارە كۆمەڵێك كەس������ی 
باشیان تێدایە، تەنانەت دكتۆر حەیدەر عیبادی لە دەستەی 
س������ەرۆكایەتی پەرلەم������ان پێكەوە بووی������ن، وەك پێوەندی 
شەخسی كێشەیەكمان نییە، بەشێك لە وەزیرەكانیش ئەندام 
پەرلەمان بوون لەلای ئێمە، رۆژانە مامەڵەی شەخسیمان 
هەبووە پێكەوە، بەڵام ئەوە گرنگە كە ئەم كەس������ە باش������انە 
كاتێك دەچێت������ە ناو ئەو وەزارەتەوە ت������ا چەند پابەند دەبن 
ب������ەو رێككەوتنانەی لەگەڵ ئێمە واژۆی دەكەن، تەنانەت 
لەگەڵ لایەنەكانی تریشدا هەروایە، ئەمە لەسەر بنەمای 
ململانێ بۆ بەرژەوەندی بەجێ دەمێنێت، راستە كەسەكان 
گرنگن، بەڵام لەوان گرنگتر هەیە كە بریتییە لە بەرنامەی 
حوكمڕانی و پابەندبوون بە جێبەجێكردنی بڕیار و بەڵێنەكان، 
كێشەی ئێمە گۆڕینی دەموچاوەكان نییە بە قەدەر ئەوەی 

كێشەكە لە میتۆدی بەڕێوەبردنی كارەكاندایە.
*  مەس������ەلەی یەكڕی������زی گەلی كورد ل������ە بەغدا زۆر 
گرنگە، ئێستا هەس������ت دەكرێت ئەو كۆدەنگیە هەیە، ئایا 
تاچەند ئەم كۆدەنگیە بۆ چارەس������ەری كێش������ەكان لەگەڵ 

بەغدا یارمەتیدەر دەبێت؟
-  حەزدەكەم ئەوە روون بكەمەوە كە لێرە لە بەغدا ش������تێكە 
و لە هەرێمی كوردستان شتێكی ترە، بەڵام یەكڕیزی ئێمە 
لە هەرێمی كوردستان كاریگەری هەیە لەسەر یەكڕیزیمان 
لە بەغدا، بە پێچەوانەشەوە هەر راستە، چەندە ئێمە بتوانین 
لە هەرێمی كوردس������تان ماڵی خۆمان بەهێز و یەكدەنگ 
بكەی������ن، ئەوەندە لە بەغدا بەهێز دەبی������ن، ماڵ بەهێزكردن 
بە پتەوبوون و بە دیموكراتی بوون دەبێت، بە باش������تركردنی 
سیس������تمی حوكمڕانی هەرێم������ی كوردس������تان دەبێت، بە 
زیادك������ردن و پارێزگاری كردنی ئەو دەس������كەوتانە دەبێت 
لە هەرێمی كوردس������تان، بە بووژانەوەی كەرتی ئابووری 
دەبێت، بە بووژانەوەی بژێوی خەڵك دەبێت، بە قبوڵكردنی 
جی������اوازی بیروڕای نێوخۆمان و ه������ی پێكهاتەكانی تری 
ناو هەرێمی كوردس������تان دەبێت، چەند ئەم خاڵانە لە هەرێم 
بەهێز بن، ئەوەندە ئێمە لێرە بەهێزتر دەبین، لێرە تا ئێس������تا 
یەكڕیزییەكی زۆر باش������مان هەیە، ئەمە هاوكارمان بووە و 
لە داواكارییەكانماندا یەكدەنگ و یەك هەڵوێس������ت بووین، 
ئەمەش مایەی خۆش������حاڵییە كە سەرۆكی فراكسیۆنەكان 
پێكەوە كۆبوونەوەی بەردەواممان هەیە، تا ئێستا سوودێكی 

باشمان لەم یەكهەڵوێستی و یەكڕیزییە بینیوە.

حكومەتی عێراق چارەسەری 
كێشەی نەوتی لەگەڵ هەرێم 
وەك یەكەمین كێشە داناوە، 
كوردیش چارەسەری كێشەی 
بودجەی وەك كێشەی یەكەم 

داناوە

ئەو هەموو كێشە سیاسی و 
قەیرانە دارایی و ئابووری و 
سیاسی و ئەمنییانە تەنیا بە 

راگەیاندنی پێكهێنانی حكومەت 
كۆتاییان نایەت

 وەك شەڕی سارد 
شەڕی تیرۆریستانیش 

هەر لە كوردستان كۆتایی دێت
قوربانییەكانی كۆبانێ وێستگەیەكی دیكەی 

تاقیكردنەوەی ئیرادەی كوردە

 پێشمەرگە دیواری ترسی رووخاند و
دەرگای ئومێدی كردەوە

ل������ە جوگرافیای  جوگرافیای كوردس������تان بەش������ێكە 
رۆژهەڵاتی ناوەڕاس������ت، ل������ەم جوگرافی������ا فراوانەدا، 
كوردستان تەنها ناوچەیەك بووە كە فیكری تیرۆریستی 
و توندوتی������ژی تێی������دا گەش������ە ن������اكات و خاكەكەی 
تیرۆریس������تی تیا ش������ین نابێت. تەنان������ەت بە درێژایی 
شۆڕشەكانی كوردستانیش بۆ بەرپەرچدانەوەی زوڵم و 
ستەمی داگیركاران، كاردانەوەی كورد بەرامبەر تیرۆر 
و تیرۆریی سیس������تماتیكی دەوڵەت������ی، كاردانەوەیەكی 
هاوش������ێوە نەبووە و هەموو كات خەباتی چەكداری لە 
كاری ترسنۆكانە و كوشتنی دیل و هاووڵاتییانی مەدەنی 
جیا كردۆتەوە، ئەمەش ئەو ناسنامە مرۆڤایەتییەی بە 
پێش������مەرگە بەخشیوە، كە لەسەر ئاس������تی ناوچەكە و 
جیهان، پێشمەرگە وەك هێزێكی ئازادیخواز سەیر بكرێت 
و تەنانەت لەلایەن ئەو نەتەوانەش������ەوە كە رژێمەكانیان 
كوردی������ان چەوس������اندۆتەوە، بە چاوی رێزەوە س������ەیری 

پێشمەرگە كراوە. 
ئ������ەم كەلت������وورە لەگەڵ ئ������ەوەی س������ەرچاوەكەی لە 
شۆڕشەكانی كوردس������تاندا مێژوویەكی دێرینی هەیە‌، 
بەڵام لەگەڵ دەس������تپێكی شۆڕشی دووەمی بارزان لە 
گەرمەی ش������ەڕی دووەمی جیهانیدا، وەرچەرخانێكی 

نوێی لە بیركردنەوەی شۆڕشگێڕانەی لە نێوان گەلاندا 
درووس������تكرد، بە تایبەتیش لە نێوان گەلی كوردستان و 
گەلی عەرەب، لەبەر ئەوەی شۆڕش������ی دووەمی بارزان 
دژی ئەو رژێمە بوو كە زۆرینەی عەرەبی عێراق تیایدا 
حوكمڕانی دەكرد، لەمەش زیاتر لەو سەردەمە تەنانەت 
شەڕی نێوان دەوڵەتانیش بە جۆرێك لە جۆرەكان شەڕی 
نێوان گەلان بوو، تیایدا س������ەرباز و هاووڵاتییانی سڤیل 
بە یەك چاو س������ەیر دەكران، خۆ ئەگەر بگەڕێینەوە بۆ 
مێژووی شەڕی دووەمی جیهانی، ئەوا بە ئاشكرا هەست 
بەو راستییە دەكەین كە لە تێڕوانینی هەر ئەڵمانییەكدا، 
هەموو هاووڵاتییەكی س������ۆڤیەتی )ستالین(ێك بووە و 
لە تێڕوانینی رووسەكانیش������دا هەم������وو هاووڵاتییەكی 
ئەڵمانی )هیتلەر(ێك بووە، بەڵام لەو كاتەشدا شۆڕشی 
كوردس������تان وەرچەرخانی بەس������ەر ئەم تێڕوانینە هێنا و 
شەڕی ئازادیخواز و رژێمە سەركوتكارەكانی لە شەڕی 

گەلی كورستان و گەلی عەرەب جیاكردەوە.
ئەم كەلتوورە لە شۆڕش������ەكانی دواتردا زیاتر بەرجەستە 
بوو، بۆ نموونە: لە شۆڕش������ی ئەیلوولدا كە ئەویش هەر 
لە لایەن )مس������تەفا بارزانی(ـ������ەوە رێبەرایەتی دەكرا، 
دوای ئەوە رژێمی بەعس لە س������اڵانی حەفتا و لە ژێر 
سێبەری دانوس������تاندنی نێوان شۆڕش و بەغدا هەوڵی 
تیرۆركردن������ی بارزانی نەمری دا و س������ەركەتوو نەبوو، 

رووخانی كۆماری كوردس������تان لەساڵی 1946 لە مەهاباد سەرەتای دەستپێكی شەڕی ساردی نێوان سۆڤیەت 
و ئەمریكا بوو، كە لە رۆژهەڵاتی كوردس������تانەوە دەس������تی پێكرد. بەدەرچوونی بڕیاری 688ی ئەنجوومەنی 
ئاسایش������ی نێودەوڵەتیش لە نیسانی 1991 بۆ دابینكردنی ناوچەیەكی ئارام شەڕی سارد كۆتایی هات. هەر 
بۆیە شەڕی سارد كە لە رۆژهەڵاتی كوردستانەوە دەستی پێكرد، لە باشووری كوردستان كۆتایی هات، ئەگەر 
دەس������تپێكی شەڕی سارد نەهامەتی و نەگبەتی بۆ گەلی كوردس������تان بەدوای خۆێدا هێنابێت، ئەوا كۆتایی 
ش������ەڕی سارد دەروازەیەكی خێری بۆ كوردان كردەوە كە لانیكەم ئەم ئەزموونەی ئێستای هەرێمی كوردستانی 
لێ بەرهەم هاتووە كە بە هەموو كەموكورتییەكانیەوە، كوردانی س������ەرلەبەر جیهان بە چاوی ئومێدەوە س������ەیری 

دەكەن.
شەڕی دژی تیرۆریستانی داعش وەك شەڕێكی نێودەوڵەتی لە دووی ئابی رابردوو بە فەرمی دەستی پێكرد، 
هەر لەو كاتەش������ەوە هەوڵەكان ب������ۆ پێكهێنانی هاوپەیمانی نێودەوڵەتی و گرێدانی كۆنگرەی پاریس دەس������تی 
پێكردو بڕیاریشە لە كۆتایی مانگی داهاتوودا كۆنگرەیەكی دیكەی هاوشێوەی كۆنگرەی پاریس لە )بۆن(ـی 
پایتەختی ئەڵمانیا بەڕێوە بچێت. ئەمەش مانای ئەوەیە: ئەگەر ش������ەڕی نێودەوڵەتی تیرۆریستانی قاعیدە لە 
)نیویۆرك(ـەوە دەستی پێكردبێت، ئەوا شەڕی تیرۆریستانی داعش لە باشووری كوردستانەوە دەستی پێكردووەو 

هەموو جیهانیش چاوی لەوەیە ئەم شەڕە هەر لە كوردستانەوە كۆتایی پێبێت.

شۆڕشی كوردس������تان كاردانەوەی هاوشێوەی بەرامبەر 
عەرەب نەب������وو، لەم������ەش دڕندەتر دوای ئ������ەوەی لە 
سەرەتای هەشتاكان بەعس كوردی فەیلی ئەنفال كرد و 
رەوانەی ئێرانی كردن و پاشتریش 8000 بارزانی گرت 
و كۆمەڵكوژی كردن، كورد پەنای بۆ كۆمەڵكوژی و 
رەش������ەكوژی نەبرد، لەمانەش زیاتر بەعس هەڵەبجەی 
كیماباران كرد و 182 هەزار كوردی ئەنفال كرد، بەڵام 
سەركردایەتی سیاسیی كوردستان نەك تۆڵەی نەكردەوە، 
بەڵك������و لە س������اڵی 1991 بە دەیان هەزار س������ەربازی 
عەرەب كەوتنە دەستی پێشمەرگە و خەڵكی كوردستان 
هەموویان ئازاد كردن و رەوانەی لای كەسوكاری خۆیان 

كردەوە.
ئاماژەكردن بەم مێژووە، ئاماژەكردنە بۆ ئەو كەلتوورەی 
لە نێو جوگرافیای كوردس������تاندا جێگەی بیركردنەوەی 
تیرۆریستی و جێگەی تیرۆریستانی تێدا نابێتەوە، هەر 
بۆیە لەگەڵ هێرش������ی تیرۆریس������تان بۆ سەر باشووری 
كوردس������تان و رووبەڕووبوونەوەی پێش������مەرگە بەرامبەر 
تیرۆریس������تان، جیهانی لەوە بەئاگا هێنایەوە كە شەڕی 
كوردستان لەگەڵ تیرۆریس������تان جیاوازە لە شەڕەكانی 

دیكەی ناوچەكانی دوور و نزیك. هەر بۆ نموونە:
1- هێزەكان������ی هاوپەیمانی ناتۆ بەگش������تی و ئەمریكا 
بەتایبەتی لە وڵاتانی رۆژهەڵاتی ناوەڕاست )بە بەشە 
عەرەبییەكەی عێراقیش������ەوە( كەوتوونەتە ناو دوو بیر و 
بۆچوونی دژبەرەوە، ئەمەش واتە راستە عەرەبی شیعە 
لە سووریا و عێراق دژی تیرۆریستانن، بەڵام ئەوانیش 
وەك تیرۆریس������تەكان بە هەمان چاو سەیری هێزەكانی 
ئەمری������كا و ناتۆ دەك������ەن، ئەم تێڕوانین������ەش تەواوی 
هاووڵاتیانی ش������ەقامی سیاسیی عەرەبی لە كەنداوەوە 

بۆ ئۆقیانووس دەگرێتەوە.
2- لەو كاتەی هێزەكانی ئەمریكا لە بەشە عەرەبییەكەی 
عێ������راق بوونی������ان هەب������وو، ئەم هێ������زە تەنه������ا لەلایەن 
تیرۆریس������تانەوە هێرشیان نەدەكرایەس������ەر، بەڵكو لەناو 
عەرەبی س������وننە و عەرەبی شیعەشدا هێزێك هەبوو بە 
ناوی مقاوەمەی داگیركردنەوە بە هەمان شێوە هێرشیان 
دەكردەسەر هێزەكانی ئەمریكا و لەسەر ئاستی سیاسی 
و بەئاش������كراش زەمینەی هاندان������ی دژی داگیركاری 

ئەمریكا سازدەكرا.
3- ئەگەر س������ەیری بارودۆخی سووریا بكەین، دەبینین 
هێزەكانی رژێمی ئەس������ەد و هاوپەیمانەكانی ناوخۆی 
و هەروەه������ا هاوپەیمانەكان������ی دیك������ەی وەك حزبوڵا و 
ئەو دەوڵەتانەش������ی هاوكاریی رژێمی ئەس������ەد دەكەن، 
بە ئاش������كرا بە ئەمریكا دەڵێن: »ش������ەیتانی گەورە«، 
هەروەها تیرۆریس������تانی داع������ش و توندڕۆكانی بەرەی 

)نوس������رە(ـش كە ئەوانیش لەلایەن چەن������د دەوڵەتێكی 
دۆستی ئەمریكاوە پشتگیری دەكرێن، بە هەمان شێوە، 
ئەمریكا وەك شەیتانی گەورە سەیر دەكەن، بۆیە چەند 
كارەس������اتی مرۆیی گەورە لە س������ووریا، یان لە بەشە 
نێودەوڵەتییەكان  عەرەبییەكەی عێراق رووبدات، هێ������زە 
بەگشتی و ئەمریكا بەتایبەتی نەیاندەتوانی بڕیار بدەن 
بۆ ئەوەی بێنە ناو بارودۆخەكەوە، هۆكاری س������ەرەكیش 
ئەوە بوو كە هەڵوێس������ت و بیركردن������ەوەی عەرەب )بە 
سوننە و ش������یعەوە( بەرامبەر بە ئەمریكا لە هەڵوێست 
و بیركردنەوەی تیرۆریستان سەبارەت بە ئەمریكا باشتر 
نەب������ووە و نییە، بۆی������ە هاتنە ن������اوەوەی ئەمریكا، یان 
دەستێوەردانی كۆمەڵگەی نێودەوڵەتی، لە بری ئەوەی 
هاوكارییەك بێت بۆ چارەسەركردن، دەبووە زۆنگاوێك بۆ 

هێزەكانی ئەمریكا و ناتۆ.
4- ئەگ������ەر ل������ەم چوارچێوەیەدا س������ەیری ئەزموونی 
باشووری كوردس������تان بكەین، ئەوا لە ماوەی زیاتر لە 
11 ساڵی دوای پرۆسەی ئازادكردنی عێراق لە ساڵی 
2003 تا ئێستا، نەك هەر س������ەربازێكی ئەمریكی لە 
كوردستان نەكوژراوە، بەڵكو برینداریش نەبووە، لەمەش 
زیاتر كوردستان ناوچەیەكی ئارام و سەقامگیر و لێبوردە 

بووە بۆ پێكەوەژیانی ئایین و نەتەوە جیاوازەكان.
كەوات������ە ئاماژەكردن ب������ەم خاڵان������ە وەڵامدانەوەی ئەو 
پرسیارەیە: بۆچی كوردستان لە روانگەی نێودەوڵەتییەوە 
هێڵی سوورە و ناش������ێت و ناكرێت تیرۆریستان هەڕەشە 
لەسەر ئەو پێگە جوگرافییەی كوردستان درووست بكەن؟ 
بێگومان ئەوە س������ەلمێندراوە كە كوردستان تەنها شوێنە 
لە رۆژهەڵاتی ناوەڕاس������ت و تەنانەت لە جیهانیشدا كە 

تیرۆر و تیرۆریستان جێگەیان تێدا نابێتەوە.
ل������ەم حاڵەتەدا و دوای داگیركردنی موس������ڵ و تكریت 
و بەش������ێك لە دیالە و دامەزراندنی دەوڵەتی خەلافەتی 
ئیس���ل��امی داعش ل������ە عێراق و س������ووریا، بە تەواوی 
هاوكێش������ەكە یەكلایی بووە بەوەی تەنها هێزێك كە بە 
ش������ێوەیەكی مەبدەئی رووبەڕووی تیرۆریستان دەبنەوە، 
ل������ە هەمانكاتدا  پێش������مەرگەی كوردس������تانە،  هێزی 
سەركردایەتی سیاسیی كوردستان راشكاوانە بە جیهانی 
راگەیاند، پێشمەرگە رووبەڕووی تیرۆریستان دەبێتەوە، 
لەگ������ەڵ ئەوەی توانای پێش������مەرگە ل������ە چاو توانای 
س������ەربازی تیرۆریس������تان بەتایبەتی دوای ئەوەی ئەو 
هەموو چەكەی عێراق و س������ووریایان كەوتە بەردەست، 
سنووردارە و پێویستی بە هاوكاری نێودەوڵەتی هەیە .

ئەم داواكردنەی باش������ووری كوردس������تان )پێش هێرشی 
تیرۆریستان بۆ سەر كوردستان(، لەناوەندەكانی توێژینەوە 
و لێكۆڵینەوە پش������تگیری ت������ەواوی لێدەكرا و تەنانەت 

بەڕێز مسعود بارزانی سەرۆكی 
كوردستان لە بەیاننامەیەكدا 

سەركۆنەی ئەو تاوانەی 
كرد و دوای لە هەموو هێزە 

سیاسییەكانی كوردستانیش كرد 
رووبەڕووی ئەو هێرشە ببنەوە 

و هەروەها داوای لە كۆمەڵگەی 
نێودەوڵەتیش كرد كە بە فریای 

كوردانی رۆژئاوا بكەون

هەڵمەتەكانی پێشمەرگە و 
راگرتنی هێرشی تیرۆریستانی 

داعش و شكاندنی هێرشەكانیان 
بۆ سەر چیای شنگال، ئەمریكای 
هێنایە سەر ئەو قەناعەتەی كە 

چیدی ناكرێت چاوەڕێی بەغدا 
بكرێت و لەبەرامبەر هەڕەشەی 

راستەقینەی تیرۆریستانی داعش 
بۆ سەر كوردستان بێدەنگ بێت

بووە بابەتی دانیش������تنی لیژنەی سەربازیی كۆنگرێس 
بۆ چۆنیەتی رووبەڕووبوونەوەی تیرۆریستانی داعش، 
بەڵام گەیشتن بەوەی بڕیار بدرێت ئەو وتووێژانە بكرێنە 
كردار و بە كردەیی هاوكاری پێشمەرگە بكرێت، ترسێك 
بوو كە ئەمریكای خس������تبووە ناو كۆمەڵێك بەرداشەوە، 
یەكەمی������ان ئەوە بوو ك������ە یارمەتیدانی راس������تەوخۆی 
پێش������مەرگە هێندەی دیكە كوردس������تان لە عێراق دوور 
دەخاتەوە، هۆكاری دووەمیش ئەوە بوو حكومەتی بەغدا 
هیچ متمانەیەكی نەمابوو هەتا هاوكاری بكرێت، بەڵام 
هەموو بۆچوونەكان بەو ئاراستەیە بوون، تەنها رێگە بۆ 
درووستكردنی  داعش  تیرۆریستانی  رووبەڕووبوونەوەی 
پەیوەندی راس������تەوخۆیە لەگەڵ هەولێ������ر، نەك بەغدا، 
تیرۆریس������تانی داعش������یش بۆ ئەوەی ئ������ەم بارودۆخە 
بشێوێنن و بە حیس������ابی خۆیان چۆن هێزەكانی عێراق 
خۆیان بەدەستەوە دا، بە هەمان شێوە هێزی پێشمەرگەش 
خۆی دەدا بەدەستەوە، ئەوە بوو كۆمەڵێك هێرشی كردە 
سەر ناوچەكانی مەخموور و گوێڕ و زممار و شنگال، 
لەگەڵ ئەوەی تیرۆریستانی داعش توانییان شنگال و 
زممار و مەخم������وور و چەند گوندێكی ئەو دەڤەرانەش 
داگیر بكەن، بەڵام هەڵمەتەكانی پێشمەرگە و راگرتنی 
هێرش������ی تیرۆریستانی داعش و شكاندنی هێرشەكانیان 
بۆ س������ەر چیای ش������نگال، ئەمریكای هێنایە سەر ئەو 
قەناعەتەی كە چیدی ناكرێت چاوەڕێی بەغدا بكرێت 
و لەبەرامبەر هەڕەش������ەی راس������تەقینەی تیرۆریستانی 

داعش بۆ سەر كوردستان بێدەنگ بێت.
ئ������ەم مقاوەمەت������ەی پێش������مەرگە كە توانی هێرش������ی 

چەكدارانی داعش رابگرێت، ل������ە كاتێكدابوو كە پێنج 
فیرقەی سوپای عێراق نەیانتوانی لە بەرامبەر داعش 
رابوەستن. هەروەها لە كاتێكدا بوو كە چەند فیرقەیەكی 
سوپای ئەسەد تەواوی پارێزگای )رەقە(یان لە بەردەم 
تیرۆریس������تانی داعش بەدەستەوە دابوو، هەربۆیە بوونی 
ئەم ئیرادەیە و ئەم مقاوەمەتەی پێش������مەرگە، دەرگای 
ئومێ������دی كردەوە ب������ەوەی جیهان دەتوانێ������ت جارێكی 
دیكە لە كوردس������تانەوە شەڕی تیرۆریستان بكات و لە 

كوردستانەوە تیرۆریستانی داعش لە ناو ببرێن.
 ستراتیژە نوێییەكی ئۆباما و

هاوپەیمانی نێودەوڵەتی
بە سەرنجدان لەو ستراتیژە نوێیەی ئۆباما كە كۆنگرێس 
پشتگیری لێكردووە، هەروەها هاوپەیمانییەكی نێودەوڵەتی 
هاتۆتەئ������اراوە كە 40 دەوڵەت ل������ە خۆی دەگرێت، ئەوا 
بە ئاشكرا هەس������ت بەو ترس و نیگەرانییە دەكرێت، كە 
وڵاتان������ی ناوچەكە و ئەوروپ������ا و جیهانیش بەرامبەر بە 
ناوچەی رۆژهەڵاتی ناوەڕاس������ت و رووبەڕووبوونەوەی 

تیرۆریستان هەیانە.
خاڵی گەوهەری و گرنگ كە ناوەڕۆكی ستراتیژەكەی 
ب������ۆ رووبەڕووبوونەوەی تیرۆریس������تانی داعش  ئۆباما 
پێكدەهێنێت، جەختكردنەوەی ئەو ستراتیژیەتەیە كە تەنها 
پشت بە هێزی ئاسمانی، فڕۆكەی بێ فڕۆكەوان، ناردنی 
راوێژكارانی س������ەربازی و لەگ������ەڵ چەك و تەقەمەنی 
دەبەستێ. هەتا ئێس������تاش لە ناو هاوپەیمانانی دیكەی 
نێودەوڵەتی تەنها فەرەنس������ا هاتۆتە ناو بەش������داریكردن 
لە هێرش������ی ئاس������مانی، ئەوانی دیكە تەنها ئامادەییان 

دوای پرۆسەی ئازادكردنی عێراق 
لە ساڵی 2003 تا ئێستا، نەك 
هەر سەربازێكی ئەمریكی لە 
كوردستان نەكوژراوە، بەڵكو 
برینداریش نەبووە، لەمەش 
زیاتر كوردستان ناوچەیەكی 
ئارام و سەقامگیر و لێبوردە 
بووە بۆ پێكەوەژیانی ئایین و 
نەتەوە جیاوازەكان

هەڵوێست و بیركردنەوەی 
عەرەب )بە سوننە و شیعەوە( 
بەرامبەر بە ئەمریكا لە 
هەڵوێست و بیركردنەوەی 
تیرۆریستان سەبارەت بە 
ئەمریكا باشتر نەبووە و نییە

پیشانداوە كە چەك و راوێژكاری سەربازی بنێرن.
خۆ ئەگ������ەر لەبەر باش������ووری كوردس������تانیش نەبوایە 
كە هێزی پێش������مەرگە لەس������ەر ئەرز رووبەڕووی 
تیرۆریستان دەبێتەوە و ئەو هێزەیە كە خاوەنی ناو 
و ناوبانگێكی گەورەی������ە، ئەوا نە ئەمریكا و نە 
دەوڵەتانی هاوپەیمانیش نەیاندەتوانی ئەو هەنگاوانەی 

ئێستاش هەڵبگرن.
لایەنێكی دیكە كە پێویستە بخرێتە بەرباس، ئەوەیە: ئەو 
دەوڵەتانەی بوونە بەش������ێك لە هاوپەیمانی نێودەوڵەتی، 
ئەو دەوڵەتانەن كە بەش������ێكیان بە ئاش������كرا بەشدارییان 
كردووە و بەش������ێكیان ب������ە نەهێنی بەش������داری دەكەن، 
تەنانەت ئەوانەش������ی كە بە ئاشكرا بەشدارییان كردووە، 
نایانەوێت راس������تەوخۆ بەشداری لە شەڕەكە بكەن، هەر 
بۆ نموونە: بەپێی وتارێكی ج������ۆن ئەلترمان تۆێژەری 
باڵا لە ئامۆژگای دیراس������اتی ستراتیژی نێودەوڵەتی 
)CSIS(، س������عودیە ئامادەباش������ی پیش������انداوە تەنها 
هاوكاری ئۆپۆزس������یۆنی س������ووریا بكات، كە پێدەچێت 

مەبەست بەرەی نوسرە بێت.
لایەنێكی س������تراتیژەكەی ئۆباما هێرش������كردنە بۆسەر 
ناوچ������ە ئارامەكان������ی داعش لە س������ووریا، بۆ ئەمەش 
ئیدارەی ئەمریكی هەتا ئێس������تا بۆچوونی بەو جۆرەیە 
لەم هێرش������انەدا هیچ هەماهەنگییەك لەگەڵ رژێمی 
ئەس������ەد ناكات و رژێمی ئەس������ەدیش هۆشداری داوە، 
ئەو فڕۆكانەی بەبێ هەماهەنگی هێرش دەكەنە س������ەر 
داعش لە سووریا، لەلایەن هێزی دژە ئاسمانیی رژێمی 

ئەسەدەوە پەلامار دەدرێن!

ئ������ەوەی ك������ە رژێمی ئەس������ەد ئام������ادە نیی������ە بەبێ 
هەماهەنگی������ی هاوكاریی ئەمریكا بكات، بێگومان بە 
شێوەیەكی ناڕاس������تەوخۆ لە بەرژەوەندی تیرۆریستانی 
داعش دەش������كێتەوە، بۆیە لە نێ������وان ئەم دوو بەرەیەدا و 
بۆ لێدانی تیرۆریس������تانی داعش لە ناو س������ووریا، ئەوا 
ئەمریكا پێویستی بەوە بوو كە لەوێش پشت بە كوردی 
سووریا ببەستێت، ئەوجا بۆ ئەوەی پێش ئەوەی ئەمریكا 
ئەم هەنگاوە هەڵبگرێت، تیرۆریستانی داعش هێرشیان 
كردۆتە س������ەر كۆبانێ بۆ ئەوەی هیچ پێگەیەك لە ناو 
س������ووریا نەمێنی كە هاوپەیمانی نێودەوڵەتی بۆ دژی 
تیرۆریس������تان س������وودی لێوەر بگرێت، بەڵام وەك بەڕێز 
مسعود بارزانی سەرۆكی كوردستان لە بەیاننامەیەكدا 
س������ەركۆنەی ئەو تاوانەی كرد و دوای لە هەموو هێزە 
سیاسییەكانی كوردستانیش كرد رووبەڕووی ئەو هێرشە 
ببنەوە و هەروەها داوای لە كۆمەڵگەی نێودەوڵەتیش كرد 
كە بە فریای كوردانی رۆژئاوا بكەون، ئەمەش مانای 
ئەوەیە كە س������ەرۆكی كوردستان بەرنامەیەكی هەیە بۆ 
ئەوەی رێگە نەدات ئەو پیلانەی تیرۆریستان سەربگرێت. 
ئەگەر تیرۆریستانی داعش ئەوە بۆ خۆیان بە رەوا بزانن 
كە س������نوور لەنێوان عێراق و سووریا نەهێڵن و هەر بەو 
نیازەش هێرش������یان كردبێتە سەر شنگال و كوبانێ، ئەوا 
دەبێت لەوەش دڵنیابن لەگەڵ رزگاكردنەوەی شنگال لە 
چەند رۆژی داهاتوودا، ئەوا هیچ سنوورێك بۆ لێدانی 
تیرۆریستان نامێنێت و، ئەو ش������ەڕەی لە كوردستانەوە 
دەس������تیان پێكرد، هەر لە كوردستانەوە و لەسەر دەستی 

پێشمەرگە كۆتایی پێدەهێنرێت.

بەعس هەڵەبجەی كیماباران 
كرد و 182 هەزار كوردی ئەنفال 

كرد، بەڵام سەركردایەتی 
سیاسیی كوردستان نەك تۆڵەی 

نەكردەوە، بەڵكو لە ساڵی 1991 
بە دەیان هەزار سەربازی عەرەب 

كەوتنە دەستی پێشمەرگە و 
خەڵكی كوردستان هەموویان 
ئازاد كردن و رەوانەی لای 

كەسوكاری خۆیان كردەوە

ئەگەر شەڕی نێودەوڵەتی 
تیرۆریستانی قاعیدە لە 

)نیویۆرك(ـەوە دەستی 
پێكردبێت، ئەوا شەڕی 

تیرۆریستانی داعش لە باشووری 
كوردستانەوە دەستی پێكردووەو 
هەموو جیهانیش چاوی لەوەیە 
ئەم شەڕە هەر لە كوردستانەوە 

كۆتایی پێ بێت

پێشمەرگەی كوردستان كاراترین هێزە 
لە شەڕی تیرۆریستانی داعشدا

پڕۆفیسۆر دانیال سەروەر بۆ گوڵان:

ـی
ســ
ـــا
سـیـ

پڕۆفیس������ۆر دانیال سەروەر، ئوس������تادی بەڕێوەبەری تەنگژەكان و تۆێژەری باڵایە لەسەنتەری ترانس ئەتلەتیك لە 
زانك������ۆی جۆنز هۆپكین و ئەندامی ئامۆژگای رۆژهەڵاتی ناوەڕاس������تە، لەس������اڵانی 1994-1996یش جێگری 
س������ەرۆكی ئامۆژگای بونیادنانی ئاشتی بووە لە ویلایەتە یەكگرتووەكانی ئەمریكا )USIP(، هەروەها راوێژكاری 
وەزی������ر بووە لە وەزارەتی دەرەوەی ئەمریكا و دوای رێككەوتنی دایتۆن نوێنەری تایبەتی و رێكخەری فیدرالیەتی 
بوس������نا بووە. لەم وتووێژەدا س������ەبارەت بە س������تراتیژە نوێیەكەی س������ەرۆك ئۆباما لە دژی تیرۆریستانی داعش و 
هەروەها كاریگەری هاوپەیمانی نێودەوڵەتی لەو شەڕەدا و چەند پرسێكی هەنووكەیی وەڵامی پرسیارەكانی گوڵان 

دەداتەوە.

داعش هەڕەشەیەكی مەترسیدارە 
بۆ سەر دەوڵەتانی كەنداو، 

بۆیە زۆر گرنگە دەوڵەتە 
عەرەبیە سوننەكان بۆ شەڕ 
لە دژی داعش بەشێك لەو 

هاوپەیمانێتییە بن

سەركەوتن بەندە بە 
هێزە عێراقی و كوردی و 

عەرەبەكانەوە كە دەچنە ناوچە 
پڕ دانیشتووانەكانەوە، بۆ 

ئەوەی لە دەوڵەتی ئیسلامی لە 
عێراق و شام پاكیان بكەنەوە

ـی
ســ
ـــا
سـیـ

سووریادا كردەوەیەك لە دژی داعش بكات. بەڵام تا ئێستا 
رژێمی بەشار ئەسەد دوودڵ بووە بۆ ئەوەی ئەم كارە بكات. 
ئەگ������ەر دەیەوێت ویلایەتە یەكگرت������ووەكان هیچ كردەوەیەك 
ئەنجام نەدات بە ب������ێ رێگەپێدانی ئەو، ئەوا دەبێت خۆیان 

زۆر سەرقاڵ بكەن. 
* هەس������ت دەكەین كە هاوپەیمانەكانی دیكە راس������تەوخۆ 
بەشداری لە شەڕی دژ بە چەكدارانی داعش ناكەن، كەواتە 
تا چ راددەیەك ئەمە دەبێتە هۆی سستكردنی پرۆسەی لە 

ناوبردنی داعش؟ 
- م������ن وێنای ئەوە دەكەم هەر وڵاتێ������ك چەند هۆكارێكی 
خۆیان هەی������ە. توركیا دوودڵە لە بەش������ێكیدا لەبەر ئەوەی 
دەوڵەتی ئیس���ل��امی لە عێراق و شام دەستی بەسەر بارمتە 
دیبلۆمات������كارە توركییەكان������دا گرت������ووە. _ لەكاتی ئەم 
دیمانەیەدا دیبلۆماتكارە بارمتەكانی توركیا رزگار نەكرابوون 
- رەنگە قەت������ەر دوودڵ بێت، لەبەر ئەوەی عەرەبس������تانی 
سعودیە گەمەكارێكی گرنگە لە هاوپەیمانەكە. زۆرێك لە 
ئەوروپییەكان دوودڵن لە بەر ئەوەی، بە چەش������نی ویلایەتە 
یەكگرتوەكان������ی ئەمریكا، ش������ەكەت بوون لە ش������ەڕەكانی 
رۆژهەڵاتی ناوەڕاس������ت و هەروەها لە رووی ئابوورییەوە لە 
پێگەیەكی لاوازدان. بۆیە بەڕاستی پێشوازی لە پێویستیی 
ئەنجامدانی كارێك لە دژی داعش ناكەن، بەڵام زۆرێك لە 

وڵاتانیش پەیوەندی جددی دەكەن. 
* فەڕەنسا بڕیاری بەش������داریكردنی هێرشەكانی لە دژی 
داعش دەرك������رد، هەروەها میوانداری كۆنفرانس������ێكی كرد 
لەبارەی عێراقەوە، بەڵام هەست دەكەین كە هاوپەیمانەكانی 
دیكە راس������تەوخۆ بەش������داری ناكەن، بەتایبەتی لە هێرشە 
ئاس������مانییەكاندا، ئایا ئەوە پرۆس������ەی لە ناوبردنی داعش 

سست ناكات؟ 
- پێم������وا نییە رەوت������ی هێرش������ە ئاس������مانییەكان بەهۆی 
بەش������داری نەكردنەوە بە راددەیەكی گەورە خاو بووبێتەوە. 
دەستنیش������انكردنی ئامانجەكان پرۆسەیەكی ئاڵۆزە، ئەویش 
ب������ۆ ئەوەی خۆت لە زیانی لاوەك������ی لابدەیت و دڵنیا بیت 

لەوەی هێرشەكان ئەنجامی خوازراویان لێ بكەوێتەوە. 
* وڵات������ە عەرەبیی������ەكان رۆڵێك������ی گرن������گ دەبینن لە 
هاوپەیمانێت������ی دژ ب������ە تیرۆریزم������دا، بەڵام ه������ەر كاتێك 
پلان������ی هاوكاریكردن دادەڕێژن، ئ������ەوا هەوڵدەدەن ئەوەندەی 
دەكرێت بەش������داری كردنەكەیان بش������ارنەوە. تا چ راددەیەك 
پش������تیوانیكردنی وڵاتە عەربییەكان بۆ شەڕكردن لە دژی 

داعش بە گرنگ دەزانن؟ 
رەنگە دەوڵەتە عەرەبییە س������وننەكان بەشداریكردنی خۆیان 
لە ش������ەڕی دژ بە داعش بش������ارنەوە بۆ ئ������ەوەی خۆیان لە 
تۆڵەس������ەندنەوە بپارێ������زن، ب������ەڵام داعش هەڕەش������ەیەكی 
مەترسیدارە بۆ س������ەر دەوڵەتانی كەنداو، بۆیە زۆر گرنگە 
دەوڵەتە عەرەبیە سوننەكان بۆ شەڕ لە دژی داعش بەشێك 

لەو هاوپەیمانێتییە بن.

* كۆمەڵگ������ەی نێودەوڵەت������ی س������ەرقاڵە ب������ە پێكهێنانی 
هاوپەیمانێتی دژی دەوڵەتی ئیس���ل��امی لە عێراق و شام، 
ك������ە بە داعش ناس������راوە، لە دەرئەنجام������دا یەكگرتوویی و 
یەكهەڵوێس������تی بۆ بەرەنگاربوونەوەی تیرۆریزم لە عێراقدا 
دروست بوو، بە بۆچوونی ئێوە تا چ راددەیەك هاوپەیمانی 
نێودەوڵەت������ی لە ش������ەڕكردن لە دژی داعش س������ەركەوتوو 

دەبێت؟ 
- ئەگەر ئامانجەكە بریتی بێت لە كوشتنی جەنگاوەرەكانی 
دەوڵەتی ئیس���ل��امی لە عێراق و ش������ام، داعش، من وێنای 
سەركەوتنی هاوپەیمانێتییەكە دەكەم، تا ئەو كاتەی هێرشە 
ئاس������مانییەكان تا راددەیەك ئامانجە داب������ڕاوەكان بپێكن لە 
وڵاتەكەدا. بەڵام كاتێك مەس������ەلەكە دێتەس������ەر گرتنەوەی 
ش������ارێكی گەورەی وەك موس������ڵ، ئەوا ئەمە تەحەدییەكی 
گەورەترە. هێرش������ە ئاسمانییەكان س������وودێكی سنوورداریان 
دەبێ������ت، بەتایبەت������ی بەه������ۆی ئەگ������ەری زەرەر و زیانە 
لاوەكییەكانەوە. سەركەوتن بەندە بە هێزە عێراقی و كوردی 
و عەرەبەكانەوە كە دەچنە ناوچە پڕ دانیشتووانەكانەوە، بۆ 
ئەوەی لە دەوڵەتی ئیسلامی لە عێراق و شام پاكیان بكەنەوە 
و دووبارە حوكمڕانییەك دابمەزرێننەوە، كە پەیوەندیدار بێت 

بە بەغداوە. ئەمە ئەركێكی زۆر سەختترە. 
* بە گەواه������ی میدیا جیهانی ئەو س������وپایەی رۆڵێكی 
كارا دەبینێت لەس������ەر زەوی لە بواری ش������ەڕكردن لە دژی 
داعش، بریتییە لە هێزەكانی پێشمەرگە، لەو رووەوە بڕیارێك 
دەرچوو بۆ دامەزراندنی بنكەیەكی سەربازی لە هەولێر بۆ 
لێدانی دەوڵەتی چەكدارانی دەوڵەتی تیرۆریس������تی داعش. 
تا چ راددەیەك هەرێمی كوردستان لە شەڕی دژ بە داعش 

رۆڵێكی بنەڕەتی دەبینێت؟ 
- لە ئێس������تادا، پێدەچێ������ت پێش������مەرگە كاراترین هێز بێت 
ل������ە دژی هێزەكانی داعش لە عێراق������دا. رۆڵی ئەوان زۆر 
گرنگ������ە. ئەوەی نایزانم ئەوەیە كە تا چەند لە كوردس������تان 
دوور دەكەونەوە بۆ شەڕكردن. فوئاد حوسێن لە ئەمریكا لە 
رێی رادیۆوە رایگەیان������د داعش لە هەر كوێیەك بێت، ئەوا 
ئەوان شەڕی لە دژ دەكەن، چونكە داعش لە هەر كوێیەك 
بێت، هەڕەشەیە بۆ سەر كوردستان. بەڵام بە مەزەندەی من 
س������نوورێك هەیە بۆ ئەوە، بەتایبەت������ی لەبەر ئەوەی بەغدا 

نایەوێت پێشمەرگە زیاتر بەرەو باشوور بڕوات. 
* لایەنێكی دیكەی ش������ەڕ لە دژی داعش، كە س������ەرۆك 
ئۆبام������ا پێداگیری ل������ێ دەكات، بریتییە لە لێدانیان لە ناو 
س������ووریا. بەڵام ئێمە یەكهەڵوێستییەكی نێودەوڵەتی بەدی 
ناكەی������ن كە بەس بێت بۆ هەڵگرتن������ی ئەم هەنگاوە. تا چ 
راددەی������ەك لێدانی داعش لە ناو س������ووریادا گرنگە بۆ لە 

ناوبردنیان؟ 
- ئەگەر داعش نەوایەكی ئارامیان هەبێت لە ناو سووریادا، 
ئەوا دەبێتە هەڕەش������ەیەكی مەترس������یدار بۆ ناوچەكە و بۆ 
جیهانی������ش. مەرجیش نییە ئەوە ئەمری������كا بێت كە لە ناو 

باشترین بژاردە لەم شەڕەدا
ئیحتیواكردنی تیرۆریستانی 
داعشە

پڕۆفیسۆر ستیفن ڤان ئیڤیرا بۆ گوڵان:
ـی
ســ
ـــا
سـیـ

كوردەكان رێكخراوترین لایەنی 
بەشدار بووی خاوەن ئیرادەی 

شەڕی دژبە تیرۆرن و پێشمەرگە 
كاراترین هێزە لەو ناوچەیەدا

توركیا دەبێت بزانێت بوونی 
دەوڵەتێكی تیرۆریستی توندڕەوە 

و توندوتیژ و بكوژ لە سەر 
سنوورەكەی مەترسیدارەو هەموو 

لایەك لە ئیحتیواكردن و لە 
ناوبردنیدا بەرژەوەندی هەیە، 

بەڵام من لەبێدەنگی توركیا 
سەرم سوڕماوە

كوردەكان بایەخ بەوە نادەن 
هێرش بكەن لە دژی داعش و بە 
دوایان بكەون، ئەگەر ئەمریكا 

بە كورد بڵێت: ئەوا ئێمە داعش 
لە ناو دەبەین. بەڵام ئایا ئێوە 
ئامادەن بچنە ناوچە عەرەبییە 
سوننەكانەوە؟ پێموایە وەڵامی 

كورد بە نەخێر دەبێت و دەڵێن: 
ئێمە كۆمەڵگەی خۆمان بنیات 
دەنێینەوە و ناوچەكەی خۆمان 

دەپارێزین

بەڵك������و دەبوا بیوتایە دەبێت ئەم ش������ەڕە كۆتایی پێبێت، 
هەروەها دەبوو پێش������نیاری سیستمێكی سیاسی نوێی 

بكردایە لە سووریادا.
* لایەنێكی دیكە كە س������ەرۆك ئۆباما پێداگیری لێ 
دەكات، بریتییە لە لێدانی داعش لە ناو س������ووریا. بەڵام 
ناكەین  ب������ەدی  نێودەوڵەتی  ئێمە یەكهەڵوێس������تییەكی 
كە ب������ەس بێت ب������ۆ هەڵگرتنی ئەم هەن������گاوە. تا چ 
راددەیەك لێدانی داعش لە ناو س������ووریادا گرنگە بۆ لە 

ناوبردنیان؟ 
- ئەم������ە پرس������یارێكی زۆر گەورەیە و ئێوە دەس������تتان 
خس������تە سەر پرسیارە گەورەكە لەبارەی سیاسەتی نوێی 
ئۆباماوە كە رەخنەیەكی س������ەرەكی هەیە لەس������ەری. 
پێموای������ە هەوڵدان بۆ لابردنی ئەس������ەد هەڵەیەكی زۆر 
گ������ەورە ب������وو، لەبری ئەم������ە دەبوو ئەمری������كا هەوڵی 
ئەوەی بدایە كە سیس������تمێكی سیاسی نوێ لە سووریا 
بێنێتەئاراوە كە هەمولایەك بێنیتە س������ەر مێزەكە. باوەڕم 
وا نییە بتوانرێت ئەس������ەد لاببرێت، ئەگەر لاش������ببرێت 
توندوتیژی زیاتر دێتەئاراوە، لەبەر ئەوەی لەلایەن ئێران 
و رووس������یا و حزبوڵای دۆس������تیەوە پشتیوانی دەكرێت. 
م������ن هیچ پلانێك لەلایەن ئۆباماوە نابینم بۆ هێنانەدی 
سیس������تمێكی دادپەروەر و مرۆڤانە لە سووریا لە كاتی 
لابردنی ئەس������ەددا. تاكە رێگەیەك بۆ ئەنجامدانی ئەو 
كارە بریتیی������ە لە داگیركردنی وڵاتەكە لە رێی 300 بۆ 
400 هەزار سەربازی ئەمریكییەوە، كە ئەمریكاش ئەو 
كارە نەكات، ئەو كاتە ئەو دەرئەنجامە لە سووریا دەبێت 
كە ل������ە لیبیا هەیە، كە بریتییە لە پش������ێوی و پێموایە 
خراپتر دەبێت و راگواستنێكی بەربڵاوی مەسیحییەكان 
و عەلەوییەكان دەكرێت، كەواتە لابردنی ئەسەد مایەی 
كارەساتێكی گەورەتر دەبێت بۆ سووریا، تەنها ئەو كاتە 
نەبێت ك������ە ئەمریكا ئامادەبێت بە هێزێكی گەورە و بۆ 
چەندین س������اڵ ئەو وڵاتە داگیربكات، كە ئەو كارەش 
ناكات، گومانی تیا نییە كە لابردنی ئەس������ەد مایەی 
پشێوی زیاتر دەبێت. چونكە لە كاتی لابردنی ئەسەددا 
بێگومان داعش باڵادەس������ت دەبێت. رێس������ایەك هەیە لە 
سیاس������ەتدا ئەوەیە كە دوای رووخان������دن، یان لابردنی 
رژێمەكە ئەوا بەهێزترین لایەنی كۆمەڵگە باڵادەس������ت 
دەبێ������ت، ن������ەك جەماوەریترین، بەڵك������و رێكخراوترین و 
دڵڕەقترین و توندڕەوترین. ئێمە ئەم حاڵەتەمان لە ساڵی 
1917 لە رووس������یا بینی، بەلشەفیەكان، جەماوەریترین 
لایەن نەب������وون، بەڵك������و توندڕەوترین لای������ەن بوون. لە 
میس������ر دوای موبارەك كێ باڵادەس������ت بوو؟ مورسی، 
توندڕەوترین رێكخراوی كۆمەڵگەی میسری بوون، زۆر 
توندڕەوتر بوون لەو كەس������انەی ل������ە مەیدانی تەحریردا 

* زۆر لە چاودێران پێیانوایە هۆكاری س������ەرهەڵدانی 
داعش بەرەنجامی حوكمڕانیی هەڵەی بەغدا و دیمەشق 
بووە، لەو بارەیەوە راتان چییە و دەبێت چۆن لەگەڵ ئەم 

مەترسییەدا مامەڵە بكرێت؟ 
- ئ������ەم بارودۆخە بەهۆی ش������ەڕی ناوخۆی عێراق و 
شەڕی ناوخۆی س������ووریاوە دروست بوو، شەڕی ناوخۆ 
دەرفەت بۆ تیرۆریستان دروست دەكات و بە دڵنیاییەوە 
بەه������ۆی داگیركردن������ی عێراقەوە لەلای������ەن ئەمریكاوە 
دروست بووە. ئەگەری ئەوە هەبوو رەوشی عێراق باشتر 
بكرێت لەلایەن ئیدارەی ئەمریكاوە، بەڵام هەڵە لە دوای 
هەڵە ئەنجام دران، وەك هەڵوەشاندنەوەی سوپای عێراق 
و سیاس������ەتی ریشەكێشكردنی بەعس، لیستەكە دوور و 
درێژە، هەر بۆیە بەلای منەوە دەبوو ئەمریكا پتر تەركیز 
لەسەر ئاشتی بكات، وەك لەوەی كردی، ئەمریكا پلانی 
هێنانەئارای ئاش������تی لە عێراق������دا نەبوو، هەر ئەمەش 
هۆكاری ئەوە بوو كە ئەو وڵاتە دووچاری ش������ەڕێكی 
ناوخۆیی سەخت بوو، كە چەندین ساڵە درێژەی هەیە. 
بە دڵنیاییەوە كوردەكان نەهامەتییەكی زۆریان نەچەشت 
بەهۆی ئەم ش������ەڕەوە، چونكە پتر لە ناوچە ش������یعە و 
س������وننەكاندا بوو، لە لایەكی دیكەوە هەڵەیەكی گەورە 
بوو كە ئەمریكا پلانی ئاش������تی نەبوو. دەبوو تەركیزی 
ئەمریكا لە س������ووریا لەس������ەر كۆتایی هێنان بە شەڕی 
ناوخۆیی بووایە، نەك لەسەر گۆڕینی رژێمەكە، رەنگە 
ئێوە هاوڕا نەبن لەگەڵ ئەمەدا، بەڵام ئۆباما هەڵەیەكی 
گەورەی كرد كاتێك گوتی: پێویس������تە ئەسەد بڕوات، 

پڕۆفیس������ۆر س������تیفن ڤان ئیڤیرا ئوس������تادی زانستی 
سیاس������ەتە لە زانك������ۆی ماسۆش������ید و تایبەتمەندە لە 
بوارەكانی هۆكارەكان و رێگرتن لە ش������ەڕ، سیاس������ەتی 
دەرەوەی ئەمریكا، سیاس������ەتی ئاسایش������ی ئەمریكا و 
دەس������تێوەردانی ئەمریكا لە وڵاتانی جیهانی س������ێهەم. 
سەبارەت بە شەڕی تیرۆریستانی داعش و ستراتیژیەتی 
ت������ازەی ئەمریكا و هاوپەیمان������ی نێودەوڵەتی لە دژی 
تیرۆریس������تان، هەروەها رۆڵی هەرێمی كوردس������تان لەم 

شەڕەدا، وەڵامی پرسیارەكانی گوڵان دەداتەوە.

بوون كە پێش������ەنگی هەوڵەكان������ی رووخاندنی موبارەك 
بوون. ب������ەڵام ئەوان خرانە پەراوێزەوە و پاداش������تی ئەوە 
نەك������ران كە بەهۆی ئەوانەوە روویدا، ئیخوان جڵەوەكەی 
گرتەدەس������ت، لەبەر ئەوەی زۆر رێكخراوتر بوو، ئەگەر 
دەگرێتەدەس������ت؟  بڕووخێنرێت، كێ جڵەوەكە  ئەس������ەد 
رێكخراوترین لایەن لە س������ووریا، كێیە ئەو لایەنە؟ بێ 
هیچ گومانێك، داعش������ە. كەوات������ە بیرۆكەی لابردنی 
ئەس������ەد بریتییە لە یەكەم، هاتنە ئارای پشێویەكی زۆر 
و نەهامەتییەك������ی زۆر و توندوتیژیەك������ی زۆر و دووەم 
هاتنەسەر دەسەڵات لەلایەن داعشەوە، من پێموایە زۆر 
سەرس������ەختن و پابەندن بە ئەجێندایەكی توندڕەوانەوە و 
بەهێزترین گرووپی تیرۆریستین و بگرە دەوڵەمەندترین 

گرووپی تیرۆریستیشن.   
* هێزی كاریگەر و كردەیی لەس������ەر ئ������ەرزی واقیع 
ب������ۆ رووبەڕووبوونەوەی تیرۆریس������تان، ئێس������تا هێزی 
پێش������مەرگەیە، ئایا تاچەند هەرێمی كوردستان رۆڵی 

سەرەكی لەم شەڕەدا دەگێڕێت؟
- هیوادارم كوردستان رۆڵێكی گەورە ببینن و ئومێدوەرام 
ئامادەبن ئەو كارە بكەن. ئەگەرچی كورد ئەم كێشەیەی 
دروس������ت نەكردووە و هیچ پەیوەندیی بە دروستبوونیەوە 
نەبوو. بەڵام داعش هەڕەش������ە لە كورد و هەموو جیهان 
دەكات، كوردەكان ئەم كێش������ەیەیان دروست نەكردووە و 
مافی خۆیانە داوای كاری جەماعی بكەن. حكومەتی 
ئەمریكا داوا لە حكومەتی هەولێر دەكات كە لە شەڕی 
دژی تیرۆر هاوكارییەكی گەورەی بكات. ئومێد دەكەم 
ئەو س������تراتیژیەتە گەورە بێت كە سێ بژاردەی گەورە 
هەیە، پاشەكەش������ەپێكردنی داعش و ئیحتیواكردنیان و 
گۆش������ەگیركردنیان. پاشەكشەپێكردنیان بە مانای ئەوە 
دێت با ئێس������تا بكەوینە جووڵە بۆ لەناوبردنی داعش و 
بۆ هێرشكردنەسەر داعش، ئەو كاتە هەر كەسێك بیەوێت 
شەڕ لەگەڵ داعشدا بكات، ئەوا بەشداری پێ بكرێت 
بۆ ل������ە ناوبردنی دەوڵەتەكەی داع������ش. رێگەی ناوەند 
بریتییە لە ئیحتیواكردن، واتە ئەڵقەیەكی ئاس������نین بە 
دەوری داعش������دا دروس������ت بكرێت و رێگە لە بەرفراوان 
بوونی بگیرێت و كاتێ������ك داهاتی كەم بكرێتەوە، لاواز 
دەبێت. بژاردەی س������ێیەم بریتییە ل������ەو بۆچوونەی كە 
دەڵێت: با سرووش������ت رەوتی خ������ۆی وەربگرێت. بەڵام 
من ئیحتیواكردنم پێ باش������ترە، لەبەر ئەوەی لە ئێستادا 
پلانێكی س������ەركەوتوو لەلایەن ئەمریكاوە بەدی ناكەم. 
پێموایە س������وپای سووریای ئازاد پشێوی باڵی بەسەردا 
كێشاوە و هەروەها قەبارەیەكی بچووكی هەیە.لەبەر ئەوە 
ئەمریكا ناتوانێت داعش لە سووریادا لە ناو ببات، كەواتە 
دەبێت ئیحتیوای بكەین، پێموایە هەموو دراوس������ێكانی 

داعش گرنگن لەم پڕۆژەی ئیحتیواكردنەدا، لە نێویاندا 
كوردس������تان، كوردەكان رۆڵێكی س������ەرەكییان هەیە لەم 
رووەوە، كوردەكان رێكخراوترین لایەنی بەش������دار بووی 
خ������اوەن ئیرادەی ش������ەڕی دژبە تیرۆرن و پێش������مەرگە 

كاراترین هێزە لەو ناوچەیەدا .
* ئای������ا ئەمریكا س������ڵ لە رای گش������تی وڵاتەكەی 
دەكاتەوە، كاتێك دوودوڵە لە ناردنی سوپا، بەهۆی ئەو 
كاردانەوانەی لە كوژرانی سەربازەكانی دەكەوێتەوە، یان 

تەنیا لەبەر ئەوەیە كە پێشمەرگە هێزێكی كارایە؟ 
- بۆچونێك������ی زۆر بەهێز هەیە لە واش������نتۆن لە دژی 
رەوانەكردنی هێزی زەمینی بۆ ئەم ش������ەڕە، لەبەشێكدا 
بەهۆی ترسە لە دەستدانی ژیانی ئەمریكییەكان، هەروەها 
هەس������تێك هەیە كە ئێمە لەو رووەوە زۆر باش نین، هێزە 
زەمینییەكانی ئەمریكا لە زۆرێك لە دەستێوەردانەكانی 
ئ������ەم دواییەدا كارا نەبوون. بە دڵنیاییەوە لەگەڵ ئەوەدام 
كە هێزە مەحەلیەكان كە نزیكن لە سیاسەتی مەحەلی و 
رەوشە مەحەلییەكە و ستراتیژ و تاكتیكە مەحەلیەكانەوە، 
باش������ترن بۆ ئەم كارە، ئێمە وەك ئەمەریكیەكان زۆر باش 
نین لە ئەندازەی كۆمەڵایەتیدا، ئێمە بە زمانی ئێوە قسە 
ناكەین و كەلتووری ئێوە نازانین، س������ەرباز بنێرین، چی 
دەك������ەن، هەڵە دەكەن و كاتێكی������ش ئازاری مەدەنییەكان 
دەدەن ئەوا هەم������وو كەس تووڕە دەكەن. بۆیە من دەڵێم: 
پێویستە سیاس������ەتەكەمان بریتی بێت لە ئیحتیواكردن، 
كوردەكانیش دەتوانن رۆڵێكی گەورەی تێدا ببینن. یەكێك 
لە هۆكارەكانی ئەوەی وادەكات ئیحتیواكردن پێویس������ت 
بێ������ت، ئەوەیە كوردەكان بایەخ بەوە نادەن هێرش بكەن لە 
دژی داع������ش و بە دوایان بك������ەون، ئەگەر ئەمریكا بە 
ك������ورد بڵێت: ئەوا ئێمە داعش لە ناو دەبەین. بەڵام ئایا 
ئێوە ئامادەن بچنە ناوچە عەرەبییە سوننەكانەوە؟ پێموایە 
وەڵامی كورد بە نەخێر دەبێت و دەڵێن: ئێمە كۆمەڵگەی 
خۆمان بنیات دەنێینەوە و ناوچەكەی خۆمان دەپارێزین 
و ئێمە س������ەربازی خۆمان نانێرین ب������ۆ ناوچە عەرەبییە 

سوننەكان.  
* لە كۆنفرانسی پاریس زۆرێك لە وڵاتان بە حەزەرەوە لە 
هاوپەیمانێتی دژ بە دەوڵەتی ئیسلامی داعش هەنگاویان 
هەڵگرت،ئایا هۆكاری پشت دوودڵیی بەشداریكردن لە 

هاوپەیمانێتی دژ بە داعش چییە؟ 
- پێموایە هەندێكیان یارمەتی داعشیان دەدا و ئێستا درك 
بەوە دەكەن چ دڕندەیەكیان دروس������ت كردووە، بەتایبەتی 
س������عودیە و قەتەر كە رێگەی������ان دەدا داهات و دارایی 
بچێت بۆ داعش، ئەویش كاتێك یاخیبوون دژی ئەس������ەد 
دروست كرا، لەبەر ئەوەی وتیان ئەوانە سوننەن. كەواتە 
ئەوان بەش������ێكی بەرپرس������یارێتییەكەیان لە ئەستۆیە لە 

داعش هەڕەشە لە كورد و هەموو 
جیهان دەكات، كوردەكان ئەم 
كێشەیەیان دروست نەكردووە 
و مافی خۆیانە داوای كاری 
جەماعی بكەن. حكومەتی 
ئەمریكا داوا لە حكومەتی 
هەولێر دەكات كە لە شەڕی دژی 
تیرۆر هاوكارییەكی گەورەی 
بكات

رێسایەك هەیە لە سیاسەتدا 
ئەوەیە كە دوای رووخاندن، 
یان لابردنی رژێمەكە ئەوا 
بەهێزترین لایەنی كۆمەڵگە 
باڵادەست دەبێت، نەك 
جەماوەریترین

باوەڕم وا نییە بتوانرێت ئەسەد 
لاببرێت، ئەگەر لاشببرێت 
توندوتیژی زیاتر دێتەئاراوە، 
لەبەر ئەوەی لەلایەن ئێران و 
رووسیا و حزبوڵای دۆستیەوە 
پشتیوانی دەكرێت

دروستبوونی داعشدا و ئێستاش دەبینین كە هەڵەیەكی 
مێژوویی دەكەن، پێموایە هەندێكیان هەوڵ دەدەن هەندێ 
بە حەزەر بن. س������وننەكان حەز بەوە ناكەن شەڕ لەگەڵ 
س������وننەدا بكەن، لەبەر ئەوەیە دوودڵن لەوەی بچنە نێو 
شەڕەكە دژی هاومەزهەبەكانی خۆیان، ئەگەرچی رەنگە 
ئەم دەربڕین������ە موبالەغەش لەخۆ بگرێت، بەڵام دوودڵن 
بەشداری لە شەڕێكدا بكەن كە بە شێوەیەكی حەتمی لە 
كۆتاییدا دووچاری شەڕیان دەكاتەوە لەگەڵ پێكهاتەی 
عەرەبی سوننەدا. بە دڵنیاییەوە كاتێك هاوپەیمانێتییەكت 
دەبێت، ئەوا هەر كەس������ەو دەیەوێت ئەوی دیكە ئەركەكە 
جێبەجێ بكات. داعش������یش دەتوانێت پەرچە هێرش������ی 
هەبێت، دەتوانێت زەبر لەوانە بدات كە زەبری لێ دەدەن و 
هەر كەسێك دەچێتە ناو هاوپەیمانێتیەكەوە دەبێت خۆی 

ئامادە بكات بۆ تۆڵەسەندنەوە.
* بەلەبەرچاوگرتنی ئەو پەیوەندییە نزیك و تۆكمەیەی 
لە نێوان كوردس������تان و توركیادا هەی������ە، كەچی كاتێك 
داعش هێرشی كردەسەر كوردستان، توركیا كاردانەوەی 

نەبوو، ئەمە تا چەند جێی سەرسوڕمانە؟
ل������ە رۆژنامەكانی رۆژئاوا ئەوە باس دەكرێت كە توركیا 

بوێری ئەوە ناكات هەڵوێستێكی بەهێز بگرێتەبەر لەبەر 
ئەوەی داعش 49 دیبلۆماتكاری توركی دەستبەس������ەر 
كردووە، - لەكاتی ئەم دیمانەیەدا 49 دیبلۆماتكارەكەی 
توركی������ا ئازاد نەكرابوون – بۆیە توركیا لە دژی داعش 
دەس������تی هاوكاری درێژ ناكات، تەنانەت س������نوورەكانی 
دانەخستووە بۆ رێگەگرتن لە چوونی چەكداری داعشی 
نوێ بۆ ناو داعش. هەموو شەڕكەرە ئەوروپییەكان سەفەر 
دەك������ەن بۆ توركیا و ئەردۆغان ل������ەو رووەوە یارمەتیدەر 
نەبووە. مەزەندەكان ئەوەیە ئەوان نایانەوێت هیچ ش������تێك 
بكەن و هیچ ش������تێك بڵێن لە ترس������ی ئەوەی بارمتەكان 
سەرنەبڕدرێن، ئەمە مایەی تێگەیشتنە، بەڵام جێی داخە 
س������ەر نەوی بكەیت بۆ خەڵكانی خراپ، ئەمە مایەی 
سەرسوڕمانێكی زۆرە بۆ من، باشترین وەڵام ئەوەیە ئەمە 
ل������ە بەرژەوەندی هەموو لایەكدایە لە نێویاندا توركیا كە 
كێشەی داعش چارەس������ەر بكرێت. توركیا دەبێت بزانێت 
بوونی دەوڵەتێكی تیرۆریس������تی توندڕەوە و توندوتیژ و 
بكوژ لە سەر سنوورەكەی مەترسیدارەو هەموو لایەك لە 
ئیحتیواكردن و لە ناوبردنیدا بەرژەوەندی هەیە، بەڵام من 

لەبێدەنگی توركیا سەرم سوڕماوە. 

ئەمریكا پلانی هێنانەئارای 
ئاشتی لە عێراقدا نەبوو، هەر 

ئەمەش هۆكاری ئەوە بوو كە 
ئەو وڵاتە دووچاری شەڕێكی 

ناوخۆیی سەخت بوو

لە ئێس������تادا ئیدارەی باراك ئۆبامای س������ەرۆكی ویلایەتە یەكگرتووەكانی ئەمریكا س������ەرقاڵی بنیاتنانی هاوپەیمانییەتێكی تۆكمەی 
نێودەوڵەتییە بە مەبەس������تی رووبەڕووبوونەوەی دەوڵەتی ئیسلامی لە عێراق و شام) داعش(، لە هەمان كاتدا ئەگەر لەو هاوپەیمانێتییە 

بڕوانین، بۆمان دەردەكەوێت كە گردبوونەوەی ئەو ئەندامانە هەم لە رووی رواڵەت و هەمیش لە رووی ناوەڕۆكەوە مایەی گومانە.
كاتێ من ئەم وتارەم دەنووس������ی، ژمارەی ئەو دەوڵەتانەی رەزامەندییان دەربڕیوە كە بێنە ناو ئەو هاوپەیمانێتییە، خۆی لە 40 دەوڵەت 
دەدا، بەڵام بەشداریكردنی زۆربەیان تەنیا بە رواڵەتە، هەرچەندە ئەوانە هیچیان بەو شێوەیە نەكردووە، كەچی بۆ ئەمریكا جێگەی هیوا 
و ئاواتە، لە راس������تیدا ئەمریكا لە ئەنجامدانی چالاكییەكاندا پشكی شێری بەركەوتووە، ئەوانی دیكە ئەگەر بەشداریش بووبن، ئەوا بە 
رێژەیەكی كەم هاتوونەتەپێش. توركیا هەڵوێستی خۆی لەم بارەوە راگەیاندووە كە بەشداری لە ئۆپەراسیۆنەكانی شەڕدا ناكات و تەنانەت 
رێگەش������ی بە فڕۆكەكانی ئەمریكا نەداوە بنكە ئاس������مانییەكانی بۆ ئەنجامدانی هێرش������ەكانی بەكاربهێنێت. بەهەر حاڵ، عەرەبستانی 
سعودیە كە خۆی بە هاوپەیمان لە پرۆسەكە دادەنێت، لە هەمووان گوماناویترە، بۆیە نەدەبوو ئەمریكا و هاوپەیمانەكانی دیكەی وڵاتانی 
رۆژئاوا متمانە بە س������عودیە بكەن و بیكەنە هاوپەیمان بۆ ش������ەڕكردن دژی داعش، ئەوەی بووە هۆی بە ئاگاهاتنەوەی كۆمەڵگەی 
نێودەوڵەت������ی ئ������ەو تاوانانەی داعش بوو كە بێزراوییەك و هەس������تێكی قێزەونی هێنایەئاراوە بگرە هەر لە پیش������اندانی گرتە ڤیدیۆكانی 
كۆمەڵكوژیی دژ بە س������ەربازە بەدیلگیراوەكانی عێراق و لەوەش مەترس������یدارتر بڵاوكردنەوەی وێنەی س������ەربڕینی دوو رۆژنامەنووسی 
ئەمریكی و كارمەندێكی بواری هاریكاریی مرۆیی كە بەڕەگەز بەریتانی بوو. ئەم تاوانە دڕندانەو قێزەونانە تەنیا لەلایەن داعش������ەوە 
ئەنجام نەدراون، بەڵكو لە میانی ئەمس������اڵ )2014(دا عەرەبستانی سعودیە 46 كەسی بە تۆمەتی ئەنجامدانی توندوتیژی سەربڕی، 
بەڵام نەمانبینی س������ەركردەكانی وڵاتانی رۆژئاوا لە ئاس������ت ئەم تاوانانەی هاوپەیمانەكەیان هیچ هەڵوێستیان هەبێت، تەنانەت سووكە 

رەخنەیەكیشیان لێ نەگرت.
لە بنەڕەتدا خودی عەرەبس������تانی سعودیە بەرپرسیارێتیی بەرچاوی دەركەوتنی ئەم رێكخراوە)داعش(ی دەكەوێتە ئەستۆ كە ئەمەش بە 
هەمان ئەندازە مایەی بێزارییە، بۆیە دەبینین كە ریاز و ئەنقەرە بە یەكەوە زۆر بە پەرۆش������ی پش������تیوانییان لە یاخیبووانی سووریا دەكرد 
كە بۆ رووخاندنی رژێمەكەی بەشار ئەسەد چالاكییان دەنواند، هەرچەندە بەشی زۆری ئەو یارمەتییانەی سعودیە دەگەیشتە دەست ئەو 
رادیكاڵانەی كە دواتر بوونە مایەی پێكهێنانی كرۆكی داعش. لێرەدا نابێ ئەو راستییە ببێتە جێگەی سەرسوڕمان بۆ هیچ لایەك كە 
ریاز زۆربەی هاوكارییەكانی بۆ لایەنەكانی ئەنتی دیموكراسی و ئیسلامییەكان رەوانە دەكرد، دیارە ئەمەش بۆ تۆماری دوورودرێژیی 
بنەماڵەی پاش������ایەتیی سعودیە دەگەڕێتەوە كە هەوڵدەدات برەو بە تێگەیشتنی توندڕەوانەی وەهابییەت بۆ ئیسلام بدات لە سەرتاسەری 

جیهانی ئیسلامیدا. 
 رەنگە لە ئێستادا سەركردەكانی عەرەبستانی سعودیە چاك درك بەوە بكەن كە بەو رەفتارانەیان بوونە مایەی دروستبوونی دێوەزمەیەكی 
فرانكش������یتی وەك داعش، بەڵام ئەوەی واش������نتۆن بیری لێدەكاتەوە، لە خەون دەچێت كە بریتییە لەوەی گوایە ریاز بۆتە ئەندامێكی ئەو 
هاوپەیمانێتییەی ئەو پێكیهێناوەو دەبێتە هۆی پەرەس������ەندن و بەهێزكردنی میانڕەوەكان لە س������ووریا و عێراق، بۆیە ئەو ئەگەرە زۆر دوورە 
كە عەرەبس������تانی سعودیە لە هەوڵی بەهێزكردنی لایەنە عەرەبییە س������وننەكاندا بێت لەو وڵاتانەدا، ئەوانەی ململانێی سەرسەخت دەكەن 
و دەیانەوێت لە داعش جیا ببنەوە و لە جیاتی ئەوە رێنمایی و تەنانەت هاوكاریی داراییش لە سەرپەرش������تیارە س������عودییەكانەوە وەربگرن، 
لەمەش زیاتر هەرچەندە خودی ریاز دەیەوێت داعش پەراوێز بخات، بەڵام بە دەگمەن حەز بەوە دەكات كە ئەو رێكخراوە تێكبشكێنێت، 
كە دەرئەنجام س������وودی، یان بۆ لایەنە س������وننە عەلمانییەكان دەبێت، یان بۆ ش������یعەی ئێران و هاوپەیمانەكانی لە سووریا و عێراق و 

لوبنان.
بەداخ������ەوە، وادیارە تا ئێس������تا ئیدارەی ئۆباما و حكومەتەكانی دیكەی رۆژئاوا ك������ە هاوپەیمانن، ئامادەنەبن دان بەوەدا بنێن كە 
ئەندامێكی ناو ئەو هاوپەیمانێتییە كە ئەوان لە پێناو بەرەنگاربوونەوەی داعش������دا پش������تی پێ دەبەستن، ئەندامێكی فریوەدەر و 
مایەی گومانە، بەڵام پێدەچێت بەشداریكردنی عەرەبستانی سعودیە ئامانج و مەبەستەكانی ئەو ئەركە دژ بە داعش لاواز 
بكات، تەنانەت پێش تین و تاو س������ەندنی هەڵمەتی هاوپەیمانێتییەكە، بۆیە پێویس������تە سەركردەكانی وڵاتانی رۆژئاوا 
بەخۆدا بچنەوە و دووبارە گریمانەی بەشداریكردنی سعودیە و پاڵنەری ئەو وڵاتە هەڵبسەنگێننەوە بۆ ئەو كردارانەی 
ك������ە ئەگەری ئەوە هەیە بە ئەنجامیان بگەیەنێت، كە ئەمەش هی������چ خزمەتێك بە هێزەكانی ناو هاوپەیمانێتییەكە 

ناكات بۆ دروستكردنی پردی پرسێكی هاوبەش لەگەڵ رژێمێكی بەم شێوەیە قێزەون و بێزراودا.

پرۆفیسۆر تید گەلن كارپێنتەر*

بۆ گوڵان دەینووسێت

* تۆژەری باڵا و جێگری س������ەرۆكی پرۆگرامەكانی ئامۆژگای كاتۆ و نووسەری گۆڤاری )زە ناشناڵ 
ئینتریست( و )وەرزنامەی رۆژهەڵاتی ناوەڕاست( و )گۆڤاری گوڵان(.

سعودیە، ئەندامێكی گوماناویی 
هاوپەیمانیی نێودەوڵەتی دژ بە داعش

ئاماژەكانی پشت جیانەبوونەوەی 
سكۆتلەند لە بەریتانیا

س������كۆتلەندییەكان خۆی������ان هەرێمی خۆیان بەڕێوە دەبەن و سوودمەندیش������ن لە تۆكمەیی پێگەی پاونی س������تەرلینی  و 
س������ەقامگیریی رەوشی ئابووریی بەریتانیا. سكۆتلەندییەكان هەس������ت بە هیچ جیاوازییەك لەنێوان خۆیان و ئینگلیزەكان 
ناكەن و یاساكان یەكسانییەكی تەواویان لە نێوان هاووڵاتییاندا هێناوەتەئاراوە. سەرباری ئەوەی بەریتانیا خاوەنی یەكێ لە 
دێرینترین دیموكراس������ییە پێشكەوتووەكانی جیهانە و بەداهێنەری درەوشاوەترین مۆدێلی سەركەوتوی سیستمی پەرلەمانی 

دادەنرێ.

جگە لەهەس������تی ناسیۆنالیس������تی، هیچ هۆیەك بۆ جیابوونەوەی س������كۆتلەند لە بەریتانیا نیی������ە. تەمەنی یەكگرتنی 
ئینگلتەرا و س������كۆتلەند سێ سەد ساڵ دەبێ. ساڵانی بەرایی یەكگرتنەكەی لێ دەرچێ، ئینگلیز و سكۆتلەندییەكان 
ساڵانی پاشتریان بەخۆشی و تەبایی رابواردووە. لەگەڵ شۆڕشی پیشەسازیدا كە لە نیوەی یەكەمی سەدەی نۆزدەهەمدا 
لە بەریتانیا سەری هەڵداو بووە مایەی ریشەكێش كردنی سیستمی دەرەبەگایەتی و وەدیهێنانی گۆڕانی كۆمەڵایەتیی 
گەورە، تێكهەڵكێش بوونێكی زۆرتر لە نێوان هەردوو هەرێم هاتەئاراوەو لەو سەروبەندەدا سكۆتلەندییەكان هەم لە شۆڕشی 

پیشەسازیدا رۆڵێكی كارایان نواند، هەم لە فراوانكردنی ئیمپراتۆریەتە پان و پۆڕەكەی بەریتانیادا.
س������كۆتلەندییەكان خۆیان هەرێمی خۆیان بەڕێوە دەبەن و سوودمەندیش������ن لە تۆكمەیی پێگەی پاونی س������تەرلینی  و 
س������ەقامگیریی رەوشی ئابووریی بەریتانیا. س������كۆتلەندییەكان هەست بە هیچ جیاوازییەك لەنێوان خۆیان و ئینگلیزەكان 
ناكەن و یاساكان یەكسانییەكی تەواویان لە نێوان هاووڵاتییاندا هێناوەتەئاراوە. سەرباری ئەوەی بەریتانیا خاوەنی یەكێ لە 
دێرینترین دیموكراسییە پێشكەوتووەكانی جیهانە و بەداهێنەری درەوشاوەترین مۆدێلی سەركەوتوی سیستمی پەرلەمانی 

دادەنرێ.
هەوڵدان بۆ جیابوونەوە لە دەوڵەتێكی خاوەنی جبەخانەی ئەتۆمی و ئەندامی هەمیش������ەیی ئەنجومەنی ئاس������ایش  و 
خاوەنی مافی ڤیتۆ و دەستڕۆیشتوو لە گۆڕەپانی نێودەوڵەتاندا، دیاردەیەكی مایەی تێڕامانە. خاڵی گرنگ لەم رووەوە 
ئەوەیە كە هەر لەس������ەرەتاوە هیچ بەڵگەیەكی بەهێز لەس������ەر ئەوە نەبووە كە هاووڵاتیی سكۆتلەندی ژیانێكی خۆشتر و 

ئاسوودەتر لە سكۆتلەندایەكی سەربەخۆ بەسەر دەبا. 
لە رووی س������ایكۆلۆژییەوە، دڵنیا نەبوون لە ئایندە و ترس لە وەرنەگرتنی سكۆتلەند لە یەكێتیی ئەوروپا و لەدەستدانی 

ئەندامێتیی پەیمانی ناتۆ لە هۆیە سەرەكییەكانی رەتكردنەوەی جیابوونەوە لە بەریتانیا بوو.
ب������ە كردەوە هەوڵدان بۆ جیاكردنەوەی س������كۆتلەند لە بەریتانیا دژی رەوتی یەكگرتن������ەوەی ئەوروپایە. دوای بڕانەوەی 
جەنگ������ی دووەمی جیهان، رابەرانی ئەوروپا بناغەیەكیان بۆ یەكخس������تنەوەو یەكگرتن������ەوەی ئەوروپا داناو یەك لەدوای 
ی������ەك ئەنجومەن������ی ئەوروپا و رێكخراوی خەڵووز و پۆڵا و بازاڕی هاوبەش������ی ئەوروپا و چەندین رێكخراوی تریان وەك 
رێخۆشكردنێك بۆ یەكگرتنەوەی ئەوروپا پێكهێناو لەسەرەتای نەوەدەكاندا، دوابەدوای یەكگرتنەوەی ئەڵمانیا، سەركەوتوو 
بوون لە راگەیاندنی یەكێتیی ئەوروپا وەك كۆنفدراس������یۆنێكی سیاس������ی. بۆیە س������ەرهەڵدانی بزووتنەوەی جیاخواز لە 
س������كۆتلەند و لەهەن������دێ وڵاتی تری ئەوروپا، لەوانە ئیس������پانیا و ئیتاڵیا و بەلژیك، لەگ������ەڵ ئامانجە مێژووییەكانی 
ئەوروپادا ناگونجێ و لە ناوەڕۆكیش������دا بە شێوەیەك لەشێوەكان ئاماژەیەكی ترس������ناكە بۆ لێكترازانی یەكێتیی ئەوروپا 
بەهۆی پارچەپارچە بوونی پێكهێنەرە س������ەرەكییەكانیەوە. ئەمە بەم مانایە دێ كە س������ەركەوتنی پڕۆژەی جیابوونەوەی 
س������كۆتلەند كاریگەریی خراپی لەس������ەر ئایندەی ئەوروپا دەبوو. هەر ئەمەش هۆی هەڵوێستی توندی یەكێتیی ئەوروپا 

دژی جیابوونەوەی سكۆتلەند روون دەكاتەوە. 
س������كۆتلەندییەكان بەشكس������تهێنانی پڕۆژەی جیابوونەوە هیچی������ان نەدۆڕاندووە، بەڵام براوەی یەكەم لە هاوكێش������ەكەدا 
حكومەتی بەریتانیایە، كە هەم رێی لە ئەنجامدانی راپرسییەكە نەگرت و هەم داوای لە سكۆتلەندییەكان كرد بە نەخێر 

دەنگ بدەن. ئەمەش، بەدڵنیاییەوە، ئەو پەڕی هەستكردنە بە لێپرسراوەتی.

فەرید ئەسەسەرد

بۆ گوڵان دەینووسێت

چیرۆكەكانی شنگال
تاوانی جەنگ و دژ بە 

مرۆڤایەتی دەردەخات

ئاوارەیەك: 
زیاتر لە عەرەبە سوننەكان تووڕەم كە بوونە داعش و 

ئازاریان بە ئێمە گەیاند، ئەوان پێشتریش لەئەنفالی كورد 
بەشداربوون و شارەزاییان لە قڕكردنی كورددا هەیە

كچێكی ئێزدی: 
داعشەكان باوكم و دوو مامی منیان لەبەر چاوی خۆم و 

خوشكەكانم كوشت

باوكێك: 
غالیەی كچم تەمەنی پێنج ساڵ بوو بە بۆردومانی 

هاوەن لەناو حەوشەی ماڵەكەمدا كوژرا و تەنیا منداڵە 
ئیفلیجەكەم بۆ رزگار كرا

كوڕێكی شنگالی: 
باوكم لەچیا پێشمەرگەیە و پارێزگاری لەكوردستان دەكات 

من و خوشك و براكانم زۆر بیری دەكەین، داوا لەخودا 
دەكەم بیپارێزێت

ـی
ســ
ـــا
سـیـ

45 ژمارە )994(  2014/9/22



ـی
ســ
ـــا
سـیـ

ژمارە )994(  462014/9/22

قڕكردنی كوردی شنگال بە )ئێزدی و موسڵمان و شەبەك 
و كریس������تیان(ـەوە ژینۆسایدێكی دیكەی خەڵكی سڤیلی 
نەت������ەوەی كورد بوو، كە نەك هەر كەرامەتی كوردس������تان، 
بەڵك������و هەموو جیهان������ی بریندار كرد. ئ������ەو تاوانە دژ بە 
مرۆڤایەتییان������ەی چەكدارانی تەكفیری و تیرۆریس������تیی 
دەوڵەتی ئیسلامی ناس������راو بە داعش، دەریخست بە هیچ 
ش������ێوەیەك چاویان بە ئارامیی ئەم هەرێمە و پێكەوەژیانی 
ئایین و ئایینزا و نەتەوەكانی كوردستاندا هەڵنایەت. بۆیە 
بەو پەڕی وەحشیگەرییەوە هەوڵی پاكتاوكردنێكی دیكەی 
كوردی������ان دا و جگە لە رەش������ەكوژی و ئاس������میلەكردن و 
كۆمەڵكوژی و رفاندنی كچان و فرۆشتنیان، سەدان هەزار 
هاووڵاتی كوردیان لە ش������نگال ئاوارە كرد، كە ژمارەیەكی 
زۆریان ل������ە پارێزگای دهۆك داڵ������دە دراون، كە بەمجۆرە 
باسی مەینەتی و ئاریشەكانی خۆیان بۆ گۆڤاری گوڵان 

دەكەن.
 لەناو قوتابخانەیەكی ش������اری دهۆك زیاتر لە 40 خێزانی 
ئاوارەی كوردی ئێزدی نیش������تەجێ ك������راون. هەركام لەو 
خێزانان������ە چیرۆكی ژیانی������ان تراژیدیایەكی دڵتەزێنە و لە 
نێویان������دا چەندین منداڵی بێ باوك ك������راو دەبیندرێن، كە 
تا هەنوكەش رۆژانە مرواریی فرمێس������ك بە سەر گۆنای 

ئاڵیاندا گلۆر دەبێتەوە.
 دوعا كچێكی تەمەن نۆ ساڵە و باسی ئەوە دەكات كە لە 
بەردەم خۆی و دوو خوشك و دوو برایدا چەكدارانی داعش 
باوك و دوو مامیان كوش������تووە. ئەو منداڵە چاوگەشە كە 
خەم پەژارە هەموو روخساری داپۆشیبوو، بە ناو هەنیسكی 
گریان������دا گوتی: »باوكمیان ل������ە ئۆتۆمبێلەكە دەرهێنا و 
كوش������تیان، كاتێك هەردوو مامەك������ەم دابەزین، تا فریای 
باوكم بكەون، ئەوانیشیان دایە بەر گوللە و هەموو گیانیان 
خوێناوی بوو، هەڕەش������ەیان لە براكانیشم كردو پێیان وتن: 

ئەگەر لێرە نەڕۆن، ئێوەش دەكوژین«.
دوعا كە دەس������تی دوو خوش������كەكەی گرتبوو، بە گریان و 

شیوەنێكی دایكانەوە گوتی: 
»زۆر بیری باوكمان دەكەین، خوش������كەكانم بە بەردەوامی 
دەگرین، ه������ەر داوای باوكم دەكەن، ئاخر ئەو نەبێت، ئەی 
كێ خواردنمان بۆ دەهێنێت؟«. وەڵامدانەوەی ئەو پرسیارە 
قورسەی )دوعا( زۆر دژوار بوو. ناچار لەگەڵ هەنبانەی 

خەمەكانیدا بەجێمان هێشت.
ئاوارەیەكی دیكەی  س������ەردانەكەماندا چەن������د  لەدرێژەی 
دەڤەری شنگالمان بەس������ەركردەوە كە لەو باڵەخانانەی ناو 
شاری دهۆك نیشتەجێ ببوون. بیناكان تەنیا هەیكەلەكەی 
تەواو ببوو، بە هیچ ش������ێوەیەك بۆ نیش������تەجێبوون گونجاو 
نەبوون. ئەوان بەوەش رازی بوون، بەڵام هاتنی وەرزی پاییز 

و زستان، مەترسی زۆری بۆ درووست كردبوون.
وەع������د خەلەف، وەك خ������ۆی باس������یكرد خەڵكی گوندی 
)تەلبەنات(ـ������ە. ئەو ب������ە نیگەرانییەك������ی زۆرەوە گوتی: 

»هێرش������ی داع������ش و جاش������ە عەرەبەكان������ی گوندەكانی 
دەوروبەرم������ان بەش������ێوەیەك وا دڕندانە بوو ك������ە لەمێژوودا 
وێن������ەی نەبووە، ئێمە لەخەودا بووین، لەدەنگی بۆردومانی 
ه������اوەن و تۆپ بەخەبەر هاتین، داعش������ەكان بە دۆش������كە 
و بەب������ێ بەزەییانە تەقەیان ل������ە گوندەكەمان كرد، هەموو 
خەڵك بە منداڵ و ئافرەت و گەنج بەس������اڵاچوو ترسابوون 
و هەڵدهاتن، ژمارەیەكی زۆری������ش لە ئافرەت و منداڵ و 
پیاوی بەس������اڵاچوومان لێ بزر بوو، هەندێك دەڵێن: ئەوان 

دەست داعش كەوتوون و گوللەباران كراون«.
هەر سەبارەت بە بێسەروش������وێنكردنی كوردەكانی شنگال، 
خەل������ەف فەرید گوت������ی : »خزم و كەس������وكارم لەناو ئەو 
كەسانەدان كە لێمان دابڕاون و ژمارەیەكیان سۆراخیان هەیە، 
بەڵام ژمارەیەكی تریان لەلایەن داعشەوە بێسەروشوێن كراون 

و باس لەكوشتنیان دەكرێت«.
ئەو كوردە ش������نگالییە باس لە س������ووتان و بە تاڵانبردنی 
ماڵەكانیان دەكات و دەڵێت: »عەرەبەكانی نزیك گوندەكانمان 
هەڵس������اون بە تاڵانبردنی كەلوپەل������ی زۆر لە ماڵەكانمان و 
تەنانەت زۆر لە خانووەكانیان س������وتاندووە، تاوەكو جارێكی 
تر كورد نەچێتەوە ئەو ش������وێنانە، لەمەش������دا زۆر لە هۆزە 

عەرەبەكان دەستیان هەبووە«.
عەباس عیدۆ هاووڵاتییەكی دیك������ەی ئاوارەیە و ئەویش 
بەمجۆرە باسی لە بێسەروشوێنكردنی براكەی كردو گوتی: 
»براكەم باوكی چوار كوڕ و س������ێ كچە لەلایەن داعشەوە 
براوە و بێسەروشوێنە و چارەنووسی نازانین، منداڵەكانی لە 
بارێك������ی دەروونی زۆر خراپدان و بە بێ باوك لە ژیانێكی 

سەختی ئاوارەییدان«.
زۆربەی ئاوارەكان كە لە دهۆك نیش������تەجێ ببوون، وێڕای 
ئەوەی سوپاسی خەڵكی دهۆك و پارێزگاریان دەكرد كە لەو 
دۆخە ناهەموار و گەمارۆیەدا بەهانایانەوە چوون، هاوكات 
داوای������ان لە حكومەت������ی هەرێمی كوردس������تان و رێكخراوە 
نێودەوڵەتییەكان دەكرد، مشورێكی هاتنی وەرزی زستانیان 
بخۆن، چونكە ئەوان خاوەنی منداڵ و ئافرەت و كەس������انی 
بەس������اڵاچوو بوون، جەختیش������یان لەوە دەكردەوە كە ئەگەر 
لەم زس������تانەدا لەو بارودۆخەدا بمێنن������ەوە، نەخۆش دەكەون 
و بەهیلاك دەچن. هەر بۆیە داوای دروس������تكردنی كەمپی 
هاوچەرخی������ان دەكرد، لەوەش دڵنیاب������وون كە رزگاركردنی 
ش������نگال و دەشتی موسڵ و كۆنترۆڵكردنی بارودۆخەكە بە 

تەواوی كاتێكی زۆری دەوێت. 
كاریگەرییەكانی رۆژانی نەهامەتی و نەهات و مەینەتەكانی 
سەر چیای شنگال، بەئاس������انی لە زەینی كوردی شنگال 
ناسڕێتەوە.ئەوان بیروەرییەكی زۆر تاڵیان لەو رۆژانە هەیە. 
ئەوەت������ا ئەلیاس باپیر ك������ە لاوێكی ئێزدیی������ە دەڵێت: »بە 
درێژایی ش������ەش رۆژ لە سەر چیای ش������نگال خەڵكی بە 
ب������ێ نان و ئاو و لە ژێر پلەیەك������ی گەرمای بەرز لەگەڵ 
مەرگ رووبەڕوو دەبوونەوە، ژمارەیەك لە منداڵ و ئافرەت 

و بەس������اڵاچوو مردن، كۆمەك و یارمەتیەكانیش بەشی ئەو 
ژم������ارە زۆرەی ئاوارەكانی نەدەكرد، ئێمە بە گەنمی كوڵاو 

)دانوو( منداڵەكانمان لە مردن رزگار كرد«.
ئەلیاس رەش������ۆ یەكێكە لەو ه������ەزاران ئاوارەیە و ئەویش بە 
نیگەرانییەكی زۆرەوە بەس������ەرهاتی خ������ۆی دەگێڕێتەوە و 
دەڵێت: »دای������ك و باوكم لە چیای ش������نگال بە جێماون و 
چارەنووسیان نازانم، من زیاتر لە عەرەبە سوننەكان دەترسم 
كە بوونە داعش و ئازاریان بە ئێمە گەیاند، ئەوان پێشتریش 
لەئەنفالی كورد بەش������داربوون و ش������ارەزاییان لە قڕكردنی 

كورددا هەیە«.
حەمۆ خەلیل خەڵكی گوندی س������یپا ش������ێخ خدرە، ئەویش 
خۆی و خانەوادەكەی قوربانی تاوانەكانی داعش������ن، بەڵام 
وەك خۆی باس������یكرد، زیاتر ل������ە چەكدارانی داعش، رقی 
ل������ە عەرەبەكانی ناوچەكەی������ان هەڵگرت������ووە، بۆیە دەڵێت: 
»عەرەبە خۆفرۆش������ەكان دەستیان بەخوێنی گەنج و منداڵ 
و ئافرەت و بەساڵاچووی ئێمە سوور بووە، بە درێژایی ئەو 
رێگەی������ەی لێی هەڵهاتین، دەیان لاش������ەی خەڵكی خۆمان 
دەبینی، خەڵكی بەلێش������او رایان دەكردو زۆربەیان دەگریان، 
ئەمڕۆ باری تەندروستی و شوێنی نیشتەجێبوونمان ئارامی 
نەكردووین، ونبوونی ئازیزانیشمان خەمێكی زۆر گەورەیە، 
ئەوەتا باوكم تەمەنی 100 س������اڵە تا ئێستا هەواڵی نازانم، 
م������ن وادەمزانی لەگەڵ براكان������م هەڵهاتووە، كەچی لەوێ 

ماوەتەوە«.
ش������نگالییەكان  خێزانە  لەگرفتەكانی  یەكێك 

بوونی منداڵێكی زۆری پەككەوتووی 
تایبەتە،  پێداویس������تی  خاوەن 
باوكی  ك������ە  خ������در  دەخیل 
و  ئیفلیج������ە  منداڵێك������ی 

لەن������او ب������ەردوداری باڵەخانەیەكدا 
نیشتەجێیە، بە چاوی پڕ لە فرمێسكەوە 

گوتی: »لە بۆردومانەكەی شنگالدا، غالیەی 
كچە خنجیلانەكەم كە تەنیا پێنج ساڵی تەمەن 
بوو، بەهۆی هاوەنەكانی داعشەوە لە حەوشەی 
ماڵەكەم ك������وژرا، تەنیا كچ������ە كەمئەندامەكەم 
بە هاوكاری هێزی پێش������مەرگە ب������ۆ دەرباز كرا، 
ئێستاش ژیان لەم ش������وێنە سەختە بۆ منداڵێكی 
پەككەوت������ە، هیچ رێكخراو و لایەنێكیش بەهانای 

كچە نەخۆشەكەم نەچووە«.
ه������ەر لەو ئاواران������ە خێزانێكمان دوان������د كە باوكیان 

پێشمەرگەیە و لەگەڵ )قاسم شەشۆ( لەچیا ماوەتەوە، 
كوڕێكی تەمەن 12 س������اڵی ئەو پێشمەرگەیە پێی وتین: 
»زیات������ر لە مانگێك������ە باوكم نەبینی������وە و چووەتەوە چیا، 
زۆر بی������ری دەكەم، دایكم دەڵێ������ت: باوكتان پارێزگاری لە 
كوردستان دەكات، بۆیە داوا لەخوا دەكەم ئەویش و هەموو 

پێشمەرگەكان بپارێزێت«.

گەورەیی كارەساتەكە و ژمارەی زۆری ئاوارەكانی شنگال 
و بەعش������یقە و ناوچەكانی دەشتی موسڵ، ئەوە داخوازێت 
هەن������گاوەكان زیاتر چڕ بكرێنەوە و پێ������ش هاتنی وەرزی 

زستان ئاوڕێكی جددییان لێبدرێتەوە.
فیراس س������ەڵاح كە ئاوارەیەكی خەڵكی بەعشیقەیە، هەر 
لەو بارەیەوە دەڵێت: »پەرتەوازەبوونی ئاوارەكان بەسەر شارو 
قەزاو ناحیە و ئەو هەموو قوتابخانەكان كاری دابەشكردنی 

كۆمەك و یارمەتییەكانی ئێج������گار قورس كردووە، 
تەنانەت لە دابەشكردنی هاوكاری و كۆمەكەكان 

جیاوازی هەیە، قوتابخانە هەیە 78 خێزانی 
ئ������اوارەی تێدایە و كۆم������ەك و هاوكاری 
كەمی پێ������دەگات، زۆرب������ەی ئاوارەكان 
س������ەرەڕای ئەو قوربانیی������ە گەورەیە و 
لەگەڕانەوەیە  ژیانیان، چاویان  سەختی 
بۆ س������ەر زێدی خۆیان، لەگەڵ ئەوەشدا 
ئەوە ماوەیەكی زۆری دەوێت و پێویستە 
پێش هاتنی زس������تان چارەسەری كێشەی 

نیشتەجێبوونیان بكرێ«.

